
SERÁ PROMÉ KU KAMBIO DI AÑA
Gobernador lo keda 6 aña 
mas òf otro kandidato nobo?

LOKAL

No por 
akumulá 
debe mas 
di belasting 
entrante 
2019LOKAL

Huntu 70 aña na EXTRA
LOKAL

WILLEMSTAD.- Nèt dos dia promé ku kambio di aña, ainda tin komersiantenan ta 
purba nan suerte i funshoná hasiendo algun práktika ku nan ta konsiente ku ta ilegal. 
Den kaya grandi na Otrobanda outoridatnan kompetente a sera un tienda ku tabata 
bende number ilegal. Na vários okashon outoridatnan a bisa di no ta tolerá esaki mas.

Duo ku a abusá di 
menor di edat detené

Nan ta bai pasa kambio di aña será

funmiles.net

Troka bo Fun Miles pa vürwèrk na Alivio 
riba Caracasbaaiweg, Malpais i Sta. Maria 
kuminsando for di 500 Fun Miles. Pago ta 
posibel ku Miles & Money tambe.

Bula bo
Fun Miles!

500
Fun Miles

For di

W I L L E M S TA D . -  E 
duo menor di edat ku 
djasabra último a keda 
detené relashoná ku e 
kaso di inmoralidat ku 
resientemente a tuma lugá 
kontra di un  menor di edat 
i di kua e akto aki a keda 
publiká riba retnan sosial, 
ta bai pasa kambio di aña 
será.

Esaki debí ku nan mester 

WILLEMSTAD.- Entrante 
2019 no ta posibel akumulá 
debe di belasting mas. Pa 
loke ta trata e debenan 
atrasá ta posibel yega na 
un areglo i hasta tin kaso 
kaminda ku por haña un 

Duo ku a abusá di 
menor di edat detené

Nan ta bai pasa kambio di aña será

Minister Kenneth Gijsbertha

No por akumulá debe mas di 
belasting entrante 2019

redukshon dado kaso paga 
un suma grandi. Pero no 
ta bai permití pa debenan 
di belasting akumulá mas 
entrante 2019. Esei ta e 
punto di bista di minister di 
finansa Kenneth Gijsbertha.

Den e aña ku ta tras di 
lomba a resultá difísil pa 
kobra loke tin riba kaya. 
Na diferente okashon a 
splika ku kobramentu 
agresivo lo nifiká ku mas 
hende lo pèrdè trabou komo 
ku kompanianan pa gran 
parti no ta den e posishon 
pa paga. Algun di nan 

a usa e fondonan ku ta 
toka gobièrnu pa nan mes 
operashon. Di otro banda 
gobièrnu mester haña su 
sèn pa asina kumpli ku 
servisio na komunidat. Ta 
kalkulá ku tin mas ku 800 
mion florin riba kaya pa 
kobra.

Minister  Gi jsbertha 

a splika ku pa loke ta 
trata presupuesto 2018, e 
sifranan a keda atras ku den 
kareda di 42 mion florin. 
Esei lo pone ku kisas lo no 
balansá presupuesto na fin 
di e aña aki. “Pero si nos 
hendenan kumpli ku e parti 
ku ta toka nan, nos lo no tin 
ningun problema. Imaginá 
bo si nos kobra  parti di 
loke ta riba kaya i nos haña 
100 mion florin, gobièrnu 
lo tin un presupuesto ku 
un surplus. Esei ta pone ku 
Gobièrnu di Kòrsou por hasi 
hopi mas pa komunidat”, 
asina e minister ta bisa.

E minister ta bisa ku 
den 2019 tur hende mester 
bai kumpli kabalmente ku 
nan belasting. Por ehèmpel 
si un hende a kobra OB, e 
plaka ei ta toka gobièrnu. 
Lo no permití pa retené e 
sumanan aki mas. Den e 
kuadro aki ta pensando 
aktualmente pa kambia e 
sistema di OB i bin ku un 
enfoke otro. Un posibilidat 
ta un kombinashon di ABB 
(manera tabatin ántes) i OB. 
Den pasado tabatin e ABB 
kaba ku ta imponé belasting 
na entrada di e produkto 
na Kòrsou. E parti di OB 
lo mester bira un schakel 
so i no mester ta diferente 
schakel manera e ta awor 
aki. Mester simplifiká e 
proseso di manera ku e 
impakto ta ku e produkto/
servisio ta bira mas barata 

bai responsabilisá nan mes 
pa un kaso basta serio ku a 
tuma lugá entre un grupo di 
sigur 3 menor di edat.

Ta trata aki di e kaso di e 
vidio ku a bai rònt djabièrnè 
último, kaminda por a mira 
algun mucha ta abusá di 
un menor di edat ku no a 
alkansá ni 10 aña. A pone 
e mucha insultá su mes, i a 
graba esaki. 

E duo konsistiendo di 
S.E.R. di 12 aña di edat 
a keda detené relashoná 
ku difamashon i ofensa/
insulto, miéntras D.D.G. di 
14 aña di edat a keda detené 
pa kometé aktonan inmoral. 

Ambos sospechoso ta 
nasé na Kòrsou i ta di sekso 
maskulino. Departamento 
ku ta atendé kasonan 
kontra moral ta esnan ku a 

detené dos menor di edat na 
e departamento en kestion. 

Investigashon den e kaso 
aki ta kontinuá.

Sigui lesa pagina 43

WILLEMSTAD.- 
Parlamentario sr. Eugene 
Cleopa tin un reto i ophetivo 
pa aña 2019, i esei ta pa 
por yega na tarifanan 
mas hustu pa kobransa di 
belasting riba propiedat 
inmóbil (OZB) konosí tambe 
komo “Onroerende Zaak 
Belasting”. Esei pa motibu 
ku e forma ku ta ehekutando 
e lei den práktika tin un 
parti ku no por karga 
su aprobashon, esei no 

W I L L E M S TA D . -  D i 
akuerdo ku Banko Sentral 
di Kòrsou i St. Maarten, 
durante 2018, e porsentahe 
di reserva rekerí, ku ta e 
instrumento monetario 
prinsipal di Banko Sentral, 
a keda mantené na 18,00%. 
No opstante esaki,  e 
montante di reserva rekerí 
a krese pa motibu di un 
subida den e base ku ta 
usa pa kalkulá esaki. Pa 
loke ta trata findishi di 
Sertifikado di Depósito (CD) 
ku ta e otro instrumento 
monetario, Banko Sentral 
a kontinuá ku e maneho 
pa redusí e montante 
di CD den sirkulashon. 
Konsekuentemente, Banko 
Sentral a ofresé durante 
e findishi ku ta tuma lugá 
kada dos siman, ménos 
CD ku e kantidat ku tabata 
vense i a apliká un “haircut” 
mas haltu riba e tarifa di 
interes. Konsekuentemente, 
na final di 2018, lo no tin 
mas CD den sirkulashon 
i  e  f indishi ta keda 
temporalmente suspendé.

Ademas, dia 27 di mart 
2018 Banko Sentral a 
oumentá su tasa di interes 
ofisial, beleningsrente di 
1,50% te na 2,00%. Esaki ta 
e di dos oumento despues 
ku a mantené e tasa di 
interes aki na e nivel abou 
históriko di 1,00% for di 29 
di desèmber 2008. E promé 
oumento a tuma lugá dia 20 

Banko Sentral a posponé benta 
di Sertifikado di Depósito

di mart 2017. 
Banko Sentral a tuma 

e paso aki despues di e 
ahuste di e “federal funds 
rate” i e impakto ku esaki 
tin riba tasanan di interes 
riba merkado internashonal 
i konsekuentemente e 

merkado di kapital lokal. 
Te ku òktober 2018, 
ekstenshon di fiansa na 
sektor privá den union 
monetario a kai ku 0,8% riba 
un base anual. Na Kòrsou, 
ekstenshon di fiansa na 
sektor privá a baha ku 

0,1% a konsekuensia di un 
kaida den fiansa pa hipotek 
(-1,7%), i “otro” fiansanan 
(-7,4%). 

Di otro banda, fiansa 
komersial (1,6%) i fiansa 
pa konsumo si a oumentá 
(0,4%). Sint Maarten a 

registrá un kaida den 
ekstenshon di fiansa di 2,6% 
pa motibu di un bahada den 
fiansa komersial (-7,9%), 
fiansa pa hipotek (-1,6%) i 
“otro” fiansanan (-24,7%), 

Parlamentario Eugene Cleopa su reto pa 2019

Belasting riba bienes tin su 
inhustisia ku mester kita!

opstante ku el a bai di 
akuerdo dia ku a introdusí 
e lei riba su mes. Segun sr. 
Cleopa na fin di aña, e reto 
ku e tin pa 2019 ta pa yega 
na evaluashon i un kambio 
di e lei aki. Na su opinion, 
e manera kon e lei ta den 
ehekushon aktualmente 
ta hasiendo muchu doló, 
e ta kousando hopi daño 
emoshonal i finansiero den 
hopi kas aki na Kòrsou. 

E ta bisa ku, e komo 

parlamentario sigur ta di 
akuerdo ku mester paga 
belasting i kumpli ku kada 
ken su responsabilidat, 
pero ku esei mester ta den 
kuadro di hustisia si. E 
tin di rekonosé ku e mes a 
bai di akuerdo ku e lei aki 
na su introdukshon, pero 
e problema ta ku den su 
implementashon por tuma 
nota ku e ta hasiendo hopi 
daño den komunidat. E 
lei den su kalkulashon 

ta kompletamente for di 
proporshon.

Segun Cleopa, ta p’esei 
na momentu di tratamentu 
di presupuesto 2019 el a 
hasi un apelashon riba 
Minister di Finansa sr. 
Kenneth Gijsbertha pa wak 
di ki manera lo por duna 
kontenido na su petishon. 
E mandatario a duna di 
konosé ku su Ministerio lo 

WILLEMSTAD.- Nèt dos 
dia promé ku kambio di aña, 
ainda tin komersiantenan ta 

WILLEMSTAD.- 
Resientemente EXTRA a 
informá ku tin desaroyonan 
na Kòrsou den e mundu 
di kompanianan grandi di 
akountent. 

D e n  e  s e k t o r 
a k i  n o s  k o n o s é  e 
kompanianan Deloite, 
Ernst & Young, KPMG i 
PricewaterhouseCooper 
(PwC) komo The Big-4. 
Kosnan a bai asina leu ku 
ya kaba PwC no tei mas i a 
kambia pa Grant Thornton. 
E di dos ku tambe por a 
komprondé ku ta hasiendo 
sierto trámitenan ta KPMG 
Dutch Caribbean. Den un 
aviso den e korant aki por 
tuma nota ku e kompania 
KPMG DC ta bai sigui 
entrante promé di yanüari 
2019 komo KDC Interim. Esei 
ta e konfirmashon konkreto 
di tur informashonnan ku 
tabata sirkulá pa basta 
siman kaba.

Entrante promé yanüari 2019

KPMG ta bai sigui 
komo KDC Interim

Den e informashon ku 
e kompania ta publiká 
por tuma nota ku a yega 
na desishon mutuo entre 
KPMG International i KPMG 
Dutch Caribbean Audit 
and Advisory Practice ku 
e kompania na Kòrsou i 
Karibe Ulandes ta sali for 
di e netwerk global entrante 
awe 31 di desèmber 2018. 
A tuma e pasonan pa 
garantisá kontinuashon 
di e kompania pa medio di 
aktividatnan di transishon, 
pero mientrastantu e 
kompania ta sigui komo 
KDC Interim. 

E informashon ta sigui 
bisa ku KPMG International 
i KPMG DC ta sigui traha 
na un transishon korekto 
i adekuá. Asina ku tin 
mas informashon nan lo 
suministrá esaki, pero 
EXTRA tambe ta keda 
pendiente pa vigilá kiko ta 
bai pasa. 

Establesimentu bendiendo number 
ilegal sera promé ku kambio di aña

purba nan suerte i funshoná 
hasiendo algun práktika 
ku nan ta konsiente ku ta 

ilegal.
Ayera mainta trempan 

funshonarionan di e tim 
multidisiplinario ku tabata 
atendiendo algun otro kos 
mester a bai den kaya grandi 
na Otrobanda despues di 
a risibí informashon ku lo 
mester tin bendementu di 
number ilegal tumando lugá 
den un tienda.

N a  y e g a d a  d i  e 
funshonarionan a bin 
konstatá bendementu di 

WILLEMSTAD.- Segun e 
polítiko i èks lider polítiko di 
Partido Nashonal di Pueblo, 
sr. Humphrey Davelaar, den 
un reakshon riba ret sosial 
e siman aki, Gobièrnu a 
anunsiá ku na yanüari 
2019  ku e desishon a kai 
ku sueldo mínimo ta keda 
oumentá ku 17 sèn pa ora.  
Analisando nos ekonomia 
ku ta den un situashon 
hopi malu el a yega na e 
konklushon ku e oumento 
aki lo no bai nifiká nada 
positivo pa e trahadónan ku 
ta kobra un sueldo mínimo. 
Si bo konkluí ku ta for di e 
ekonomia malísimo aki tin 
di bai saka e plaka pa paga e 
oumento aki bo por bisa ku 
ta un wega di manipulashon 
e oumento aki ta.

Dikon manipulashon?
Segun Davelaar, na 

promé lugá pa por kumpli 
ku e dekreto gubernamental 
nobo di sueldo mínimo tur 
empresario, komersiante 
tin di bai oumentá preis 
di produktonan. Esaki ta 
nifiká ku forsa di kompra 
en general ta bolbe kai pa 
tur trahadó di Kòrsou. Un 
ehèmpel ta ku mesun sèn 
ku a kumpra na desèmber 
2018, na yanüari 2019 ta 
haña ménos produkto.

N a  d i  d o s  l u g á , 
e  k o m e r s i a n t e  i 
empresarionan pa mitigá 
e efektonan finansiero den 
nan negoshi lo opta pa bai 
baha e kantidat di ora nan 
di nan trahadónan òf lo bai 
redusí personal, ku ta nifiká 
ku desempleo ta bai krese òf 
ta bai opta pa no kumpli ku e 
leinan di OB, Loonbelasting 
i otro primanan ku nan tin 
di entregá na e instansianan 
konserní. Esaki lo tin 
un reperkushon pa nan 
kompania, pa e trahadó mes 
i pa Gobièrnu tambe.

Mas aleu sr. Davelaar 
ta menshoná loke e ta 
konsiderá komo Medidanan 
basá riba un direkshon 
ku un vishon ku Pueblo 
su dolónan na kurason:
Redukshon di  awa i 
koriente i un tarifa sosial 
di transporte públiko pa 
trahadónan di sueldo 
mínimo, pa penshonadonan, 
pa kobradónan di ònderstant 
i pa mucha/ hóbennan ku ta 
bai skol. 

Redukshon di awa:

Segun Humphrey Davelaar, basá riba un 
vishon ku tin e dolónan di pueblo na kurason

En bes di hisa sueldo 
mínimo, bin ku tarifanan 
sosial pa awa, koriente

Introdusí un skema sosial 
nobo di tarifa di awa pa 
uso doméstiko di e promé 
12 meter kúbiko di awa na 
mesun tarifa ku klientenan 
di Aqualectra ta paga na e 
momentu aki pa e promé 7 
meter kúbiko di awa.

R e d u k s h o n  d i 

Huntu 70 aña na EXTRA

WILLEMSTAD.- Djasabra den oranan di anochi, funshonarionan di Brantwer, Polis i 
tambe MEO a sera e establesimentu di bende klapchi riba Cas Cora Weg Bopagara.com. 
Esaki despues ku na mas ku sigur dos okashon a pasa kontrolá e establesimentu aki i 
a indiká na e doño ku e tin diferente punto di atenshon pa ku e aspekto di seguridat pa 
benta di vürwèrk i tambe indikashon di preis.  A duna e doño atvertensia i oportunidat 
pa e atendé esakinan pero sin ku nada a tuma lugá. Djasabra despues ku a sera e 
establesimentu, e doño a traha duru pa kumpli ku tur e puntonan pa e por a habri ayera 
mes bèk i kontinuá ku su benta di un forma responsabel.

Bopagara.com a kumpli i a habri bèk

WILLEMSTAD.- Ayera EXTRA a honra su trahadónan ku a kumpli aña di servisio, 
manera tur aña nos ta hasi esaki. Esnan ku a kumpli aña di servisio ta Mirelia 
Martijn 5 aña den departamento di atministrashon, Jean Carlos Villarroel Rivas, 
15 aña den departamento di arte komersial, Amelin St. Jago 25 aña komo korektris 
di aviso, i Rilley Ignacio ku tambe a kumpli 25 aña komo fotograf. Pues huntu nan 
a kumpli 70 aña na EXTRA. Nan a risibí nan plakat i regalito for di man di nos 
direktor athunto sr. Romulo Irausquin, i sra. Lysandra Trinidad di Tim di Maneho 
di Redakshon. Pabien na nos koleganan. Alabes Romulo a gradisí nos kolega Sin 
Paulina pa semper ta sor pa nos selebrashon di fin di aña. 

Den 2019 mester tuma un desishon

Gobernador Lucille George-Wout lo keda 
6 aña mas òf lo buska kandidato nobo?

Hòmber tirá den pia 
despues di atrako

WILLEMSTAD.- Djabièrnè último alrededor di mitar di 
dies di anochi, Sentral di Polis a dirigí un unidat pa 
Penstraat kaminda tin un hòmber ta grita pa yudansa. 
Na yegada di e unidat na e sitio, polis a topa ku un 
hòmber drumí abou ku herida na su pia drechi. E víktima 
aki di 47 aña di edat a deklará na polis  ku un ratu 
promé, un hòmber bistí na pretu a tir’é i bai ku su tas ku 
pertenensia.  E víktima e risibí dos impakto di bala na su 
pia drechi i ambulans ku a yega na e sitio a transportá 
e víktima pa Poliklínika di SEHOS pa tratamentu. Tim 
di Atrako ta kontinuá ku investigashon den e kaso aki.  

WILLEMSTAD.-  Den 
kuminsamentu di 2019 
mester  kuminsá fula 
tera kiko ta bai pasa ku 
e funshon di Gobernador 
di Kòrsou. E periodo di 6 
aña di Lucille George-Wout 
na e puesto ta vense na 
novèmber i opviamente no 
por warda te na e momentu 
ei pa disidí kiko ta bai hasi.

Por lo general tin un 
bon impreshon di e manera 
ku sra. George-Wout a bin 
ta funshoná te ku awor 
aki. Sinembargo  tin por 
lo ménos un partido di 
koalishon ta kere ku mester 
buska un otro kandidato. 
Es mas, e partido aki huntu 
ku otronan den oposishon 
ta kere ku mester eliminá e 
funshon “kolonial” aki.

Tempu a nombra sra. 
George-Wout na e funshon 
na 2013, a disidí ku mester 
kumpli ku dos opshon 
importante. Na promé lugá 
a disidí e tempu ei ku e 
Gobernador nobo mester ta 
hende muhé. Ademas a opta 
tambe pa nombra un hende 
ku por keda na e funshon 
durante dos biaha 6 aña 
pa un total di 12 aña. Pero 
e koalishon di e tempu ei 
no ta na mando mas i por 
sierto e partido ku tabatin 
signatura di gobièrnu di 
e tempu ei ta tratando di 
sobrebibí e arena polítiko 
di  Kòrsou.EXTRA t in 
informashon ku tin diferente 
persona prominente ta 
hasiendo esfuerso i ta lòbi 
pa nan haña e puesto aki 

pa e próksimo añanan. 
Den nan tin diferente (eks) 
polítiko. Pero no ta pa loko 
ta presentá kandidatonan 
nobo. Kandidatonan mester 
tin un afinidat grandi ku 
komunidat di Kòrsou. Banda 
di esei mester tene kuenta 
ku Korona ulandes tambe 
tin di bisa den e totalidat. 

Den e kuadro aki a bin e 
remarke ku na Aruba tempu 
ku a nombra un gobernador 
nobo a asumí ku e minister 
eksperto Angel Bermudez 
ku tabata kandidato di 
gabinete-Eman lo a haña e 
puesto. Pero Korona ulandes 
a bai su mes direkshon i 
a  nombra, no opstante 
protesta di Aruba, Alfonso 
Boekhoudt na e posishon. 
Esei, segun analistanan ta 
mustra ku kualke kandidato 
pa Gobernador, maske 
Kòrsou ta outónomo, mester 
tin bendishon di Ulanda 
(Reino).

Un posibilidat ku ta 
menshonando ta ku lo por 
prolongá e periodo di sra. 
George Wout ku 3 aña mas 
manera a hasi den pasado 

ku un otro Gobernador. E 
gobernador en kuestion no 
a  sinta e periodo di 3 aña 
adishonal kompleto pa 
motibu di enfermedat. 

Un fuente haltu den 
Fòrti a bisa ku e asuntu di 
Gobernador awor aki ta un 
“non issue”. “Nos gobièrnu 
tin hopi kos na su kabes pa 

atendé awor aki, i e asuntu 
di gobernador ta un punto 
pa mas lat den 2019”, asina 
e fuente aki a bisa refiriendo 
entre otro na e desaroyonan 
pa loke ta trata futuro 
di e Refineria di Kòrsou, 
s i tuashon ekonómiko 
f inansiero,  InselAir  i 
otronan.

Pa: Jubi Evertsz

Dia 2 di yanüari ta promé dia di trabou den e aña ku ta bai 
kuminsá. Un aña ku ta primintí di ta mihó pa Kòrsou, ku 
esun ku a kaba di pasa. Tòg Huki Sindikal ta kontemplá 
e aña ku a kaba di kuminsá, ku sentimentunan miksto.
Di un banda ta premirá ku kuponan di trabou lo bai habri, 
i di otro banda, Huki Sindikal tin miedu di e menasanan 
ku tin riba seguridat sosial di e trahadónan.
Den tres kolumna Huki Sindikal a deskribí e menasanan 
ku ta konsentrá rònt di e asina yamá “fleksibilisashon” 
di merkado di trabou.
Paisnan mas grandi ku Kòrsou, a eksperensiá e asuntu 
ei, komo un “atropeyo” direkto riba seguridat sosial di e 
trahadó. Kombiná ku e echo, ku sindikalismo na Kòrsou, 
no ta pasando den su mihó tempunan, Huki Sindikal 
ta premirá hopi intento di atake, i atake direkto, riba 
seguridat sosial di trahadónan.
E promé peliger a vislumbrá kaba riba e tapeit polítiko 
di Kòrsou. Minister di asuntunan ekonómiko a disidí di 
lanta un komishon, pa bai studia e fenómeno di “cost of 
doing business”, ku supuestamente lo ta haltu.
Ku tur rèspèt pa señor minister, pero segun nos, e asuntu 
ei, ta otro buèlta di dunadónan di trabou.
Den e mas ku sinkuenta aña ku nos ta vinkulá ku 
sindikalismo na Kòrsou, semper nos a tende di dunadónan 
di trabou ku hasi negoshi na Kòrsou ta karu.
Un ilustrashon barata di esaki ta e komentario 
redakshonal den vespertino Amigoe di dia 29 di 
desèmber último. Den hopi kaso e asuntu ta drai rònt 
di pago di seguridat sosial pa trahadónan, kombiná ku 
pèrmit pa introdukshon di e sistema maligno merikano 
“Hire and fire”. E kontroversia fundamental, riba e 
tereno aki, entre dunadónan di trabou i sindikalismo, 
ta sintá den interpretashon diferente – ideológikamente 
mirá – di prinsipionan étiko, di loke berdaderamente 
ta e nifikashon, di bienestar sosial di un pueblo. Den 
Papiamentu simpel, “bienestar sosial”, ta nifiká, e 
derecho legal di; “biba i laga otro tambe biba un bida 
hustu”. Un gobièrnu ku berdaderamente ta tene kuenta 
polítikamente ku esei, ta kumpli ku hustisia sosial, i tin 
rèspèt pa dignidat sosial di un pueblo.
Sakrifiká diginidat sosial di un pueblo pa un grupito gana 
mas plaka no ta un opshon. No por t’asina ku mas ku 
un terser parti di pueblo di Kòrsou, último añanan ta 
biba bou di nivel di eksistensia sosial, den un pobresa 
eskalofriante. Pa koroná obra, lamentablemente tambe, 
tin indikashon fuerte, ku e partinan mas abou di e klase 
medio ta drentando zonanan peligroso di pobresa, pa 
no papia mes di e situashon penoso den kual adultonan 
mayó t’aden. Esei ta nifiká ku dignidat sosial di un 
parti grandi di e pueblo ta drentando un situashon di 
“chukumpé”.
Hopi tristu!! Tur esaki, miéntras ku ta eksistí un grupito 
riba e mes Kòrsou, ku pa nan, “nan libertat”, i “nan plaka” 
so, ta e diosnan artifisial, ku nan ta adorá.
Nan bienestar sosial, ta kuminsá i kaba serka nan.
Einan egoismo a kaba!! Pa bin bèk riba e situashon 
momentaneo di sindikalismo, e aña aki, a bira 
pertinentemente nesesario pa sindikalismo reagrupá i 
buska solidarismo urgentemente. Tin tempunan “fèrfelu” 
na kaminda pa seguridat sosial di trahadónan, i hustisia 
sosial pa pueblo en general. Pa e.o. e motibu ei, i bou 
di e sirkunstansia, ku na Kòrsou diálogo sosial entre 
partnernan sosial ta na vigor, ta imperativo pa ta eksistí 
un sindikalismo fuerte, uní, solidario i kombativo.
Esei ta pa garantisá tambe, ku e palabranan kuerdo 
di Rainer Pritzer di ofisina di ILO, pronunsiá dia 6 di 
desèmber último na Kòrsou, keda ehekutá pa tur esnan 
konserní.
Nos ta tradusí i sita su palabranan.
“Diálogo Sosial por keda solamente sostené, ora 
ganashinan keda honestamente distribuí den interes di 
hustisia sosial”, fin di sita.
Kompañeronan hopi sabiduria.
Pueblo di Kòrsou, felis aña 2019!!
Te otro siman.

Felis aña!!

Poko avanse e aña aki

Fokonan di shushi ta 
sigui ta un problema 

serio tur kaminda
W I L L E M S TA D . -  E 

fokonan tradishonal di 
shushi ta sigui ta un 
problema serio tur kaminda. 
Ta hasi limpi, despues ta 
shusha i despues ta hasi 
shushi atrobe. E kompania 
di limpiesa Selikor tabatin 
man yen ku e fenómeno 
aki den 2018 miéntras 
ku  o rgan i sashonnan 
di boluntario, manera 
CuraDoet i Curaçao Clean 
Up  tambe a trata di duna 
nan parti. Hopi biaha ta kos 
di un ratu. A menshoná ku 
lo tin un tim aktivo ku sigur 
a logra avanse e aña aki. E 
loke tin e nòmber X Team 
a gara yen di hende ta tira 
shushi na lugánan ku ta 
prohibí pero no tabatin un 
aktuashon firme den sentido 
ku a but esnan konserní. 
Por lo general a demostrá 
fleksibilidat i a laga hende 
rekohé e shushi ku nan a tira 
na lugá kaminda esei no ta 
permití pa nan bai landfill. 
Por sierto ku e parti aki ta un 
di esnan mas problemátiko 
kaminda siudadanonan ta 
paga kompanianan privá pa 
deshasí di nan shushi pero 
ta bai tura nan shushi den 
mondi.

Un di  áreanan ku sigur 
ta prueba di poko avanse 
ku a logra ta na altura di 
Kortijn. Pa hopi aña tin un 
tiramentu di shushi sin 

miserikòrdia den e área aki. 
Einan tambe a hasi limpi 
pero kosnan ta keda bon un 
ratu i despues bida ta sigui. 
Bispu di Pasku a pasa ku un 
landfill kompleto den e área 
aki. Inkluso tabatin algun 
bestia morto ku a manda 
un holó desagradabel den e 
área aki. Un habitante a bisa 
ku e ta kere ku mester pone 
e bakinan grandi shushi den 
e área aki. Un otro habitante 
a bisa ku hopi biaha ta 
migrante ta komportá di e 
forma aki. “E mesun manera 
ku nan ta aktua den nan 
pais, nan ta bin hasi aki”. 
Tin speransa ku awor ku ta 
bai sanea henter e área aki 
ku hendenan lo bai stima 
nan bario mas tantu. Den 
diferente bario proyektonan 
di saneamentu a yuda i 
hendenan a kuminsá kuida 
loke ta di nan. Sinembargo 
t in áreanan kaminda 
tabatin proyektonan aislá 
i a krea un plenchi i banki 
por ehèmpel na Belvedère. 
Pero e tereno di shushi a 
muda bai otro kaminda den 
Bonairestraat ku ta serka ei.

Direktor di Selikor, 
Wesley Kook a bisa ku e 
aña aki habitantenan ta 
mas enbolbí ku e proseso di 
rekohé shushi. E kantidat di 
shushi tambe ta demostrá 
ku tin un oumentu. “Esei 
tin di aber probablemente 

ku mas hende moviendo 
na Kòrsou. Mas hende, mas 
shushi pa rekohé”. Den 
barionan tin un deterioro 
komo ku e sèn pa rekohé 
shushi no ta yega. Den 
mondi tambe tin tiramentu 
di shushi klandestino. Tin 
bista riba e parti aki pero a 
krea otro áreanan. Ademas 
tin diferente sitio ku ta será 
pa públiko ku ta tira shushi.

Pa  l oke  t a  t r a t a 
shushamentu den áreanan 
aislá, Kook ta bisa ku tin 
kustumber den hende i ku 
ta ku tempu lo remediá. 
“Hopi hende no ta konsiente 
ku nan ta krea molèster pa 
otro hende. Nan ta skohe e 
manera mas fásil pa deshasí 
di nan shushi. Tin tambe e 
persepshon ku hiba shushi 
landfill ta muchu karu. Nos 
a lanta ku e idea ku por tira 
sushi den mondi òf den 
laman. Tur ta kosnan ku lo 
mester kambia”, asina Kook 
ta bisa.

Un aspekto importante 
ta ku nos no a pasa den 
kosnan grave ku shushi 
ta okashoná. Den pasado 
tabatin pueblonan ku a 
sufri di plaganan i haña 
malesanan straño i esei a 
pone ku hopi pueblo nan 
komportashon di shushi a 
kambia. Hopi pais a siña 
for di esei, asina Kook ta 
remarká. 

W I L L E M S TA D . -  D i 
akuerdo ku Banko Sentral, e 
défisit riba kuenta koriente 
di balansa di pago lo sigui 
oumentá durante 2019 
pa motibu di un deterioro 
di e balansa di entrada i e 
balansa di transferensia 
koriente. E deterioro di e 
balansa di entrada lo ta 
resultado di un oumento 
den pagonan di interes 
na eksterior miéntras ku 
e entrada di interes risibí 
for di afó lo permanesé 
práktikamente igual. Esei 
segun Banko Sentral den un 

relato pa fin di aña.
Mientrastantu, 

transferensia koriente 
neto den union monetario 
lo kai pa motibu di un 
bahada di fondonan for 
di eksterior relashoná ku 
claim di kompanianan 
di seguro lokal pa paga 
nan klientenan na Sint 
Maarten ku a sufri daño 
na nan propiedatnan a 
konsekuensia di orkan Irma. 
Al kontrario, eksportashon 
neto di produkto i servisio lo 
subi danki na un oumento 
den eksportashon, moderá 

pa mas importashon. Por 
atribuí e oumento den 
eksportashon na mas 
entrada di divisa for di 
aktividatnan di turismo 
na tantu Kòrsou komo Sint 
Maarten. 

Ademas, entradanan 
di divisa for di transporte 
aéreo i aktividatnan di 
reparashon di barku lo 
krese.  Sinembargo,  e 
kaida den entradanan di 
divisa for di refinashon 
i aktividatnan di bùnker 
na Kòrsou lo moderá e 
oumento den eksportashon. 

E subida den importashon 
lo  ta  pr ins ipalmente 
resultado di e aktividatnan 
di rekonstrukshon na Sint 
Maarten. Al kontrario, e 
kaida den importashon di 
servisio di konstrukshon 
na Kòrsou a konsekuensia 
d i  f i n a l i s a s h o n  d i 
konstrukshon di hospital 
i un bahada den e balor di 
importashon di produktonan 
petrolero a konsekuensia 
di un kaida den e preis 
internashonal di krudo, lo 
moderá e kresementu den 
importashon. Transferensia 

neto di kapital den union 
monetario lo oumentá 
durante 2019 debí na e 
yudansa finansiero ku 
Ulanda a pone disponibel 
pa rekonstrukshon di 
Sint Maarten ku ta wòrdu 
manehá dor di Banko 
Mundial. Sinembargo, komo 
finansiamentu eksterno i e 
transferensia neto di kapital 
lo no ta sufisiente pa kubri e 
défisit riba kuenta koriente 
na 2019, e reservanan di 
divisa lo sigui kai ounke e 
kobertura di importashon lo 
keda riba e norma di 3 luna.

Aktividatnan aéreo i di 
drechamentu di barku ta klave

Mulinanan di bientu ta un éksito

Aqualectra lo sigui invertí 
den energia renonabel

WILLEMSTAD.- 
Aqualectra lo sigui invertí 
den e próksimo añanan 
den energia renobabel. E 
proyektonan di mulina 
di bientu a resultá asina 
eksitoso ku awor aki ta 
konsiderando un parke 
adishonal. Banda di esei e 
kompania ta invirtiendo den 
un planta di energia solar, 
manera EXTRA a informá 
siman pasá.

Gerente di e kompania 
Darick Jonis ta bisa ku 
2018 e kompania a logra 
avanse importante riba 
diferente tereno. Entre otro 
a formalisá e integridat 
entre KODELA i KAE i 
atendé e aspektonan di 
representashon sindikal na 
e kompania. A formalisá 

tambe un fiansa di 325 
mion ku un konsorsio lokal 
pa kua awor aki ta hasiendo 
e último trámitenan. No 
opstante tur desaroyo, 2018 
a konosé diferente proseso 
di interupshon di koriente 
pero na un ritmo menor ku 
aña pasá.

Jonis a konfirmá ku 
a  surgi un tardansa den 
e planta nobo ku mester 
tabata kla e fin di aña 
aki. Tin dos motibu pa e 
tardansa  ku ta e kontròl 
estrikto ku a tuma lugá, 
entre otro serka e kompania 
na Finlandia ku ta entregá 
e planta di 39.6 Megawatt. 
Banda di esei tin problema 
ku algun transformatòr for 
di India ku tambe tabatin 
algun problema ku nan. 

Awor aki ta pensando riba 
fin di mart, asina e gerente 
a bisa.

Pa 2019 tin den tapara 
deliberashonnan riba un 
planta di mulina di bientu 
mas. Ta den e direkshon 
ei mundu ta bayendo. E 
tipo di energia aki ta mas 
konsistente i ta bon pa 
medio ambiente. Ademas 
tin un avanse teknológiko 
amplio riba e tereno aki. 
Jonis no ta kere ku lo tin un 
diskushon riba polushon di 
horizonte manera tabata e 
kaso na Aruba awor ku ta 
papiando di un ekspanshon. 
E proyekto lo ta den un zona 
aisla.

Awor aki di e kantidat 
di energia ku e kompania 
ta produsí 25 porshento ta 

for di fuentenan renobabel. 
Den nos region, Aqualectra 
tin un avanse riba tereno 
di energia di bientu. Ta 
for di 1984 Aqualectra tin 
eksperensia ku energia di 
bientu. For di Caribe tin hopi 
interes pa e desaroyonan i 
na mas ku un okashon Jonis 
a haña un invitashon pa 
splika e vishon aki. 

Na yüni  ot ro  aña 

Kòrsou lo ta anfitrion di 
e konferensia di Carilec, 
e  o r g a n i s a s h o n  d i 
kompanianan di energia 
di Caribe. “E meta ta pa 
nos yega den futuro , na 
2022/2023 na 50 porshento. 
Awor aki ku tin un maneho 
di energia nobo di Gobièrnu 
di Kòrsou esei lo yuda pa e 
ambishonnan aki”, asina 
Jonis ta bisa.

segun ADC

Laboratorio bon na tempu ku rapòrt di droga
W I L L E M S T A D . - 

Laboratorio nashonal ADC 
ta tene su mes estrikta-
mente na palabrashon-
nan ku Ministerio Públiko 
(‘OM’) enkuanto análisis-
nan di droga.

P’esei ADC ta lamentá 
informenan resien den 
medionan lokal ku a men-
shoná ku a posponé kaso-
nan kontra posibel mula 

pasobra e laboratorio lo ta 
lat ku su rapòrtnan.

Segun ADC, e realidat ta 
ku ADC no a risibí niun pe-
tishon pa análisis di droga 
pa ningun di e kasonan ku 
a posponé.

E matutino EXTRA a 
mèldu riba djaluna 17 di 
desèmber 2018: ‘Vários ka-
sonan di mula posponé pa 
falta di rapòrt di ADC’. E 

artíkulo na e parti ariba di 
página 40 ta sita un hues 
ku ta bisa ku “sin rapòrt 
di ADC e no por trata niun 
kaso”. 

Tur dos informe ta duna 
un bista totalmente robes 
di e asuntu. Hustamente 
ADC ta entregá e rapòrt-
nan di investigashonnan 
ku pidi p’ e kontinuamente 
promé ku e fecha último ku 

palabrá ku OM.
Kòrsou su laboratorio 

nashonal ta sigui esforsá 
su mes pa e bienestar di e 
komunidat lokal.

Korektamente manera 
ADC mes a sita artíkulo di 
EXTRA ku ta hues a bisa ku 
sin e rapòrtnan no por trata 
e kaso. Riba dicho dia sigur 
5 pa 6 kaso a keda posponé, 
i esei hues a vosiferá den 

sala di korte, indikando ku 
sin e rapòrt di ADC ku ta 
konfirmá ku ta trata di dro-
ga, no por trata e kasonan. 
Si ADC no a haña e kasonan 
aki di Ministerio Públiko òf 
kualke palabrashon ku tin, 
esei nos di EXTRA no sa. 
Nos a relatá simplemente 
loke ku a pasa den sala di 
korte i loke ku hues a bisa 
den sala.

Marcelino ‘Chonky’ de Lannoy

‘Kos no ta bai bon, 
pero tin un lus’

Asina direktor interino di Refineria di Kòrsou ta bisa
...‘Awor aki kos ta bai 

malu. Tur hende sa ku kos 
ta bai malu. Haf ta plat, 
refineria no ta drai, CRU 
no tin e utilidatnan. Kos 
no ta bai bon. Pero tin un 
lus. Den promé siman di 
desèmber nos a skohe e 
posibel partner mas mihó, 
for di tres diferente partido. 
Ku e partner preferí ku nos 
ta yama ‘preferred bidder’, 

durante luna di desèmber 
nos lo negoshá kuné, pa den 
luna di yanüari nos por tin 
un akuerdo di entendimentu, 
ku ta un ‘Memorandum 
of Understanding’. Esei 
ta e lus. E lus mi ta mir’e. 
Mare ku esnan ku ta den 
desesperashon, ku ta mira 
ku kos ta bai malu, por mira 
e lus ei. Pasobra un dia e 
lusnan ei, ohalá e lus ta bira 

un solo grandi. I ku tur kos 
ta bai drai normal atrobe. 
Esei ta lokual nos ta bai pe.’

Asina Marcelino ‘Chonky’ 
di Lannoy a bisa. De Lannoy 
ta direktor interino di 
Refineria di Kòrsou (RdK). 

De Lannoy a splika 
ku último lunanan RdK 
a ‘rank’, òf klasifiká, e 
diferente kompanianan 
ku tin interes pa bira un 
partner stratégiko. ‘Nos 
a ‘rank’ nan na diferente 
kriterio. Por ehèmpel su 
forsa finansiero, pasobra 
e tin ku invertí. I tambe 
su abilidat pa suministrá 
krudo. Tambe si nan tin 
hendenan kompetente 
i tambe eksperensia ku 
refinerianan di e rango 
aki i a hiba nan na un 
nivel industrial mundial 
rekonosé. Nos a ‘rank’ e 
diferente kompania i nos a 
skohe esun ku a skor mas 
haltu.’ De Lannoy a bisa ku 

‘mi ta kere ku ta hopi bon 
pa Kòrsou si e kompania ta 
bin.’ Manera ta konosí RdK 
na mei 2018 a kuminsá 
e proseso di búskeda pa 
partnernan pa tempu 
kòrtiku i pa tempu largu, 
ku asistensia di IHS Markit.  
Na fin di sèptèmber 2018 a 
saka pakete di alta kalidat 
pa partidonan interesá den 
maneho i operashon nos 
refineria despues di 2019.  
A hiba kombersashon 
ku esnan ku a demostrá 
interes i a selektá, a base 
di kriterionan bon definí, 
un grupo di kompania ku 
tabatin e potensial pa bira 
un partner stratégiko pa 
nos refineria den futuro. 
E partidonan a haña te ku 
medio novèmber pa por a 
entregá un proposishon 
(non binding proposal). RdK 
a bolbe hiba kombersashon 

ku e partidonan. Basá riba 
esaki a skohe pa papia ku 
un partido, den e kaso e 
‘preferred bidder’. Intenshon 
ta ku e kombersashon lo 
yega na un kontrato pa 
manehá, operá i modernisá 
nos refineria.

RdK entretantu a kanselá 
e búskeda pa un terser 
partido ku riba término 
korto mester a asistí 
den pone refineria den 
operashon. Esaki debí ku 
entretantu, ku pasamentu di 
tempu i e kompleksidat di e 
proposishonnan di término 
korto, RdK ta di opinion ku 
esaki lo no por produsí un 
solushon realístiko i ku un 
papel faktibel pa RdK.

De Lannoy: ‘Tur atenshon 
di RdK aworakí ta riba yega 
na e akuerdo di intenshon 
ku e partido selektá pa e 
proseso di término largu.’ 

Un di e puntonan di lansa di abogado Saran Inderson

Alegashonnan na apelashon a logra 
ku un tata no por nenga un yu

...Un di su puntonan di 
lansa durante su trayekto 

komo abogado ta pa logra 
ku kada yu sa ken ta su tata 

i pa loke ta trata e aspekto 
aki,  abogado mr. Saran 

Inderson a su aporte a yuda 
e kousa ku awe Kòrsou 
konosé lei di paternidat.

Inderson a splika ku dia 
el a kuminsá ku abogasia no 
tabatin lei di paternidat. E 
lei ta enserá ku un yu por 
hasi un akshon kontra di su 
tata na momentu ku e tata 
no ta rekonosé e yu komo 
tata.

Inderson a hiba algun 
kaso alegando e echo 
ku gobièrnu no a regla 
paternidat i esaki ta kontra 
di tratadonan ku a keda 
firmá i ta empugna ku e 
derechonan humano di e yu.

Algun di e kasonan a 
duna resultado i algun di 
nan no Inderson a splika. 

Esaki pa motibu ku korte 
por konstatá ku no tin un lei 
i korte no por sinta riba stul 
di gobièrnu. Ta gobièrnu 
mester tuma e paso pa e 
regla sierto derechonan pa 

su siudadanonan den lei.
Den apelashon si e 

tribunal ta pensa otro i e 
alegashonnan a logra, pa 
motibu ku apelashon ta bisa 
ku e situashon spesífiko, 
t’asina  ku apesar ku no 
tin lei lokalmente, pero 
tòg ta usa e Tratadonan di 
Paternidat. 

Sigui lesa pagina 45

Bosero di Refineria Isla Earl Balborda:

‘2018 tabata un 
aña difísil’

WILLEMSTAD, - Segun 
Earl Balborda, bosero 
di Refineria Isla, 2018 
tabata un aña difísil. 
‘Pasobra nos a haña nos 
konfrontá ku e situashon  
ku primordialmente nos 
operashonnan no a kana 
manera nos ke.’ Balborda ta 
splika ku ‘nos ta trahando 
pa 33 aña kaba, ku ta for di 
1985’. E aña 2018, segun 
Balborda, ta komparabel ku 
e aña 2010. Den tur e otro 
añanan no tabatin problema 
asina grandi.

 Balborda: ‘E echo ku 
durante e aña pa basta 
tempu no tabatin huma 
saliendo for di refineria, 
tabata pa motibu ku nos 
no a haña sufisiente stom 
pa operá nos planta.’ 
Konforme e planning 
ku Balborda tabatin na 
momentu ku e entrevista a 
tuma lugá (10 di desèmber 
2018), Balborda ta splika 
ku pa 10 di yanüari, ‘ku 
drechamentu di bòilernan 
CRU’, e situashon lo mester 
ta mucha mas mihó.

sistema. Ku ta tuma hopi 
esfuerso pa limpia. Anto for 
di e momentu ei e kos a bira 
hopi slo te e momentu ku 
nos tabata na fin di aña.’

(Den su edishon di 17 di 
desèmber EXTRA a skirbi: 
‘Krudo pa Refineria Isla a 
kuminsá yega. Djabièrnè 
último un kargamentu 
di krudo a drenta na 

Bullenbaai i tin henter un 
skema ku fecha di barkunan 
ku mester sigui trese mas 
krudo. E krudo ta nesesario 
pa por inisiá ku e “start-
up” di e refineria (..). CRU 
ta trahando pa entrante 23 
di desèmber awor entregá 
sufisiente utilidat manera 
awa, koriente, stom i airu 
komprimí pa asina por start 
e Refineria.)

Abogado Marije Vaders

‘Mardugá mi ta haña 
e inspirashonnan pa 

traha defensa’ 
...Abogado mr. Marije 

Vaders un penalista ku e 
aña tras di lomba tabata 
basta okupá ku kasonan 
grandi. E pregunta ta, kon 
un abogado ku ta manehá 
un bufete chikí ta atendé 
ku kasonan grandi manera 
entre otro kasonan Fonseca, 
Schotte  i Van der Dijs. 
Vaders a kontestá, ku algun 
siman promé ku e kaso yega 
korte e ta drumi entre 8 or i 
9 or di anochi i lanta 1 or di 
mardugá i ta traha stret te 
6 or di mainta, hiba su yu 
skol, bai su ofisina i sigui 
asina te anochi atrobe.

Vaders a splika ku e aña 
tras di lomba tabata un aña 

ku hopi kaso grandi i esei 
ta rekerí ku mester a plania 
hopi bon. For di yanüari 
2018 te ku aprel Vaders 
tabata preparando e kaso 
Fonseca i aprel, mei yüni el 
a rònt af e kaso, loke ku a 
pone ku el a hinka 6 luna 
kompleto pa e kaso Fonseca.

Pa loke ta trata e kaso di 
Schotte i Van der Dijs, Vaders 
a splika ku ounke e tabatin 
yudansa di abogadonan di 
Ulanda, tòg esaki tambe ta 
rekerí planning, pa motibu 
ku e mester tei. Esakinan ta 
kaso  ku ta tuma hopi tempu 
pa prepará i esaki tabata 
motibu ku e aña aki, Vaders 
no por a bai ku fakansi ni 

un biaha, asina e penalista 
a duna di konosé.

Den luna di ougùstùs el 
a logra un siman pa e bai 
serka su ruman ku a duna 
lus. Ku esaki Vaders ke 
ilustrá ku tabata un periodo 
basta intenso i e ta kontentu 
ku su yu a komprondé p’e. 

Drumimentu ta masha 
tiki i mas ora e dianan di un 
kaso grandi ta aserkando, 
loke ku ta poné kuminsá 
traha mas duru pa e kaba 
ku e kaso, sin mester 
perhudiká otro kasonan ku 
e ta trahando ariba.

Pa e logra ta bon prepará 
pa su kasonan, Vaders ta 
lanta 1 or di mardugá i ta 

traha te 6 or di mainta, hiba 
yu skol i bai ofisina pa e 
kaba su trabou. Pero esei 
e ta hasi mas o ménos un 
siman pa e kaba e trabou. 
Mardugá ta hopi trankil i 
hopi biaha mardugá e ta 
haña e momentunan ku e ta 
pensa mihó,

Mester gym tur dia

Apesar di tur e trabounan 
ku e tin, tur dia Vaders 
mester bai gym pa un ora 
òf un ora i mei. Esaki e ta 
konsiderá su terapia, pues 
sin e training e no por traha. 
Vaders a splika e por keda 

sin drumi i keda sin hasi 
yen di otro kos, pero sin 
train, e motor di dje no por 
funshoná.

Eksepshon ta ora ku e 
tin kasonan grandi i ku ta 
rekerí detayenan pa defensa 
i mas i mas e dia di e kaso 
ta yega, e  ora ei e no ta bai 
train, pero esei ta masha 
poko ta sosodé, pa motibu 
ku semper e ta hinka esei 
di tal forma den otro, ku 
e mester logra train. Pues 
un planning hopi ‘strak’, 
Vaders ta dil kuné pa dia.

Un di e kosnan ku e sa 
hasi hopi ta bebe kòfi i na 
algun okashon Red Bull.

 S e g u n  B a l b o r d a 
refineria den aña 2018 a 
keda konfrontá ku diferente 
situashon. ‘Bo tin ku 
kompará un refineria ku 
bo kurason. Si bo kurason 
tin problema, tur kos ta bai 
robes ku bo kurpa. Ku un 
refineria e ta nifiká ku si  
e planta di utilidat, den e 
kaso CRU (Curaçao Refinery 
Utilities), no ta funshoná e 
ta  perhudika e refineria. 
Bo tin ku komprendé ku 
planta di utilidat semper ta 
kurason di un refineria.’

Balborda ta splika ku 

e promé 75 aña e refineria 
tabatin su mes planta 
di utilidat. Den añanan 
nobenta a konkluí ku ta 
mas efisiente pa plantanan 
di utilidat, ku ta sostené 
refineria, ta para riba su 
mes i refineria ta kumpra 
serka dje. ‘No ta na Kòrsou 
so nos tin un struktura 
asina. Tin mas pais na 
mundu na unda bo tin un 
situashon asina.’ Balborda 
ta duna komo ehèmpel 
ku Shell durante 2018 su 
refineria na Alemania tambe 
a keda konfrontá ku un 
situashon na unda e planta 
di utilidat no por entreg’é 
utilidat pa algun dia.. ‘Na 
yüli nos a haña e kaida. 
Nos tabatin problema pa 
kasi 12 ora. Un tempu hopi 
largu ku utilidat a kai afó. 
Ku konsekuensia ku ela krea 
na refineria un situashon di 
limpiesa di algun siman. 
Bo tin ku komprendé ku tur 
operashon tabatin koriendo 
i komo resultado  bo ta 
pèrdè tur bo utilidat, esei ta  
kousa “clogging” den nos 

Direktor ehekutivo di Kooyman Herbert van der Woude:

‘Nos a haña un bon biní hopi kaluroso for di 
minister-presidente di Barbados’

Bida nokturno pe turista 
mester bira mas atraktivo

Clarinda: Tin un komishon multidisiplinario enkargá ku esaki

...Direktor ehekutivo Herbert van der Woude I senior 
manager operations Juri Kooyman...

WILLEMSTAD.- 
‘Produkto Bruto Nashonal 
na Barbados, kompará ku 
paisnan bisiña, ta basta 
haltu. E aña aki situashon 
no ta hopi bon, den e 
sentido ku Barbados tin un 
debe públiko basta grandi. 

E pais awor ta hañando 
yudansa for di IMF. Pero e 
pais tin un gobièrnu nobo 
for di mei 2018, ku un 
minister-presidente hopi 
disididu.’ Asina direktor 
ehekutivo Herbert van 
der Woude huntu Juri 
Kooyman, ku ta “senior 
manager operations”, ta 
bisa den un entrevista ku 
EXTRA. Manera ta konosí 
Kooyman lo konstruí un 
Megastore riba isla di 

Barbados. Esaki lo wòrdu 
komuniká ofisialmente 
den luna di yanüari 2019 
riba e isla. Intenshon ta pa 
kuminsá ku konstrukshon 
otro luna.

Van der Woude ta splika 
ku dos luna pasá gerensia 
di Kooyman ofisialmente 
a informá gobièrnu di 
Barbados ku Kooyman tin 
intenshon pa habri un filial 
grandi. 

‘E minister-presidente, 
ku ta Mia Mottley, tabata 
hopi kontentu ku nos 
plannan. El a duna nos un 
hopi bon biní kaluroso.’

Segun Van der Woude 
Kooyman a hasi basta 
investigashon promé ku 
nan a tuma nan desishon 

pa konstruí i Megastore 
riba e pais. Pa motibu ku 
merkado di Barbados ta 
kompletamente di nobo 
pa Kooyman. A investigá 
diferente kos. ‘Por ehèmpel, 
na nos konosementu no tin 
otro kompanianan grandi 
ku a bin for di pafó pa 
invertí na Barbados ku pa 
un òf otro manera a sali for 
di pais atrobe.’

Van der Woude a splika 
ku no tin restrikshon pa 
kompanianan for di pafó 
ku invertí na Barbados. 
‘Uniko restrikshon ku nan 
tin ta ku ta hopi difísil 
pa eksportá kapital for di 
Barbados. No ta fásil pa bai 
ku nan divisa. Pa motibu 
ku  reserva di divisa ta 
hopi abou.’ Juri Kooyman: 

‘Barbados ta forma parti 
Caricom, meskos ku e 
paisnan bisiña. Ku ta 
nifiká ku tur pais ta kai 

bou di mesun reglanan. 
K o m o  i n v e r s h o n i s t a 
esaki ta duna nos algun 
protekshon.’ 

...Un dje retonan ku 
sektor di turismo i Ofisina 
di Turismo en partikular 
tin ta di ser kreativo pa e 
turista por gasta mas aki 
na Kòrsou. Loke por ripará 
pa algun tempu tempu kaba 
ta e echo ku turistanan 
krusero prinsipalmente no 
ta gasta hopi aki na Kòrsou. 
Kisas lo tin di ofresé mas 
tipo di aktividat pa asina e 
turista krusero, pero tambe 
e turista di estadia por gasta 
mas. Pasobra den turismo 
nos por ofresé hopi kos, 
pero na final di dia ta loke 
e turista ta gasta ta konta, 
naturalmente kombiná ku 
un bon servisio. Asina e 
direktor athunto di CTB, sr. 
Hugo Clarinda, ta duna di 

konosé den e entrevista aki 
ku EXTRA. Tin di rekonosé 
ku Kòrsou tin un produkto 
hopi variá, nos tin asta 
mas di ofresé kompará 
ku diferente otro isla den 
Karibe.

Bida nokturno:
Un dje otro retonan ku 

Kòrsou tin pa mehorá ta e 
bida nokturno pa e turista. 
Nos a puntra sr. Clarinda 
kiko mas lo tin di ofresé pa 
asina tin mas di ofresé parti 
anochi ku no ta fiestanan 
lokal. E direktor a splika ku 
CTB tin atenshon partikular 
pa e punto ei. Relashoná 
ku esei mes a lanta un 
komishon multidisiplinario, 
i e komishon aki ta deliberá 
kiko ta e loke nan por hasi 

na e aspekto di ‘night life’ 
pa hasi esaki mas atraktivo 
pa e turista.

No ta kuestion ku no 
tin nada riba e tereno aki, 
solamente e ta konfrontá 
sierto limitashonnan. Por 
ehèmpel, e turista latino 
ta kustumbrá di kome 
lat anochi, siendo ku un 
europeo ta kome tempran. 
Un europeo lo bai sena den 
6 or pa 7 or djanochi, siendo 
ku un latino tin komo 
kustumber ku e ta sena 10 
or pa 11 or djanochi. Pero 
e problema lo ta ku den e 
orarionan ei tur restorant a 
sera kaba, a lo ménos nan 
kushina. Pues ta aspektonan 
ku tin di trese ahuste den 
dje, pasobra si ke enfoká 
riba e merkado Latino, 
mester por tin e posibilidat 
d i  a k o m o d é  t a m b e 
den su kustumbernan. 
Naturalmente Kòrsou tin 
hopi di ofresé na  kos di 
kome anochi (trùk di pan 
etc.), pero aki tambe tin 
limitashon, pasobra p.e. no 
tin fasilidat pa sinta i kome.

E parti di entretenimentu 
tambe ta algu ku ta den 
estudio.  Kasi no por 
papia mas di diskotèk den 
hotèlnan. E último tendensia 
ta ku restorantnan ta monta 

algu improvisá mas den 
lat, ku músika, kansion 
etc. Pero asta e parti di 
entretenimentu mester 
wak kua merkado e ta 

akomodá. Pa kue ehèmpel 
atrobe, e turista merikano 
ta gusta sinta wak un show, 
pero esun latino ta gusta 
bailamentu.

Kontentu ku e 
koperashon di su 
koleganan i polis

Dr. Althaus a elogiá 
masha hopi mes e tim 
ku e ta traha kuné aki na 
Kòrsou. Esaki tabata e 
preokupashon grandi ku 
e tabatin ora ku el a yega 
Kòrsou pa traha, pero e 
koperashon ku e ta haña 
durante su trabou ta 
tremendo. Koperashon di 
koleganan di ADC i Kuerpo 
Polisial, den un palabra, 
tremendo.

Ministerio Públiko 
tambe ta satisfecho ku 
e trabou ku Althaus ta 
realisá. E tei na tur krímen, 
na tur aksidente serio di 
tráfiko i otro situashonnan 
ku ta rekerí su asistensia.

Ounke ku e no a haña 
chèns pa tuma fakansi e 
aña aki, resultado di su 
labor ta un satisfakshon 
pa su persona.     

Segun sr. Miles Mercera, ku un okupashon di 77% i un preis promedio di $160 pa kamber

2018 No tabata un mal aña 
pa e sektor hotelero na Kòrsou

Pronto laboratorio

Pronto Kòrsou lo tin su mes 
laboratorio forense básiko

. . .Semper Kòrsou a 
chambuká ku e aspekto 
di investigashon forense. 
Hopi kaso den Korte Penal 
mester a warda hopi dia 
promé ku por kontinuá ku 
e investigashon, pendiente 
resultado di investigashon 
forense for di NFI Ulanda. 
Resultadonan di DNA i 
investigashon balístiko, 
investigashon ku ta sòru pa 
hopi gastu pa Kòrsou. 

  E echo ku no solamente 
Kòrsou no tin un laboratorio 
forense pa realisá medisina 
forense,  pero Kòrsou 
no tabatin tampoko e 
ekspertisio den personal pa 
esaki. Tin hende ku por hasi 
hopi aki na Kòrsou, pero e 
spesialisashon no tabata 
eksistí.

Den e persona di dr. Lars 
Althaus, Kòrsou a dal un 
paso grandi den e direkshon 
di spesialisashon riba e 
tereno di medisina forense. 

Ku su ekspertisio, un 
persona ku a traha mas ku 
12 aña komo direktor di un 
instituto Forensiko grandi 
na Alemania, Kòrsou a 
atkerí un persona ku por 
yuda e kousa aki hopi bon. 

Esaki ta trese kuné 
ku den aña 2019, Kòrsou 
probablemente lo t in 
su promé laboratorio 
forense kaminda ku lo por 
realisá investigashonnan 

básiko, manera entre otro 
determiná DNA i otro 
sosialisashonnan básiko. 
Manera ya menshoná e área 
di medisina forense ta hopi 
amplio i no ta solamente 
determiná kousa di morto 
òf saka DNA di un persona, 
pero ta un área muchu mas 
amplio.

Ounke ku e ekspertisio 
di  Althaus,  te  na e 
momentunan aki hopi 
trabou investigativo ta 
bai pa entre otro Ulanda, 
Inglatera i Merka.      

Den mayoria pais  i aki 
na Kòrsou tambe t’asina 
ku mayoria di bo oranan 
di trabou tin di aber ku 
trabounan forensiko ku tin 
di aber ku krímen.

Manera ya menshoná, 
Kòrsou a kuminsá traha 
riba nan mes laboratorio 
forensiko aki na Kòrsou 
huntu ku polis. Nan lo 
kuminsá ku kosnan básiko 
manera identifikashon di 
DNA. Pues pa otro aña e 
speransa ta pa por bisa ku 
Kòrsou tin un komienso di 
un laboratorio forensiko aki.

Althaus a bisa ku aki 
na Kòrsou por hasi basta 
kos, pero investigashon 
toks iko lóg iko  ku  ta 
investigashonnan kompliká 
i DNA ketu bai ta keda 
realisá na NFI.

Klima kayente di Kòrsou 

ta den su desbentaha

Mesora ku konstatá un 
krímen, Polis ta bèl e e ta 24 
or pa dia na servisio i e ta 
bai mesun ora na e sitio di 
krímen pa e kuminsá ku su 
investigashon.

Pa motibu ku e kima di 
Kòrsou, ta hasi e trabou 
aki un poko mas difísil, e 
proseso di deskomposishon 
ta bai hopi lihé aki. 
Temperatura haltu ta 
kambia e kurpa di un 
víktima hopi lihé.

P’esei yega mesora, 
sera área mesora ta 
hopi importante pa un 
investigashon forense. 

Na Alemania ta manera 
un lei ku e área (amplio) di 
krímen mester keda será 
pa ora ku e patólogo yega 
i realisá su  investigashon. 
E patólogo mester konosé 
e sitio di krímen hopi bon 
promé.

E mester rekonstruí e 
krímen hopi bon pa motibu 
ku di e forma aki por yega 
mas lihé i mas konkreto 
kiko realmente a pasa, por 
ehèmpel por determiná kaso 
di entre otro defensa propio. 

Kasonan di tiroteo ta 
investigashon difísil, pa 
motibu ku mester investigá 
hopi kos, manera kada 
entrada i salida  mester 
keda investigá.  

Tin krímen ku si ta tuma 
tempu pa determiná si ta 
realmente un krímen, ora 
ku haña un hende morto 
sin perforashon di bala òf 
hinká.

Esaki no ta hasi ku e 
investigashon  ta difísil pa 
loke ta trata interpretashon 
di  eksperensia ,  pero 
simplemente hopi trabou. 
Un investigashon asina por 
dura 6 pa 8 ora.

T i n  i n v e s t i g a s h o n 
kompliká

Por sosodé ku tin krímen 
ku bo sa ken a hasi, pero bo 
no por prob’é.

Tin investigashon ku bo 
ta sigur ku ta un krímen, 
pero no por prob’é.

Tin krímen ku despues 
di hasi tur investigashon i 
nada no ta sali afó, miéntras 
tur kos ta indiká di ta un 
krímen.

Pero e loke ku mester 
evitá, ta inkriminá un hende 
ku no ta kulpabel.

Kontrali ku e sistema 
aki na Kòrsou, na Alemania 
Althaus ta presensiá 
mayoria kaso penal pa ku 
su splikashon di su rapòrt, 
aki e sistema hudisial tin 
konfiansa den e trabou e 
patólogo forense, loke ku ta 
di apresiá. 

...Aña 2018 no tabata 
un mal aña pa e sektor 
hotelero, partikularmente 
pa miembronan di CHATA. 
CHATA ku ta esun ku ta 
representá e sektor hotelero, 
loke prinsipalmente e ta midi 
ta e okupashon i tambe e 
impakto ekonómiko pa ku e 
preis di kamber pa anochi. 
I kompará ku e último tres 
añanan, por bisa ku e aña 
aki tabata hopi mas mihó 
pa e sektor hotelero. Prueba 
di esei ta un kresementu 
den okupashon, tambe un 
kresementu den preis di 
kamber pa anochi. Den e 
último sinku añanan aki no 
a mira un promedio di preis 
di kamber pa anochi di loke 
a registrá e aña aki. E aña 
aki a alkansá un promedio di 
preis pa kamber di $160 pa 
anochi (te ku òktober) ku ta 

unu hopi mas haltu. E último 
añanan por a papia di entre 
$135 pa $144 pa kamber 
pa anochi. Pues por nota un 
kresementu opvio. Asina e 
direktor di CHATA, sr. Miles 
Mercera, a duna di konosé 
den un entrevista ku EXTRA 
resientemente. Segun sr. 
Mercera, ta hopi importante 
pa sigui desaroyonan 
dje sektor hotelero, ta 
importante pa wak kon 
esaki su prestashon ta.Di 
otro banda, ta ampliamente 
konosí kon diferente hotèl 
a sera nan portanan te ku a 
haña kumpradónan nobo. 
Un hende lo puntra su mes, 
kon por ta ku tabatin un 
okupashon haltu siendo 
ku tin hotèlnan ku ta 
sera? Segun e direktor, tin 
faktornan ku a kontribuí 
na esaki. Por ehèmpel, for 

di aña pasá sèptèmber den 
Karibe tabatin e impakto 
di orkan, i esei a trese kuné 
un èkstra demanda pa loke 
ta kambernan na Kòrsou. 
Esaki naturalmente a 
nifiká un kresementu den 
okupashon di hotèlnan. Tin 
destinashonnan ku tabata 
trese hopi turista tambe, i tur 
e faktornan aki a kontribuí 
i pone ku lo por a kobra un 
preis un tiki mas haltu. Ta 
bini aserka ku e hotèlnan 
lokal ku a sera, ta hotèlnan 
ku ya pa hopi tempu no 
tabata konta ku okupashon 
haltu. Pa hopi tempu nan 
kambernan no tabata ser 
usá optimalmente, asta nan 
no tabata ni den e inventario 
di CHATA pa por a ser ofresé 
na e turista. Den esaki por 
menshoná hotèlnan manera 
Veneto, Plaza i Howard 

Johnson, ta hotèlnan ku ya 
no tabatin kamber den uso. 
Pues si deskontá esakinan 
i kombiná ku e impakto di 
orkan, lo bo haña bo ku un 
kresementu den okupashon 
serka esnan ku si ta den 
operashon. E okupashon 
aktual di hotèlnan ta na un 
77%, ku ta un bon prestashon 
den e aria di Karibe. Esaki 
ta algu bon pa motibu 
ku e ta un okupashon pa 
henter aña, siendo ku otro 
destinashonnan den Karibe e 
okupashonnan haltu ta bini 
solamente den temporada 
haltu. Sinembargo, si wak 
e promedio di preis di $160 
pa anochi, ku pa Kòrsou ta 
un kresementu, kompará ku 
Karibe tòg e ta algu abou. Den 
Karibe ta papia fásilmente 
di un $250 pa kamber pa 
anochi. Pues aki por mira 

ku ainda tin espasio pa mas 
kresementu aki na Kòrsou 
pa por yega na e nivel 
promedio ku den Karibe 
nan ta kustumbrá kuné.

Pa otro aña lo tin 
entre 400 pa 500 kamber 
adishonal na momentu 
ku proyektonan manera 
Marr iot t  i  Corendon 
(Veneto) terminá. Pa e 
temporada di 2019-2020 lo 
tin alrededor di 600 kamber 
aserka.

Susesonan ku mas a hala atenshon den 2018
Maduro a sera frontera 

ku islanan ABC

Hóbennan di FEFFIK a lucha 
pa nan derechi

Hóbennan di FEFFIK a tene un siman di wèlga p’asina pidi atenshon di outoridatnan 
di enseñansa ku nan no ke pa sera e skol di fishi. E skol di fishi tin un debe grandi, i 
rapòrt ta indiká ku pa luna di òktober lo no tabatin sèn pa paga maestronan. Tur aña 
di nobo gobièrnu tin ku yuda ku miónes di sèn. No ta awor ta papia di eliminashon di 
FEFFIK i pa pone otro instituto di fishi na su lugá. Algun hóben studiante a disidí di 
akshoná pa tene e skol habri. Pasombra nan ta di opinion ku tanten no tin nada otro 
na su lugá, no por sera FEFFIK sin mas. Esaki a trese kuné ku a lanta un plataforma 
ku di sindikato di enseñansa, komishon di mayor e studiantenan i tambe sektor 
komersial i di gobièrnu pa yega na un solushon. E solushon ta ku FEFFIK ta keda 
habri un aña, i dentro di e aña aki lo traha riba e instituto di fishi nobo.

Susesonan ku mas a hala atenshon den 2018
Manifestashon na hotèl a 

sali for di man

Rei Willem Alexander na selebrashon 34 aña bandera

Hotèlnan den área di Otrobanda a keda kumprá

WILLEMSTAD. - Durante 
di un agasaho masha animá 
sr. Pablo Walter huntu ku Kor 
Santa Rosa de Lima, famia 
i algun amigu masha yegá 
a selebrá e echo ku 55 aña 
pasá el a kuminsá dirigiendo 
kor na Kòrsou. Pablo mes 
a duna un rekuento kon 
henter e asuntu di dirigí  kor 
a kuminsá.  

Tabata un anochi hopi 
agradabel I di parti di 
Gobièrnu di Kòrsou,   sr. 
Walter a haña un plaka di 
mérito for di man di sra. 
Alcalá-Wallé,  na nòmber di 
Gobièrnu di Kòrsou. 

Tambe sra. Ignarda 
Yankee na nòmber di Kor 
Ofreon Allegro a regalá sr. 
Walter un bunita plakat. 
Miembronan di Kor tampoko 
a keda atras i nan tambe 
a regalá nan dirigènt un 
bunita regalo. E potrètnan 
ta papia pa nan mes.  Klaro 

Pablo Walter a selebrá  55 aña 
dirigiendo  Kor na Kòrsou

na un selebrashon no ta 
falta salú i bolo i tur hende 
a brinda huntu ku Pablo pa 
e 55 añanan ku el a dirigí 
Kor na Kòrsou. Teniendo 
kuenta ku mayoria den e 
sala tabata miembro di Kor, 
espontáneamente algun 
kantika a resoná. 

Un pabien na Pablo 

Walter i ku bon Dios dun’e 
hopi aña mas pa e sigui ku e 
bon trabou ku e ta hasi. 

E potrètnan ta duna un 
bista di kon e selebrashon 
a bai i tambe na momentu 
di entrega di e Plakat dor di 
Minister na sr. Pablo Walter.  

Skibi Pa Anthony Haile

ULANDA.- E kantante 
lokal Rody Leonora ku 
ta residensia na Ulanda 
resientemente a lansa 
e kansion ‘Snapchat’ 
den kolaborashon ku e 
kantante Kiya van Russom 
kende ta finalista di Voice 
Kids 2018 i ganadó di 
Junior Festival 2018.

Rody ta konosí pa e 
kansion ‘Mi ta mir’e den 
bo’ ku el a produsí ku 
kolaborashon di Amos 
Balentin, Becholize i 
Woty, tambe pa ‘Beneden’ 
ku kolaborashon di Devi 
Dev i produsí pa Menasa. 
Sostené nos artistanan 
lokal.

Rody Leonora ta graba 
ku Kiya van Russom

... Rody i Kiya van Russom ...

Gobièrnu di Kòrsou ta 
rekonosé Akisha Albert

WILLEMSTAD.- Gobièrnu 
di Kòrsou resientemente 
a r isibí  Miss Kòrsou 
Akisha Albert i durante un 
enkuentro ameno a gradisié 
pa su tremendo prestashon 
i kontribushon balioso den 
representá Kòrsou durante e 
sertámen di Miss Universo 
2018, ku a tuma lugá 16 
di desèmber último na 
Tailandia.  

Gobièrnu di Kòrsou den 
forma konkreto a ekspresá 
su gratitut pa medio di un 
beka, pa asina Akisha por 
kubri resto di su estudio. 
Di e forma aki Gobièrnu di 
Kòrsou ke sigui kontribuí 
na formashon eksitoso di 
hóbennan ku tin e potensial 
i deseo di saka kara di 
Kòrsou tantu riba nivel lokal 
komo internashonal.

Un bon siman, e úl-
timo di 2018 i promé 
siman di 2019...

E loke ku a keda 
bisá for di kuminsa-
mentu di aña i ku na 
vários okashon a resul-
tá realidat den e último 
siman di 2018 a bolbe 
bira tópiko di komber-
sashon...

E situashon di 
farándula di Kòrsou...

‘Vader’ Volk su ko-
mentario riba face-
book a pèrkurá pa 
masha hopi reakshon 
mes i un kos ku sigur 
a keda konfirmá ta e 
echo ku hubentut a 
skohe pa e género di 
R&B i Hip Hop...

Un pabien pa 
Chucho Albertina i 
su tim ku otro eksi-
toso konsierto di 
‘Broederliefde’...

Tantu esnan paden 
komo esnan pafó sin-
tá na Handelskade i 
bisindario a disfrutá 
dje presentashon di 
‘Broederliefde’...

Otro dje eventonan 
ku a hala bon púb-
liko tabata “Juni & the 
Bolero Legends” den 
Riffort Village...

Na Brakkeput Mei 
Mei, e konsierto di 
fin di aña di Randal 
Corsen Orchestra tam-
be a bai super bon, 
tantu djabièrnè komo 
djasabra nan a sa di 
hala un kantidat gran-
di di públiko...

Karnaval 2019 ta 
tin tur ingrediente di ta 
un eksitoso, ta na JAG 
pa pèrkurá pa hasi bon 
uso di tur su rekurso-
nan pa esaki resultá un 
éksito...

Bon komunikashon 
i sero na eksklusividat 
lo pone ku e organ-
isashon lo risibí sosten 
di tur medio di komu-
nikashon...

Mi ta kombensí ku 

WILLEMSTAD.- Patio di 
Riffort Village tabata yen 
pa no solamente presensiá 
e presentashon di Juni Juliet 
& The Bolero Legends, pero 
pa baila tambe.

Djasabra último, Juni 
Juliet a presentá e konsepto 
‘Juni & The Bolero Legends’ 
ku presentashon di entre 
otro Melania van der Veen, 
Dennis Cicilia, Romeo Heije, 

Anthony Pieter i la gran 
dama de la cancion, Doña 
Mafalda Minguel. 

Ku kompañamentu di 
Juni i Arnell riba piano e 
leyendanan di Bolero a 

presentá un repertorio di 
klásikonan di Bolero ku a 
kai masha na agrado di e 
presentenan. 

R i b a  f o t o  a l g u n 
impreshon dje evento. 

Juni & The Bolero Legends un éksito !
JAG lo traha riba 

esaki ...

Tanten tambú ta 
zonando na radio ya 
algun tumbero a ku-
minsá traha riba nan 
tumba pa Festival di 
Tumba 2019...

Den kombersashon 
ku Feco el a indiká ku 
den e promé siman 
di 2019 lo reuní ku 
miembronan pa dje 
forma ei den di 2 si-
man di yanüari tene 
konferensia di prensa 
relashoná ku Festival 
di Tumba 2019...

Feco den e komber-
sashon tabata mustra 
den ekspektativa pa e 
festival, esaki tuman-
do na konsiderashon 
ku lo e ta kla mas lihé 
ku su partnernan pa 
spònser e festival di 
2019...

Fin di 2018 ta ye-
gando...

Pone bo metanan 
ku bo ke logra den 
2019 i traha duru pa 
bo logra esakinan, no 
tin nada mas great ora 
bo sinta i wak patras 
i bo tuma nota ku ba 
logra algun dje metan-
an òf tin biaha te hasta 
tur...

Pa loke ta trabou, 
ban sigui traha pa 
adelanto di nos Pais, 
Kòrsou meresé mihó 
!...

Kòrsou tin tur po-
tensial pa sigui krese, 
ta na nos pa uni i tra-
ha huntu pa adelanto 
di nos Pais...

Huntu nos ta logra 
esaki !...

Un felis 2019 pa tur 
e lektornan di ‘Louie 
Louie’, mi ta spera ku 
2019 lo trese un mon-
ton di kos bon so pa 
nos tur !...

Nos próksimo ed-
ishon di Louie Louie 
lo ta djabièrnè, 4 di 
yanüari 2019...

Bon kompetensia di surf aunke 
laman tabata malu

Remko Bicentini, direktor tékniko di selekshon nashonal:

2018 tabata gran aña, 
pero awor 2019 ta e reto

...Remko Bicentini; 2018 
tabata super eksitoso, 
kedando invikto durante 
di hinter aña...

Un trit di 
Fundashon 
Bicentini
WILLEMSTAD.- Manera 

ta su kustumber mediante 
di Fundashon Bicentini, 
e direktor tékniko di 
selekshon nashonal di 
futbòl Remko Bicentini den 
e fin di aña’ki tambe a invitá 
algun mucha i hóben pa un 
selebrashon. A hasi esei na 
edifisio di FFK, kaminda e 
invitadonan a haña un trit 
hopi spesial ku presensia di 
e.o. Papa Pasku. Di e manera 
aki Bicentini ke duna bèk na 
komunidat i yama danki pa 
e sosten risibí durante di 
aña 2018.

WILLEMSTAD.- “No tin 
duda…2018 tabata un aña 
super pa mas selekshon. 
“E progreso ta enorme, 
nos por ta kontentu. Pero 
awor e trabou tin ku sigui 
den 2019”, esei tabata 
palabranan di direktor 
tékniko di  selekshon 
nashonal di futbòl, Remko 
Bicentini.

Kiko mas mihó ku un 
empate 0-0 i un viktoria 
di 1-0 riba Bolivia -ku a 
habri 2018 komo nr. 49 
riba ranking di FIFA-  pa 
despues sigui ku un seri 
di viktoria den Nations 
League. Bicentini ta trese 
dilanti ku e resultadonan 
kontra di Bolivia ya tabata 
un indikashon di progreso. 
P’esei no ta straño e tres 
viktorianan ku a sigui den 
Nations League. Pero tòg no 
motibu pa kere ku a yega, 
ya ku manera e tékniko 

a indiká tin otro partido 
importante na kaminda ku 
ta esun den luna di mart 
kontra di Antigua. No ta 
asuntu ku si e próksimo 
kontrinkante ta fuerte òf nò, 
sino e echo ku e resultado 
di e partido ei ta bira hopi 
importante riba kaminda 
pa Gold Cup. Bicentini ta 
asentuá ku netamente si 
ke bisa ku un ekipo ta bon, 
esaki mester keda demostrá 
sin importá ken t a e rival. 
Resultadonan di 10-0 riba 
Grenada, 5-0 kontra di US 
Virgin Islands i 6-0 riba 
Guadeloupe ta mustra ku 
ta riba e bon kaminda, pero 
e weganan ei mester sirbi 
komo eksperensia kon pa 
sigui traha pa entrante 
sèptèmber 2019 por enfrentá 
gigantenan manera México i 
Panamá, tur dos paisnan ku 
a bai Kopa Mundial 2018.

Un punto hopi positivo 

ku e tékniko ta señalá, ta 
ku den 2018 tabatin mas 
kara nobo ku e por a agregá 
na e selekshon. El a referí 
na Kastaneer, e rumannan 
Martina, Alberto, Carolina 
i Bradley Martis. Ta bini 
aserka ku segun e selekshon 
sigui hunga i kada bes e 
rivalnan bira di kaliber 
mas haltu, ku esei ta hasi 
atraktivo pa algun otro 
futbolista ku por skohe pa 
Kòrsou tuma e desishon 
ei. Esei, sinembargo, no ta 
nifiká ku tur hende sin mas 
por drenta. “Bo por ta bon, 
pero bo mester ta kuadra 
den loke nos tin. Nos no ta 
bai pa nòmber, sino kon bo 
ta akoplá bo mes”.

Riba e punto ku si e 
selekshon tin gran mester 
di un kiper mas na e nivel di 
Eloy Room, Bicentini a duna 
e siguiente kontesta: “Pieter 
i Sumter a bin ta desaroyá 

masha bon mes i ami sigur 
no tin miedu si nan lo por 
hasi e trabou si algu pasa 
ku Room. “Ta meskos ku mi 
por bisa di Cuco Martina i 
Leander Bacuna, tampoko 
nos tin dies hungadó dje 
kaliber ei na nan posishon. 
Pues kiko lo pasa si un di 
nan kai afó?”

Pa  e  t é k n i ko  t a 
importante ku kada un dje 
binti piku hungadónan 
ku keda selektá pa kada 
partido, pa kada un duna un 
kontribushon signifikante 
na e ekipo nashonal. E 
meta ta pa sigui progresá 
den 2019 i esei bo no ta 
logra nunka ku solamente 
11 hungadó. Pero kuantu 
ku nan ta i ken ku tin e 
ambishon pa bini aserka, 
semper ta konta ku mester 
duna lo máksimo i komo 
hungadó bo mester ta klòp 
den e grupo.

Gold Cup 2019 ta e 
siguiente stap grandi i pa 
Remko Bicentini esei ta otro 
reto interesante pa kua nan 
ke sigui konta ku sosten di 
komunidat di Kòrsou. E tin 
sentimentu hopi positivo 
i rekuerdo hopi plasentero 
kon e públiko a biba ku e 
selekshon riba kaminda 
pa e partido kontra di 
Guadeloupe i tambe durante 
dje partido mes. “E públiko 
ta e di 12 hungadó i mi 
tin ku gradisí pa esei, ku e 
deseo pa por sinti e sosten 
ei den 2019 tambe”, segun 
el a konkluí.

WILLEMSTAD.- Den e fin 
di siman ku a pasa a tuma 
lugá e kompetensia anual di 
Canoa Surf na e parti nort di 
nos isla, pa ta eksakto Playa 
Canoa. Mas ku 40 surfer a 
partisipá na e kompetensia 
aki, kual a ser repartí 
den kategorianan di Surf 
Maskulino, Surf Femenino 
i Bodyboarding. E aña aki 
tabatin pa di dos biaha e 
kategoria di mucha, i nan a 
hasi impreshon.

Mester  b isa ku e 
kondishonnan di surf tabata 
medio optimal te malu. 
Pa unu tabata un bentaha 

i pa otronan no, aunke e 
nòmbernan konosí den e 
deporte aki a demonstrá 
nan kal iber.  Tabat in 
maniobranan kontrolá i 
radikal den e olanan di mas 
krítiko, den kombinashon di 
un variashon an repertorio, 
velosidat, fortalesa i fluho, 
i esakinan a pone ku e 
hurado a duna skornan 
relativamente haltu.

N o  o p s t a n t e  e 
kondishonnan no asina 
optimal ku defakto ta 
malu pa e tipo di deporte 

aki, tòg por bisa ku e 
partisipantenan a sòru pa 
un bon espektákulo pa e 
fanatikada ku a bai mira, 
miéntras ku e ambiente na 
playa tabata plasentero, ku 
un ‘vibe’ real di playa.

GANADONAN
E ganadónan den e 

kompetensia aki i den e 
diferente kategorianan 
tabata lo siguiente:

D e n  k a t e g o r i a 
maskulino: 1. Michiel van 
der Huls; 2. Bart Eekhof; 
3. Jordy de Laat; 4. Tommy 

Brugman.Den kategoria 
femenino: 1. Rocio van der 
Huls; 2. Tiara van der Huls; 
3. Evita Ross; 4. Esther 
Nieuwenstein.

D e n  k a t e g o r i a  d i 
Bodyboarding: 1. Carlo 
Maua-A-Sam; 2. Rudolph 
Beaujon; 3. Ajdries Tjon-
A-Meeuw. Den kategoria 
di mucha (kids/bou di 16 
aña): 1. Max van der Huls 
(10 aña); 2. Tiara van der 
Huls (12 aña); 3. Zara 
Rozenboom (13 aña); 4. Kaj 
Rozenboom (11 aña).

Slowpitch

Sharlon Medina i Roderick Postina 
di Santa Maria pa Quality

Lesadónan di Extra Slowpitch bon dia i felis siman. 
Awe ta último dia di Extra Slowpitch pa 2018. Manera 
nos a bisa algun dia pasá, un tremendo aña pa Slowpitch 
Beisbòl Veterano. Tur liga a kana bon, hasta Liga Amstel 
a kana bon, pero den final e liga no a logra kompletá e 
weganan debí na protesta. No ta parse ku lo yega na un 
komprondementu i no ta konosí kiko ta bai pasa ku e liga. 

* * * * *
Awe nos tin tambe e último resúmen di 2018, kaminda 

e ekipo Jandoret Raiders a bira kampion di Beisbòl 
Veterano pa di 5 biaha si. Jandoret a bira kampion 
di Beisbòl Veterano di Reino tambe na komienso di 
novèmber. E ekipo Curaçao Legends ku a logra pone 
drama na 2016 a pèrdè na 2017 na Aruba den semi final 
i mihó bisá den e wega krusial vs Jandoret Raiders. Un 
tremendo ekipo ku semper ta laga bon impreshon atras 
den disiplina i profeshonalismo. Ta pendiente pa torneo 
di Reino na Ulanda den luna di yüli kaminda Jandoret i 
ekipo Bulldogs lo mester partisipá.

* * * * *
Biaha pa Ulanda ta karu naturalmente i mester yega 

na un desishon mas lihé posibel pa ekiponan kuminsá 
prepará. Tin vershon tambe ku e Torneo di Reino lo sigui 
normal na Aruba na komienso di novèmber. Extra lo sigui 
monitòr e asuntu aki djaserka for di komienso di yanüari 
i pone nos lesadónan na altura. Torneo di Reino a bini pa 
keda kaminda grandinan (veteranonan) ta mustra kiko 
na tin aden ainda i topa otro bèk riba tereno di Beisbòl.      

* * * * *
Pa loke ta trata Torneo Survivors, nos a risibí 

informashon ku inskripshon ta drentando manera pan 
kayente. Ekipo Swift 40+ a konfirmá nan partisipashon 
den e mini torneo 40+ di Survivors/The Greatest ku ta na 
komienso di febrüari 2019. Capriles a bula den Soshal i 
konfirmá nan partisipashon. Catpower tambe ta den, Teti 
Chirino a duna OK na Pepi Martis pa inskribí. Tur kos 
ta indiká ku inskripshon lo yena den e promé siman di 
yanüari. E organisadónan ta konta ku un kantidat limitá, 
ke mèn esun ku yega promé, den e kaso aki inskribí 
promé ta bebe awa limpi.      

* * * * *
E aña aki e kambionan den Slowpitch i Beisbòl ta 

poko slou kompará ku añanan anterior. Ekipo Marchena 
Stars a lanta òf bini na lugá di Mi Kos i ta basta coach di 
Beisbòl Little League lo ta den e ekipo ei. Presidente di 
e ekipo ta Risandro Cijntje ku ta den tantu Little League 
Beisbòl komo Sòftbòl. For di komienso di 2018 tabata 
mustra ku grupo Cijntje/Schoop lo tuma Mi Kos over. 
Saludo, pabien i salu pa Ray Soerka ku a kumpli 55 aña 
dia 28 di desèmber. Un dje grandinan di tur tempu den 
Beisbòl lokal ku by the way a sali for di The Brothers i 
bai Marchena Stars. Anke riba Facebook ta den unifòrm 
di The Brothers nos a mira Ray Soerka.  

* * * * *
 Aña 2019 lo hunga ménos wega 17/18 en bes di 22. 

Tabata parse ku kampionato lo a terminá 6 siman promé, 
medio sèptèmber pero ku entrada di un tim nobo lo kaba 
medio òktober. Ekiponan a akordá pa play-off bira stail 
di Beisbòl Dòbel A, kaminda 6 tim lo klasifiká,pa despues 
yega na 4 pa hunga e play-off normal manera kustumber. 
5 vs 6 djasabra, ganadó di 5 vs 6 kontra 4 djadumingu, 
pa e siguiente wikènt start ku play-off semi final djasabra 
i hunga wega number 2 djadumingu.       

* * * * *
Nos ta sera e aña aki deseando tur nos lesadónan na 

Kòrsou, Aruba, Boneiru, Isla Riba, Ulanda, USA i rònt 
Mundu un Felis i Bon aña 2019. Tur kos bon den 2019 
ku ta pinta di bira un aña tremendo pa nos tur. Danki 
un biaha mas pa e reakshonnan den 2019 i nos ta sigui 
konta ku boso sosten den 2019. Ta aki dos dia ku Poder 
di Dios.

...Sharlon Medina hungadó di utilidat kla pa bai Quality 
den 2019 Quality Stars lo ta den gran forma den 2018 
ku vários hungadó nobo... 

WILLEMSTAD.-  Dos 
h u n g a d ó  k u  b a s t a 
eksperensia i aña den Santa 
Maria Pirates di Beisbòl 
Veterano lo move pa otro 
ekipo den 2019. Ta trata 
aki di Sharlon Medina i 
Roderick ‘Pito’ Postina ku 
tin vários aña den Santa 
Maria Pirates lo bai ku ekipo 
Quality Stars den 2019. 

Ekipo Quality Stars 
tabata tremendo i a keda 
den klasifikashon te den 
parti final di kampionato. Pa 
2019 Quality Stars ta bai pa 
klasifiká den e promé 6nan. 
Sharlon Medina ta utility ku 
hasta por tira algun inning. 
Ta trata di un hungadó ku 
ta bati tur dos man i tin 
tremendo velosidat na base. 

Un hungadó ku ta bati pa 
averahe den tur liga ku e 
partisipá. Roderick Postina 
ta infielder ku por hunga 
tur posishon den infield riba 
bon nivel i ta karga un bon 

bate. Santa Maria Pirates 
a pèrdè dos hungadó bon, 
miéntras Quality a haña 
dos hungadó ku lo yuda nan 
hopi rumbo pa klasifikashon 
den 2019. 

Resúmen 2018

Jandoret Raiders pa di 5 biaha siguí 
kampion Beisbòl Veterano

WILLEMSTAD.- Djasabra 
8 di desèmber 2018 dilanti 
un públiko grandísimo na 
Vi Jansen Ballpark, Jandoret 
Raiders a derotá Bulldogs 
ku skor di 7 pa 2, pa bira 
kampion di Beisbòl Veterano 
pa di 5 aña siguí. Deron 
Clara i Renato Anasagasti 
a kombiná riba montíkulo 
pa gana e fuertísimo ekipo 
Bulldogs. Charlton ‘Willy’ 
van Thijs a konektá un 
homerun ku base yen ku e 
wega 1-0 den di 4 inning, 
ku tabata klave pa Jandoret 
hunga trankil te ora e wega 
a terminá. Despues di wega 

...MVP di e seri final Charlton ‘Willy’ van Thijs ta tuma 
trofeo serka sr. Kenneth Gijsbertha...

...Jandoret den tereno huntu ku su fanátikonan

tabatin entrega di premio 
dor di direktiva di BEVEKO. 
E veteranísimo Reggie 

Taylor na ken e kampionato 
ta dediká, tabata presente i 
a entregá e trofeonan.



Djaluna 31 Desèmber 2018 21

 MUNDU DEPORTIVO

Fanátikonan di Extra Inning bon dia i bon siman. Awe ta 
último dia di 2018 i nos ta bai un ratu bèk den 2018 den nos 
kolumna. For di awor nos ta deseá tur nos lesadónan, tur envolví 
den Beisbòl, henter pueblo di Kòrsou, Aruba, Boneiru, Isla Riba, 
Ulanda i tur hende rònt Mundu un Felis Aña 2019. Sperando ku 
tur deseonan lo keda realisá. Nos a resumí Beisbòl di FEBEKO i 
nos a pasa den Beisbòl Little league den e resúmennan di 2018. 
Tabata un aña grandi pa Little League ku pa di 4 biaha ta logra 
un título Mundial.

         * * * * *
Selekshon Senior bou di direkshon di Gionelo Jansen ku hefe 

di delegashon Urvin Faneijt a bira kampion di Karibe ganando di 
selekshon di Puerto Rico den un final elektrisante den Tio Daou 
Ballpark dilanti un públiko grandísimo.  Laga nos bai bèk i biba 
e momentunan di gloria ku tabata un djasabra  7 di yüli den 
Tio Daou Ballpark. Selekshon Liga Pariba Senior League a bira 
kampion di Karibe lagando e ekipo di Puerto Rico den tereno.  

* * * * * 
Tabata hit di Jevganni Reinita, e koredó ku tabata na segunda 

Rowentley Windster a nota kareda number 7 pa Kòrsou Pariba 
gana ku skor di 7 pa 6 den di 10 inning. Kòrsou Pariba tabata 
pèrdí ku skor di 5-1 te den último inning, pero ta nota 4 kareda 
riba bon bateo pa empatá e skor  5-5.   Den inning number 8 e 
dos ekiponan no a skor. Inning number 9 Puerto Rico ta nota un 
kareda, pero Kòrsou Pariba ta kontestá ku un kareda pa bolbe 
empatá e wega sensashonalmente. Den inning number 9 Puerto 
Rico ta laga base yen.  

* * * * * 
Finalmente den kabes di 10 inning Puerto Rico no ta logra 

nota kareda, despues ku tabatin koredó na segunda i un out.  
Kòrsou Pariba ta embasá dos koredó i riba hit di Reinita e wega 
ta bin terminá i a sigui un selebrashon total den tereno.  Despues 
di e wega ei tabatin entrega di premio dor di representante di 
spònsernan grandi manera RBC Royal Bank, Refineria Isla i 
Refineria di Kòrsou. Awèl, masha dushi momentu mes. Tabata 
apénas e di dos kampionato di Karibe den divishon Senior. 
Promé ku 2017 tabatin kampionato Latino Amerikano.

* * * * * 
Riba un djárason 25 di yüli e selekshon a sali pa e kampionato 

Mundial di Senior League ku tabata di 28 yüli pa 4 di ougùstùs 
na Easley, South Carolina. Kòrsou den representashon di  Karibe 
djasabra dia 3 di ougùstùs a gana di selekshon East 7 pa 2 pa 
bira kampion di Mundu den Senior League.

Nos selekshon a sali kai atras 2-0 den promé inning tras di 
picheo di Elchero Francisca, pero a rekuperá den gran forma den 
bòm di e di 2 inning notando 4 kareda i for di einan tabata figo 
ku nos lo bira kampion relativamente fásil.

* * * * * 
Esnan ku a destaká tabata Shane Quant ku  tabata grandi 

mes bayendo di 4-2 den e último wega i a kaba ku un averahe di 
.533.  Shane a picha super tambe i terminá ku un ERA di 0.00. 
Mihó ku esei no por tin, el a tuma solamente 3 hit den 7 inning 
ku el a picha den e torneo i poncha 8 bateadó. Shane Quant 
tabata lider den bateo siguí pa Rowentley Windster ku a bolbe 
bati pa averahe haltu (.500). Rajeev Klabeer tambe a bati bon di 
.444, Cliyano Nahr .357. Nos a bati pa un averahe kolektivo di di 
.299, picheo kolektivo ERA 3.25. Fildeo si tabata mas o ménos 
ku 11 eror den 4 wega (.909), pero semper e bateo i picheo a 
respondé pone ku nos selekshon a sali viktorioso.

* * * * * 
E kompetensia a start djadumingu 29 di yüli i nos a gana 

pèrtá di Italia 11-10. Djaluna 1 di ougùstùs Kòrsou a dal 
Venezuela 6-4. Eseinan tabata e weganan ku realmente nos 
mester a lucha. E promé wega atras 10-8 te den último inning.  
Wega number 2 kontra Venezuela nos tabata pèrdí 3-0 i a bini 
bèk pa gana 6-4. E selekshon aki a demostrá ku semper nan ta 
bini bèk, no papia mes di e viktoria na Kòrsou pèrdí 5-1 i bini bèk 
pa gana Venezuela 7-6 den extra inning. Mester a dediká un ratu 
na e selekshon aki promé ku aña 2018 yama ayó. Nos ta keda te 
aki pa awe, Felis Aña. Nos tei bèk aki dos dia ku Poder di Dios.

Resúmen Beisbòl Little League

Selekshon Senior kampion di 
Karibe i di Mundu 2018

WILLEMSTAD.- Beisbòl 
Little League a bai bon 
atrobe den 2018. Despues 
di un bon kampionato den 
2018 a start ku e play-
offnan kaminda Liga 
Pabou a gana den Minor i 
Little League. Liga Pariba 
a gana den Intermediate, 
Junior i Senior. Selekshon 
Minor a sali na di 3 lugá 
na República Dominicana 
(La Romana) dia 4 di 
ougùstùs. Selekshon Little 
a kai den Final na Puerto 
Rico kontra Puerto Rico 
(Sabana Grande). Selekshon 
Intermediate no a klasifiká 
pa semi-final na México i 
na Aruba tambe selekshon 
Junior no a logra klasifiká 
den e mihó 4-nan. Loke a 
hasi 2018 grandi tabata 
ku nos a logra un título 
regional pa despues bira 
kampion di Mundu pa di 
4 biaha den nos historia. 
Primeramente na Kòrsou 
dia 7 di yüli den un wega 
históriko kaminda nos a 
laga selekshon di Puerto 
Rico den tereno den di 10 
inning. Despues kampion 
di Mundu na Easley, South 
Carolina. Na Kòrsou nos 
a gana 7-6 i na Easley 
(Mundial) nos a gana 7-2.  
Den kolumna nos tin basta 
detaye kon e weganan a bai 
tantu e final di Karibe komo 
esun di Mundu.

SELEKSHON 
E selekshon Senior 

...Homenahe na Brionplein pa selekshon kampion di Mundu... 

Pariba tabata formá pa e 
siguiente hungadónan. 
Donovan Antonia, Jean Paul 
Brache Benitez, Ray Jackson 
Chirino,  Elchero Francisca, 
Faysal Gregorio, Edmond 
Jops, Rajeev Klabeer, Jean 
Martis, Cliyano Nahr, Shane 
Quant, Beyonce Paulina, 

Lutson Pieters, Yevganni 
Reinita, Riquendely Sophia, 
Rowenley Windster i Jamal 
Zalm. Manager di selekshon 
Gionelo Jansen,coachnan  
Rayshe ron  M i che l  i 
Stanley Rimon. Hefenan di 
delegashon Urvin Faneijte i 
Ernst Meyer. 

...Selekshon di Kòrsou kampion di Karibe...

...Selekshon di Karibe (Kòrsou) kampion di Mundu...



 MUNDU DEPORTIVO

Djaluna 31 Desèmber 201822

FIX  Kampeon torneo 
“Fair Play” di Willemstad

Jonathan Libiana den gran forma

WILLEMSTAD.- Santa 
Maria Pirates a gana 
Wild Cats 4-2 den e seri 
final i bira kampion. E 
último wega ku tabata 
djasabra 27 di òktober a 
terminá 4-1, despues di 
un seri kayente ku dado 
momentu tabata empatá 
na 2. Santa Maria a gana 
e wega number 6 dilanti 
un públiko grandi den Tio 
Daou Ballpark, despues di 

tabatin dos aña sin selebrá 
e título. Un título meresí 
a base di trabou duru for 
di komienso òf mihó bisá 
promé ku komienso di 
temporada. Direktiva a 
hasi un moveshon grandi 
i pone Ramiro Balentina 
na kabes ku e resultado ku 
nan a haña ku Santa Maria 
birando kampion atrobe. 
Ta di 11 título di Santa 
Maria Pirates den Beisbòl 

...Santa Maria Pirates a risibí homenahe serka Beisbòl 
Veterano durante Torneo di Reino.

WILLEMSTAD.- E ekipo di FIX a 
titulá kampeon di e torneo di futbòl 
“Fair Play” di Willemstad. E ekipo 
di FIX ku ta formá pa algun eks 
hungadó di Willemstad i kendenan 
ta biba na Ulanda i ta hungando den 
e futbòl ulandes manera Shuremy 
Felomina yu di e konosido Toy 
Felomina i tambe Quinton Cristina 
yu di Tan Cristina den kombinashon 
ku Irvingly Van Eijma, Jonathan 
Libiana i Cedricson Antonio di 

Victory Boys a bai ku e trofeo di 
kampeon di e torneo “Fair Play 
2018”. E ekipo di FIX a logra e título 
despues di a gana tur nan weganan. 
Por sierto tabata den e wega final 
kontra di Nosso Legado formá pa 
Jurickson Profar i Jonathan Schoop 
kendenan pa e último tres añanan 
tabata doño di e kopa, ku e ekipo di 
FIX a bin gana e wega finalmente 
pa bai kas ku e título.                     E 
wega a bin finalisá ku skor di 2-0 pa 

FIX ora faltando mas o ménos un 5 
minüt pa final di e wega ku Nosso 
Legado a disidí di no kontinuá 
ku e wega final aki despues di un 
desakuerdo ku e rèfri di wega Duke 
Giterson, kende e ora ei a pita pa 
final di e wega. 

Mester remarká ku e hóben 
Jonathan Libiana ku a hunga 
pa  FIX den e torneo aki a sabi 
di desplegá tremendo futbòl i a 

laga masha bon impreshon atras 
serka e públiko grandi ku a asistí 
pa mira e weganan di e torneo 
“Fair Play” di Willemstad aki.                                                                      
FIX a gana Inter Willemstad 3-0, 
gana Jong Willemstad 3-0, gana Oud 
Willemstad 2 -1 i gana Nosso Legado 
2-0.  Pues e ekipo di FIX a gana e 
torneo komo invikto i a demostrá 
hopi bon futbòl. Willemstad asina 
a sera su aña di futbòl 2018 ku su 
tremendo torneo i un bon ambiente. 

Resúmen Beisbòl 2018

Santa Maria kampion 
Beisbòl Dòbel A 2018

...Santa Maria Pirates a bai selebrá den Greenhouse...

Dòbel A kuminsando for 
di 1989.  Di 2009 pa 2018 
Santa Maria a logra 6 
título den Beisbòl Dòbel 
A. E ekipo mas dominante 
den Beisbòl Dòbel A e 
último añanan. Santa 
Maria a bira kampion 
1989, 1991, 2005,2006 
2007, 2009,2010, 2013, 
2014, 2015 i 2018 ku ta 
11 título.   Manera ya nos 
a relatá e siman aki, Wild 
Cats a bira kampion den 
Klase A i Hubenil. 

...Ramiro Balentina huntu ku algun hungadó despues 
ku Santa Maria a kaba di bira kampion...

LONDON.- Chelsea a 
hasi un oferta alrededor 
di 55 mion euro pa por 
firma Christian Pulisic 
for di Borussia Dortmund 
prosaiko zomer.

Dortumund, na kabes di 
Bundesliga, ninga di bende 
e delantero merikano den 
e bentana di transferensia 
di yanüari. Pero nan lo por 
lag’é bandoná e klup den 
seis luna si nan haña un 
suma aseptabel pe. Pulisic 
a sigurá e klup ku e no ke 
bai promé ku su kontrakt 
terminá na 2020, pero 
Dortumnd sa ku e tin gana 
di bandoná Alemania.

Chelsea ta den e mihó 
posishon pa haña e 
firma di hungadó di 20 
aña, miéntras ku ainda 
mester bin oferta for di 
otro klupnan di Premier 
League, manera Manchester 
United, Liverpool i Arsenal. 
Dortmund no tin purá pa 
yega na un akuerdo, den 
kaso ku ta bin mas oferta.

United, ku a mustra 
interes den e futbolista den 
pasado, no a drenta den 
kontakto ku Dortmund for 
di despues di e retiru di 
Jose Mourinho dos siman 
pasá. E sintimentu na 

Alemania ta ku United su 
prioridat ta pa buska un 
tékniko nobo, promé ku nan 
kuminsá pone atenshon riba 
posibel hungadónan pa otro 
temporada.

Tambe na ta spera 
un oferta for di Arsenal, 
mirando Pulisic su balor 
komersial na Merka. Arsenal 
ta keda kontrolá pa Stan 
Korenke, propietario di e 
ekipo di “american football” 
LA Rams.

Bayern Munich tampoko 
a deskartá di por hasi un 
oferta pa e merikano, pero 
ya nan a keda informá ku 
e lo preferá di bai Premier 

T U R I N . -  C r i s t i a n o 
Ronaldo a bandoná e 
liga spañó i Real Madrid, 
pero e no a logra skapa 
di e komparashonnan ku 
Lionel Messi, i despues di 
su último partido di 2018, 
e argentino ta kaba aña 
ku mihó esatadistiká ku e 
portugues.

R o n a l d o  t a b a t a  e 
arkitekto den e viktoria di 
Juventus riba Sampdoria 
d j a sab ra  ú l t imo ,  ku 
dos gol anotá. Pero e ta 

keda bou di Messi den e 
kategoria aki.

 E portugues a anotá 49 
e aña aki den 53 partido, 
miéntras ku Messi tabatin 
51 gol den un wega ménos.

Banda di esaki, Messi 
a gana tres título ku 
Barce lona  den 2018: 
La Liga, Copa del Rey 
i Supercopa di Spaña. 
Ronaldo tabatin unu, 
aunke ku kisas esaki ta 
mas balioso, e di tres 

t í tu lo  d i  Champ ions 
League konsekutivo ku 
Real Madrid.

Ku su 49 golnan, un 
racha impreshonante di 
Rolando ta yega su final. 

Pa promé biaha for di 
2010, e no ta marka mas 
ku 50 gol den un aña. 
Aunke ku awor nan ta den 
diferente liga, e rivalidat 
di Messi i Ronaldo no lo 
disparsé, pasó ya na tin un 
dékada ta kompetí ku otro.

Messi ta superá Ronaldo den 2018

...Lionel Messi...

Cristiano Ronaldo...

LONDON.- E tékniko di 
Fullham, Claudio Raneiri, 
a bisa ku e por a mata 
Aboubakar Kamara, kende 
el a akusá di a falta e klup 
rèspèt ora ku el a insistí 
na kobra un pinalti kontra 
di órden di e italiano 
den un viktoria 1-0 riba 
Huddersfield Town.

E insidente straño, 
ku a bira pió ora ku 
Kamara a faya e tiru, a 
sosodé na di 82 minüt 
di e partido di Premier 
League. Asina ku e pinalti 
a keda otorgá, Kamara e 
kita e bala for di Fulham 
su  go l iadó  máks imo, 

Aleksandar Mitrovic, i 
ignorá tur intento di su 
kompañeronan pa e duna 
e bala bèk.

Kamara a faya e pinalti 
i ta Mitrovic a hinka un gol 
den tempu adishonal pa 
duna su ekipo e viktoria. 
Despues di wega Raneiri 
a ekspresá su frustrashon 
riba Kamara, ku a hinka 
un pinalti anteriormente 
kontra di United.

“Ma bisa Kamara pa 
laga e bala pa Mitrovic, 
e ta e hòmber ku ta tira 
pinalti”, e coach italiano 
a bisa. “Ta inkreibel, e 

no a respetá mi, e klup i 
e fanátikonan. Loke el a 
hasi no ta korekto”.

“Mi kier a mat’é, esaki 
ta normal ora ku un hende 
kue e bala asina”.

Mitrovic si tabata un 
tiki mas trankil ora ku el 
a papia riba e insidente. 
El a bisa ku tabatin un 
diskushon chikí.

 E ta kere ku ta enkargá 
ku pinalti, Kamara no a 
pensa meskos, pero e ta 
respetá esaki. e ta splika 
ku den pasado e tambe a 
hasi meskos, pues e no tin 
problema kuné.

 Chelsea ta hasi oferta pa Pulisic
League. parse ku Liverpool 
si no ta den kompetensia pa 
firma e delantero mas. Nan 
a hasi un oferta na 2016, 

pero e hungadó a rechasá 
esaki, i awor e klup no tin 
intenshon di firma hende na 
e posishon ei.

Ranieri kier a mata 
Kamara despues ku el a faya pinalti

aviso@extra.cw



 MUNDU DEPORTIVO

Djaluna 31 Desèmber 201824

Locadia ku tremendo 
siman den Premier League

Awor Ozil 
tin problema ku rudia

Pique su grupo 
ta kumpra FC Andorra BARCELONA.- Despues 

di loke ku a keda publiká pa 
prensa franses, FC Barcelona 
a haña ku nan mester a saka 
un komunikado relashoná 
ku e mediokampista di 
Paris Saint-German, Adrien 
Rabiot. Barça ta ninga ku 
nan a purba drenta den 
kontakto ku e hungadó 
den un forma ilegal, pero si 
nan ta konfirmá ku nan tin 
interes den Rabiot.

E mediokampista di 
23 aña su nòmber ta keda 
menshoná hopi na Paris. Su 
kontrakt ta kaba na final di 
temporada i ainda no por 
yega na un akuerdo nobo. 
Dos siman pasá PSG a bisa 

ku Rabiot no tin pensá di 
renobá su kontrakt i ku e ke 
bandoná e klup ora ku esaki 
terminá.

Na Fransia a keda 
publiká ku Barça a drenta 
den kontakto ku Rabiot sin 
pidi PSG pèrmit, kual ta 
prohibí. E lider di La Liga ta 
ninga esaki. Nan ta bisa ku 
e úniko kontakto ku tabatin 
tabata na ougùstùs i un 
siman pasá, i ámbos biaha 
esaki a kana via di PSG.

E klup spañó ta ninga ku 
tin un akuerdo ku PSG pa un 
transferensia. Si e kampion 
di Fransia kier gana algu 
ku e mediokampista, nan lo 
mester bendé den yanüari.

...Jurgen Locadia...

L O N D O N . -  J u r g e n 
Locadia tin un tremendo 
siman tras di lomba. E 
delantero di Brighton & 
Hove Albion a hinka su 
promé gol di temporada 
djárason kontra di Arsenal 
i yuda su ekipo ku un punto 
(1-1). Kuater dia despues, 
Locadia a anotá e gol di 
viktoria kontra di Everton.

Asina tòg e ulandes 
ta sera su promé aña na 
Inglatera riba un bon pia. 
Na yanüari, Locadia (25) 
a pasa di PSV pa Brighton. 
El a yega su klup nobo ku 
un leshon. Ora ku e por a 
debutá na fin di febrüari, 
el a anotá mesora. Pero 
despues di esaki el a keda 
lunanan pará ku solamente 

e gol ei.
E temporada aki e tabata 

drenta komo suplente na 
final di wega i no por a 
demonstrá mashá. Locadia 
mes a bisa ku esaki ta hopi 
frustrante. Ku bista riba e 
bentana di transferensia, 
tabata keda spekulá ku e por 
bandoná e ekipo.

Pero na promé ku Pasku 
kontra di AFC Bournemouth 
e tabata pará direpente 
komo titular, i apesar di e 
derota (2-0) i por a keda riba 
vèlt kontra di Arsenal. Den 
e partido aki finalmente el a 
bolbe anotá, i djasabra el a 
bolbe hinka e bala den nèt.

Ya nan no ta papia mas di 
un posibel transferensia den 
yanüari. Locadia ta splika 

ku ta algu inkreibel: “Promé 
ta di baina mi tabata haña 
un chèns pa mira un tiki 
akshon den un partido, awor 
direpente mi ta anotá den 
dos partido konsekutivo.” 
Locadia ta drenta 2019 
ku un bon sintimentu i ta 
kla pa e promé partido di 
aña kontra di West ham 
United. E ta bisa ku e último 
simannan no ta hungando 
bon futbòl, i ku nan mester 
kontinuá ku esaki.

E coach Chris Hughton 
tabatin elogio pa Locadia 
despues di e partido. El a 
bisa ku e ulandes mester a 
warda basta, pero e sa kon 
pa hinka gol. E ta kontentu 
pe, pasó el a traha hopi duru 
pa yega einan.

...Adrien Rabiot...

Barça ta ninga di 
a kibra regla den 

kaso di Rabiot

...Gerard Pique...

Barcelona.- E grupo di 
invershonista enkabesá 
pa e defensor di Barcelona 
Gerard Pique, a kumpra FC 
Andorra, ku ta hunga den e 
divishonnan mas abou na 
Spaña. 

Den un komunikado 
Pique a bisa ku su grupo, 
Kosmos, a yega na un 
akuerdo pa kumpra e ekipo. 
FC Andora e keda fundá na 
1942 i ta hunga den di sinku 
divishon di Spaña. Den 
añanan 80 i 90 nan a yega 
te na di tres divishon. Pique 
lo tuma kargo di e debe di 
e klup, balorá na 350 mil 
dòler.

E kompra di FC Andorra 
ta  e  moveshon mas 
resien di Pique. Kosmos 
a haña aprobashon serka 

federashon internashonal 
di tènis pa transformá Davis 
Cup. Despues di 20 aña lo bin 
un kambio na e manera ku 
e torneo tabata keda hungá. 
Tambe Pique a kuminsá 
ku negoshi den esports, 
weganan elektróniko, 

bebida deportivo i kuminda 
orgániko.

Na Spaña tin rumor 
ku Pique por retirá for di 
futbòl na 2020 pa postulá 
su mes komo kandidato pa 
presidente di e klup nan 
2021.

LONDON.- Mesut Ozil 
no tabata riba vèlt pa 
Arsenal su  partido kontra 
di Liverpool di djasabra pa 
motibu di un leshon na su 
rudia. Segun e coach Unai 
Emery, ainda no ta konosí 
kon largu e aleman lo ta for 

di sirkulashon. Dos siman 
pasá Ozil a regresá pa 
Arsenal despues di algun 
problema ku su lomba. El 
a hunga kontra di Burnley 
i mitar di e partido kontra 
di Brihgton. Ya pa algun 
siman ta keda spekulá 

ku e hungadó di 30 aña 
por bandoná e klup den e 
bentana di transferensia. Na 
komienso di aña el a renobá 
su kontrakt ku Arsenal te ku 
2021, pero despues di esei e 
no a keda mira hopi akshon 
ku e klup.

Jon Jones ta bolbe konkistá 
e título di UFC

Klay Thomspon ta sali for di su “slump”

Federer ta kuminsá 
temporada den gran forma

Klopp no ke papia riba título ainda
...Jon Jones...

CALIFORNIA.- Apesar di 
tur kos, semper Jon Jones 
a konsiderá su mes komo e 
berdadero kampion di “light 
heavyweight” di UFC. Awor 
ta ta ofisial atrobe.

D e s p u e s  d i  u n 
suspenshon di 15 luna, 
Jones (23-1) a regresá pa 
bolbe konkistá e título di 
205 liber kontra di Alexander 
Gustafsson (18-5). Jones a 
manda Gustafsson suela den 
di tres rònt i kaba kos ora ku 

el a keda batié ku moketa den 
su kabes.Despues di e pelea, 
mesora Jones tabatin palabra 
pa su rival Daniel Cormier, 
ku e renunsiá e título di 
“light heavyweght”siman 
pasá i ku ta e kampion di 
“heavyweight”. Jones a bisa: 
“Tin un hende ku ta kana 
yama su mes kampion, pero 
awor e hòmber mes a regresá 
kas. Bin buska bo faha bèk, 
bin mustra tur hende ku ta 
abo ta kampion.”

E viktoria di djasabra 
tabata un bon resultado pa 
Jones, ku a drenta e pelea 
rondoná pa kontroversia, 
kual a bira parti di su legasia. 
El e keda suspendé pa 15 
luna pa uso di supstansia 
prohibí promé ku e pelea 
aki. Despues  e pelea mester 
a keda mov’é di Nevada pa 
California ora ku e tabatin un 
resultado straño riba un tèst 
dos siman pasá i e no por a 
haña lisensia pa bringa.

...Jurgen Klopp...

LIVERPOOL.- Maske su 
klup a aplastá Arsenal 5-1, 
Jurgen Klopp no ke kuminsá 
papia riba un título pa 
Liverpool ainda.

Liverpool ta keda na 
kabes di Premier League, 
e buraku ku Manchester 
City i Totteham Hotput 
ta shete i nuebe punto 
respektivamente. Otro 
siman lo tin a partido 
importante na Manchester 
entre e dos kandidatonan 
pa e título.

Faltando 18 wega pa 
hunga, Klopp no ke kuminsá 
spekulá. E coach ta bisa ku 
e no ta e persona di mas 
sabí na mundu, pero e no 
ta kèns. E kantidat di punto 
ku bo tin den desèmber no 
ta importante. Si aki ratu 
nos pèrdè un wega, nan 
ta kuminsá puntra si ta 
nèrvioso nos ta.

Loke si el a atmití ta ku 
2018 tabata un tremendo 
aña pa Liverpool. E klup e 
yega final di Champions 

League i ainda nan ta 
invikto den Premier League.

E coach aleman ta bisa 
ku su wowo a kasi yena 
ku awa ora ku Mo Salah a 
laga su kompañero Roberto 
Firmino kobra un pinalti 
na final di e partido, ya e 
brasilero por kompletá un 
hat trick. E ta bisa ku kasi 
el a yora, pasó tur hende sa 
kuantu gana Salah tin di 
hinka gol. Easki tabata un 
bon final pa e partido i pa 
un tremendo 2018.

...Klay Thompson...

O A K L A N D . -  E 
basketbolista di Golden 
State  Warr iors ,  Klay 
Thompson, a anotá 32 
punto den viktoria di su 
ekipo 115-105 riba Portland 
Trail Blazers. Pero e “pep 
talk” ku el a duna su man 
ora ku e tabata sali for di 
su “slump”, a hala mas 
atenshon ku e prestashon 
ku e i su kompañeronan 

tabata warda riba dje.
Despues di hinka su di 

kuater 3-pointer, Thompson 
a wak su man drechi i dun’é 
un mensahe ku mesora a 
hala atenshon. Despues di 
wega Thomson a splika ku 
el a bisa si man “Ma sinti 
bo falta, mi ta kontentu di 
por wak bo atrobe”. Tabatin 
algun wega ku e no a sinti 
dushi, pues el a sinti bon 

pa mira e bala drenta e nèt 
asina atrobe.

Apesar di e 52 puntonan 
ku el a anotá kontra di 
Chicago Bulls na fin di 
òktober, Thomspon no 
por a keda konsistente e 
aña aki. Pero apesar di 
esaki, Thompson ni su 
kompañeronan a pèrdè 
konfiansa ku e lo sali for di 
su “slump”.

...Roger Federer...

MELBOURNE.- Roger 
Federer a kuminsá ku e 
preparashon pa defendé su 
título di Australian Open 
ku stail ora ku el a derotá e 
britániko Cameron Norrie 6-1, 
6-1 den Hopman Cup riba 
djadumingu. 

E suiso di 37 aña e trese 
su kontrinkante di 23 aña bèk 
na realidat den un partido ku 
e dura solamente 57 minüt. 

E number 91 di ranking a 
derotá Stefanos Tsitsipas (15) 
den sèt konsekutivo djasabra, 
pa e viktoria mas grandi di 
su karera. Pero den su promé 
partido kontra di Federer si 
e no tabatin chèns pa hasi 
nada.

Federer a bisa ku ta un bon 
komienso, pero opviamente 
tin un kaminda largu pa bai 
ainda. Loke ta importante, ta 

ku e ta sinti su mes bon i ku el 
a hunga un bon partido.

Na komienso di siman ya 
Federer a bisa ku e ta spera 
di por keda ku e bon racha 
di último añanan. Na 2016 
e tabatin algun leshon, pero 
despues di esei el a regresá 
den tòp i aktualmente ta pará 
na di tres lugá riba e ranking 
mundial.

Sumanan di AOV i AWW 2019
Boneiru Sint Eustatius Saba

Porsentahe di subida 8,50% 6,10% 9,40%

Montante pa luna 2018 2019 2018 2019 2018 2019

AOV *

Penshun 593 644 759 805 707 774

Suma adishonal pa partner 406 441 520 551 485 530

Sèn pa uso personal 59 64 80

Kompensashon pa Saba 
(10% kompará ku Boneiru)

59 64

Kompensashon pa Sint Eustatius 
(7% kompará ku Boneiru)

42 45

Límite máksimo di entrada pa e 
suma adishonal pa partner

12.999 14.103 16.619 17.633 15.503 16.960

AWW *

Biudo(a) te ku 39 aña 274 298 351 372 327 358

Biudo(a) di 40 te ku 48 aña 360 390 460 488 429 469

Biudo(a) di 49 te ku 57 aña 450 488 576 611 537 587

Biudo(a) di 58 i 59 aña 593 644 759 805 707 774

Biudo(a) desabilitá of Biudo(a) ku 
un òf mas wérfano

593 644 759 805 707 774

Wérfano di 0 te ku 9 aña ku a 
pèrdè un di e mayornan

199 216 254 270 237 259

Wérfano di 10 te ku 14 aña ku a 
pèrdè un di e mayornan

217 235 277 294 258 282

Wérfano di 15 te ku 24 aña ku a 
pèrdè un di e mayornan, ku ta bai 
skol ainda i / òf ta desabilitá

237 257 303 322 283 310

Wérfano di 0 te ku 9 aña 217 235 277 294 258 282

Wérfano di 10 te ku 14 aña 237 257 303 322 283 310

Wérfano di 15 te ku 24 aña ku ta 
bai skol ainda i / òf ta desabilitá

274 297 350 371 326 357

lndeksashon di montante pa paga den 2019 di Ministerio di 
Asuntunan Sosial i Empleo pa Saba, Sint Eustatius i Boneiru

Montante di ònderstant 2019
Boneiru Sint Eustatius Saba

Porsentahe di subida 8,50% 6,10% 9,40%

Pago kada 2 siman 2018 2019 2018 2019 2018 2019

Soltero bibá den kas  152 165 194 206 181 198

Sumanan adishonal

Kompensashon pa yu (promé yu) 27 29 34 36 32 35

Kompensashon pa yu (pa di dos i 
di tres yu)

14 15 18 19 17 18

Bibá riba su mes 22 62 28 78 26 75

Esnan kasá/bibá 54 59 69 74 65 71

Inkapasitá pa traha 101 109 128 136 119 131

Kompensashon èkstra pa Saba** 41 45

* Esnan ku derecho riba AOV- i AWW i ta biba den eksterior ta haña un pago igual na e 
suma mas abou (den e kaso akí Boneiru).
** Na Saba ta eksistí un kompensashon èkstra pa solteronan inkapasitá pa traha, bibá 
riba nan mes.

Montante kompensashon pa yu 2019
Boneiru Sint Eustatius Saba

Porsentahe di subida 53,50% 51,10% 54,40%

Montante pa luna pa yu 2018 2019 2018 2019 2018 2019

Kompensashon pa yu CN 40 62 42 64 42 64

KRALENDIJK -- E kon-
tratistanan ku a kustumbrá
di hasi trabou na e termi-
nal di BOPEC, a base di kon-
trato ku e kompania petro-
lero, ta keda traha na e ter-
minal. Esaki Reginaldo
Pinto, gerente general in-
terino di BOPEC, a deklará
na Extra. Den fin di aña aki
tabatin rumornan persis-
tente ku gerensia di BOPEC
a manda bedank kontratis-
tanan aki. No ta bèrdat, pe-
ro sí ta bai negoshá pa yega
na un otro forma di traha
ku e kontratista.

Konstantemente tin tra-
bou riba tereno di e termi-
nal di BOPEC. Ta prinsi-
palmente di trabounan di
mantenshon i ta trata di 7
pa 8 kontratista. Na tur tin
masoménos 70 trahadó
embolbí ku e kontratista-
nan aki pa traha na BOPEC.

E luna aki di desèmber
rumornan tabata persistí
ku BOPEC lo a terminá kon-

trato ku tur e kontratis-
tanan aki i ku nan lo mester
pèrkurá pa mas tardá awe
djaluna, último dia di aña,
saka nan ekiponan for di e
tereno di BOPEC. Pues ku
aña 2019 lo habri sin nin-
gun kontratista na e termi-
nal.

"No ta bèrdat", Reginaldo
Pinto, gerente general
interino di BOPEC, a komen-

tá den un kombersashon
ku Extra via telefòn. "Kisas
tin konfushon pa e echo ku
enbèrdat den e aña nobo
nos lo bai traha di un otro
forma ku e kontratistanan.
Esaki ta enserá ku na lugá
di paga un tarifa pa ora pa
trahadó di kontratista, nos
ta bai introdusí un tarifa pa
unidat. Pues un preis pa e
trabounan ku ta hasi. Ta e

kontratistanan awor mes-
ter bai sòru pa traha ku
mas efisiensia."

Segun Pinto, enbèrdat ta
asina ku no por mira kon-
tratista trahando na BOPEC
e dianan aki, pero esei ta
algu masha normal. Ta den
e periodo di fakansi den
konstrukshon.

Reginald (Papasito)
Pinto a splika ku nan di

Pinto: "Forma nobo di
traha ku kontratista."

Kontratistanan ta keda na BOPEC
BOPEC ta kontinuamente
den kontakto ku PDVSA pa
mira kon ta bai hinka e
kontrato a base di unidat di
trabou den otro pa ofresé
kontratistanan. Pero mien-
trastantu nan ta sigui traha
normal bou di e areglo bieu
di pago pa ora pa trabou. E
periodo transitorio aki lo
dura masoménos luna di
mart òf aprel.

Ku profundo pena pero konforme

boluntat di Dios nos ta partisipá

morto di:

Juan Wilfred Tjietjie
Mihó konosí komo Willy

Na nòmber di:

Su mama i tata: Mercelita Tjietjie (+)

Juliancito Tjietjie (+)

Su rumannan: Erik Tjietjie(+)

Brenda Tjietjie

Enid Collin-Tjietjie

Su subrinonan: Reagan Tjietjie

Hiram Collin

Su subrino(a)nan di kriansa:  Solmayris, Luigi, Dave, Den-

       nis

                                           Naomi i rumannan

Sua: Pierre Collin

Prima(u)nan: Elvia St Jago i rumannan

Evert Piar i rumannan

Swinda Trinidad i rumannan

Steven Cicilia i rumannan

Morris Jansen

Lupo Cicilia i rumannan

Mila Cicilia i rumannan

Gerard Frans i rumannan

Ruemille Cicilia

Gilbert Cecilia i rumannan

Johnny Molina i rumannan

Rignald Cecilia i rumannan

Dennis Cecilia i rumannan

Jeritza ‘Zus’ Lucia i rumannan

Dudley Lucia i rumannan

Ilse Ignacia i rumannan

Tanta i tionan: Vera Ignacia

Catharina Lucia

Marthilda Jansen

Sùr Juliette Cicilia

Guillermo Cicilia

Emeliano Cicilia

Jose Cicilia

Lucio Cecilia

Ihá: Tania, Raynick, Tancy i demas ihánan

Amigu(a)nan i konosínan mas yegá: Rignald Anthony,

Ingrid i Milo Fenies, Fernando, Cedrik (Hulanda),

Ronald (Hulanda), Everet Cicilia, Shirley Piard, Nani Pourier

Besiñanan: Frain Janga i famia, Lina Balentien i famia

Demas famia: Collin, Cecilia, Cicilia, Lucia, Ignacia, Antonia,

Molina, Mercelina, Piar, Piard, Sint Jago, Frans, Figueroa,

Jansen, Janga, Pourier, Pikeri, Emerenciana, Koeks,

Swartjes, Kocks, Everts, Cardoze i tur demas famia na

Hulanda, Kòrsou, Aruba i Boneiru.

Akto di entiero ta tuma lugá djasabra 5 di yanüari 2019.
Ta  risibí bishita di kondolensia di 2’or pa 4’or na Misa
San Luis Beltran na Rincon, siguí pa un Santu Sakrifisio
di Misa 4’or di atardi.
Despues di misa nos NO ta risibí bishita di kondolensia na

kas.

KRALENDIJK -- Hesus
Joaquin Josephia, alias
Padò, ta e úniko morto vio-
lento, víktima di un krímen,
ku mester lamentá na fin di
e aña aki na Boneiru E
kaso aki a tuma lugá na fin
di luna di mei den Kaya

Kitara na Nikiboko. Korte a
sentensiá e hòmbernan
Kevin Cecilia i Braynard
Theodora pa e asesinato.
Kevin C. ta esun ku a tira
Padò mata, miéntras ku
Braynatd Th. a transport'é
den outo pa e sitio.

E echo ku no tabatin
otro di asesinato òf homi-
sidio na Boneiru aña pasá
sinembargo no ta motibu pa
asumí ku no tin violensia
den komunidat boneriano.
Tin indikashon ku tin basta
arma di kandela den sirku-
lashon. E aña aki tabatin
diferente kaso kaminda
delinkuentenan a usa arma
di kandela pa kometé atra-
ko, otro biaha pa tira den
laria òf pa loko, manera den
Centrumgebied Kralendijk.
Polis mester a intervení i
nan tambe mester a tira pa
dominá e situashon.

Violensia doméstiko
tambe tabata basta visibel
durante tratamentu di
kasonan den korte, esta pa-
rehanan ku debí na proble-
ma ta rekurí na violensia.
Korte ta tuma e kasonan aki
hopi na serio i fiskal no ta
basilá pa presentá nan den
korte.

Biniendo bèk serka e
kaso di Padò Josephia, su
asesinato a sòru pa basta
konsternashon den komu-
nidat. Su famianan tabata
furioso riba e sospecho-
sonan, sigur mirando ku
polis a tarda pa detené,
siendo ku nan identidat
tabata ampliamente konosí.

Pa motibu di nan propio
siguridat, mirando reak-
shon di famianan, Ministe-
rio Púbiko a hiba e sospe-
chosonan KIA, Aruba, pen-
diente tratamentu di e
kaso. E dos akusadonan
den e kaso di asesinato di e
hòmber konosí komo Padò
Josephia, Kevin Cecilia i
Braynard Theodora, no kier
a keda será mas na KIA, e
instituto penitensiario di
Aruba. Nan a bisa esaki
bon kla durante tratamentu
pro forma di e kaso di ase-

sinato di Josephia.
For di prinsipio a kon-

siderá Kevin Cecilia komo e
sospechoso prinsipal.
Theodora tabata sospechá
di a kore e outo den kua
Kevin a yega na aparta-
mentu di Josephia pa tir'é
mata. Tur kos a mustra den

e fase inisial di investi-
gashon ku por papia di
asesinato i no homisidio. A
planea pa bai kas di Jo-
sephia pa mat'é.

Korte den transkurso di
aña a haña e akusadonan
aki kulpabel i a sentensiá
na kastigu di prison largu.

Gezaghebber Edison Rijna ta piskando e dianan aki
di fin di aña. Suerte tabata ku e promé mandatario,
ku a pega un bon mulá pa saboriá e dianan aki.

Despues di basta un temporada Extra Boneiru tin
un ganadó pa ‘Gana hopi plaka kèsh ku EXTRA’
den persona di N. Thielman ku e number ganadó
7633. Riba e foto momentu ku Thielman ta risibí su
chek di 1400 florin for di man di Shirley Martis di
Extra Boneiru. Pabien na e ganadó i sigui kumpra
bo Extra bo no sa ki dia bo suerte ta toká bo.Un
felis kambio di aña na tur nos fiel lesadónan.

Solamente un morto debí na violensia

Ganadó ‘Gana ku Extra’

Gezaghebber a pega mulá di fin di aña

KRALENDIJK -- No mé-
nos ku 4 morto a registrá
debí na aksidentenan di
tráfiko ku a sosodé den
transkurso di 2018. Sin
duda esun mas impaktante
tabata esun dilanti misa di
Coromoto, Antriol, ku a kos-
ta bida di Nazira Jacobs, yu

muhé di Juan (†) i Chela Ja-
cobs-Emerenciana. Tabatin
mas herido den e aksidente
aki, pero na final nan a
sobrebibí.

Tráfiko ta hopi insigur
na Boneiru e último aña-
nan. Hopi aksidente di
tráfiko ku herido. Aña 2018

no tabata un eksepshon.
Kuater morto den tráfiko
riba un poblashon di 20 mil
habitante ta hopi. Aruba
por ehèmpel, ku riba shen
mil habitante i konosí pa su
hopi aksidentenan di trá-
fiko, tabatin te algun siman
pasá 9 morto registrá den
tráfiko.

Aksidentenan mortal
E promé morto den trá-

fiko tabata Martijn Meloen,
un persona ku tabata traha
komo kòki na un hotèl
lokal. El a aksidentá ku su
skuter na kuminsamentu di
Kaya Nikiboko Nort. Den
situashon grave a trasladá
Meloen pa Medellin, Colom-
bia, na unda el a fayesé
despues. El a muri dia 5 di
mart.

Dentro di algun dia a
sigui mas morto den trá-
fiko. Na kuminsamentu di
aprel outo a alkansá Mar-
nix Theodora na e rotònde
di Kaya Nikiboko Nort/Kaya
Betico Cries/Kaya Kanari. A
traslad'é pa Colombia na
unda no por a hasi masha
kos pa skapa su bida. El a
bira asina e di dos morto
den tráfiko.

No a dura masha, den
mesun luna di aprel, ku
Edgar Martina a muri den
tráfiko den un aksidente
riba e kaminda ku ta bai
Sorobon.

Nazira Jacobs
Di tur e aksidentenan

aki esun ku a haña mas pu-
blisidat tabata esun kamin-
da Nazira Jacobs a pèrdè su

bida. E tabata den un pikòp
dòbel kabina ku un dòm-
trùk a alkansá riba Kaya
Korona, pegá ku misa di
Coromoto na Antriol. Taba-
tin mas hende den su otro,
entre otro su ruman Sa-
mantha i tambe dos mucha.

E morto di Nazira a
kousa un impakto grandi
den komunidat. A bini hopi
komentario, manera entre
otro e forma ku tin shofùr
di dòmtrùk ta manehá e
vehíkulonan grandi aki.

A dera Nazira Jacobs bou
di hopi interes di públiko.

Insiguridat
A kai kuater morto den

tráfiko, pero mas por a kai,
si no tabata asina ku a

logra skapa nan bida debí
na aktuashon rápido, esta
nan traslado pa Colombia.
Tres di e mortonan den
tráfiko tambe a bai Colom-
bia, esta Martijn Meloen,
Marnix Theodora i Nazira
Jacobs. Den nan kaso sin-
embargo no por a hasi na-
da mas.

Por ripará ku ambulans
ta saliendo hopi último
tempu pa atendé ku herido-
nan den tráfiko. Hopi mes
ta trata di aksidentenan ku
skuter òf bròmer.

E kantidat di outo ta
oumentando drástikamente
na Boneiru, pero e ret di
karetera sí no ta ahustá na
esaki. No ta bini mas kare-
tera prinsipal aserka.

Nazira Jacobs a muri den flor di su bida.

Esenanan di e aksidente na rotònde ku a eksigí bida
di Marnix Theodora.

Martijn Meloen a aksidentá ku skuter.

Aksidente entre dòmtrùk i pikòp a tuma bida di Nazira Jacobs.

2018 A sera lagando 4 morto den tráfiko

Amor den tres a hera caba na 
matamento na Shiribana 

Tur tres a wordo deteni y sera, pero no den un solo cel
ORANJESTAD. - Diasabra 

mainta patruya di Noord 
ta bay na un adres conoci 
pa nan na Shiribana, cu ta 
keda riba caminda principal 
pa Paradera. Informacion e 
momento ey tabata cu lo tin 
un caso di hinkamento, esta 
n’e cas conoci pa nan.

Na yegada nan no ta topa 
cu ningun persona herida 
dor di hinka. Pero agentenan 
a nota cu algo a pasa, pero e 
momento eynan ya el a caba. 
Agentenan a haya sa cu 
tabata trata di un problema 
di relacion, entre 3. (Amor 
den 3). E personanan cu 

nos ta referi na nan ta 
hendenan cu tin problema 
di adiccion di droga. 
 A resulta cu ambos muher 
cu tabata n’e cas, tin un 
relacion amoroso cu e doño 
kende tambe ta un adicto y 
bon conoci pa Polis. Diasabra 
mainta un di nan a yega y lo 
a haya e doño den kamber cu 
e otro. Aki ta caminda cu cos 
a bay completamente for di 
man. Pelea a start y sla a cay.

Polis cu sa historia di 
e cas aki, a detene esnan 
envolvi cu t’e homber y e 
dos muhernan di e manera 
ey evitando cu nan lo 

mata otro.  Tur a wordo 
separa di otro y nan a bay 
Warda di Strand Politie, 
unda Sub Fiscal a lesanan 
derechonan y despues nan 
a ser transporta pa Warda di 
Shaba, unda nan a keda sera, 
pero no tur den mesun cel. 
Na Warda Polis lo bay 
sinta cu nan y mira kico t’e 
problema, y si denuncia lo 
wordo haci contra otro.

Husticia ta na altura di 
e cas aki pa hopi tempo, cu 
ta trece hopi problema den e 
bario. Bendemento di droga 
ta na ordo di dia. Esnan 
cu ta usado, y nos no ta 
papia di adictonan so, pero 
hendenan cu bo no ta kere 
ta pasa cumpra nan “hit”. Y 
sigui haci nan respondinan. 
Ta trata di tanto homber 
y muher, hasta turista. 
Segun autoridad “un hende” 
mester haci un denuncia 
oficial pa nan por haci algo. 
Y tanten esey no pasa, 
problema so bo ta spera 
eynan. Kico mas mester pasa 
n’e adres pa autoridad actua 
no ta conoci.

Hoben ehemplar a fayece 
despues di accidente di trafico 

ORANJESTAD. - E hoben 
Chiam de L’Isle después di a 
sufri un accidente diabierna 
atardi pa 4.35 di atardi, a 
fayece diadomingo madruga 
pa 4.37 a consecuencia di e 
slanan ricibi.

E noticia di e fayecimento 
a shock hopi hende den 
comunidad, kende conoce 
como un persona estudioso, 
cu semper ta sinta den 
Biblioteca cu su bukinan. Un 
persona haciendo esfuerso 
grandi pa e por finalisa su 
scol y sigui su estudionan 
avansa na Hulanda, unda 
un ruman di dje y su mama 
ta bibando caba. Sinembargo 
destino tabata otro.

E hoben aki, segun e 
informacionnan cu tin, 

tabata bayendo e dia en 
cuestion pa inscribi su mes 
na SVb, ya cu el a wordo tuma 
den servicio permanente di 
un Cafe na Playa. Kico a pasa 
exactamente e dia ey ainda 
Polis no a conclui. E prome 
informacion disponibel ta cu 
e mucha homber di 21 aña 
tabata riba su bicicleta, cu 
cual e ta move tur caminda, 
pero sin helm bisti. Ta wordo 
bisa cu el a crusa caminda 
dilanti e auto cora RHD, sin 
ningun documento, cu tabata 
biniendo na un velocidad 
hopi halto. E impacto tabata 
hopi fuerte. Pasobra e ciclista 
a dal na punta di e hood, cu 
a causa un herida hopi serio 
na su bariga. Pero tambe e 
impacto a pone cu el a dal 

den e windshield, bay halto 
y cay hopi duro, causando 
fractura entre otro na su 
cabes.  Tabata bisto for di e 
momento ey cu dificilmente 
lo por a haci algo p’e, aunke 
cu dokternan na su yegada 
na hospital a lucha hopi 
cun’e, kedando pendiente pa 
cualkier desaroyo, pero na 
final e esfuerso no a duna 
resultado y el a fayece.

Aunke e tin un edad 
hoben, di e comentarionan 
por lesa cu e sa wordo mira 
regularmente na misa y hopi 
na BNA. 

El a dicidi di busca trabou 
y a persevera te ora cu el a 
wordo tuma den vaste dienst, 
pa e por spaar placa y bay 
sigui su estudio na Hulanda. 

D e s t i n o  t a b a t i n 
algo otro prepara p’e 
lamentablamente. Na su 

rumannan, tata, mama, 
amigonan y demas famia, ta 
bay palabra di condolencia.

Di acuerdo cu Gregorio Wolff

Stranheronan rico 
ta kere cu placa ta riba ley

ORANJESTAD. - Ultimo 
tempo ta masha hopi 
problema y Gregorio Wolff 
ta haya cu varios stranhero 
rico, kendenan ta biba na 
Kamay den masionnan di 
mas cu $1m y kendenan 
ta kere cu nan ta doño di 
e bario.

Di acuerdo cu Gregorio 
Wolff, e mes pa hopi aña 
caba tin un cunucu, cu ta 
den groengebied di Kamay. 

Na 2007 Gobierno a 
pasa 4 pida tereno cu 
tabata den groengebied, 
como eigendomsgrond pa 4 
stranhero, cada un + 1250 
m2, banda di su cunucu, 
cu un caminda publico cu 
semper el a uza.

Hopi biaha caba, nan 
ta pone obstáculo riba e 
caminda publico unda e ta 
pasa cu su auto, pasobra 
según nan e ta un caminda 
priva pa nan so. 

Según nan, Gregorio 
Wolff mester pasa otro 
caminda. Pesey nan ta pone 

riba caminda piedranan 
grandi, ziem bieu, porta 
di auto bieu, y hasta 
prikkeldraad p’e no pasa. 

Cada biaha Wolff ta 
bisa ta yama polis y Polis 
ta papia cu nan, bisando 
cu e caminda ta publico y 
hopi biaha Polis mes, ta 
kita e obstaculonan for di 
riba caminda.   Siman pasa 
atrobe nan a tira obstáculo 
riba caminda y gritando 
Wolff cu e caminda ta priva, 
pa nan so. Nan ta grita cu 
nan a paga miyones di 
dolar pa nan casnan, pesey 
e caminda mester ta pa nan 
so, Wolff, ni otro hende no 
mag di pasa. 

E postura excepcional 
di hende rico y malvado, 
kendenan ta kere cu placa 
ta riba ley y nan no kier 
tin nada di haci cu hende 
local. 

“Bo no por discuti cu nan 
ya cu nan no por rasona y 
mesora nan ta bisa cu nan 
tin razon, paobra nan a 

haci inversión miyonario y 
nan ta grita, “We Have The 
Money”. Hasta nan a bira 
asina fresco di bisa cu dor 
di nan Money pronto mi 
cunucu lo bira di nan.  

Mi a bolbe yama Polis 
y Polis tur fada, a bolbe 
splica nan cu e caminda 
ta publico y tur hende 
tin derecho di pasa riba e 
caminda y a ordena nan pa 
nan kita tur obstáculo for 
di caminda.

Polis malcontento na 
final a bisa nan cu si nan 
kier p’e caminda bira priva 
nan mester bay Gobierno 
cerca e gobernantenan 
r e s p o n s a b l e  p a 
gobernantenan haci e 
cambio p’e caminda bira 
priva. 

 Esey a keda como un 
sorto di palabracion di 
Polis cu nan y nan ta bay 
cerca gobernantenan. Ya 
nan a mustra caba unda 
nan ta bay traha un muraya 
di beton pa mi no pasa. E 

postura excepcional aki ta, 
coy hari, pero mesora coy 
yora, con un ser humano 
cu ta stranhero na otro 
país por pensa asina teribel 
cu e local no tin derecho. 

Cada biaha mi a bisa 
nan cu e stranhero cu no ta 
respeta nos leynan, mester 
baha na awa.

Pero berdad mester bin 
un final, tin hopi stranhero 
rico na Aruba, kendenan ta 
kere cu nan ta excepcional, 
pasobra nan tin Money y 
nan ta kere di por haci y 
deshaci cu Arubiano”.

Gregorio Wolff a bisa di 
ta fada y según e, Polisnan 
tambe ta fada. Por yega un 
dia cu e como bon Arubiano 
t’asina rabia, e lo no ta 
yama Polis mas y e mes ta 
tuma husticia den su man. 

Wol f f  ta  spera  cu 
gobernantenan ta tuma e 
decisión corecto y e bisa e 
malbadonan aki, e ta yama 
nan malvado, pasobra ta 
cuanto biaha a yama Polis 

pa bisa nan e berdad, cu 
e caminda ta publico y pa 
nan acepta esaki den bon.

Pues gobernantenan 
tin dos opción, ora e 
malbadonan aki trece 
nan peticion. Opcion 1, 
gobernantenan ta para 
duro como Arubiano, esta 
gobernantenan soberano, 
pro-Aruba y e caminda 
ta keda publico y ta pone 
esaki  por escr i to p’e 
stranheronan concerni.

O p c i o n  2 , 
Gobernantenan pa “dos 
placa” ta dobla,  nan 
ta bira chupado anti-
Arubiano, tuma e placa 
sushi, corumpi nan mes 
y  despues haci e caminda 
priva.  Gregorio Wolff  lo 
no biba cu e decisión aki, 
e gobernantenan cu tuma 
e decisión aki, pa resto di 
nan bida, nan tin cu biba 
un bida amarga .  

E tin confianza cu nos 
gobernantenan lo scoge pa 
opción 1.

Entrante 1 di januari 2019 tin cambionan 
importante relaciona cu BBO, BAVP y BAZV

O R A N J E S T A D .  - 
Recientemente a introduci 
algun cambio importante 
den e leynan di BBO/BAVP y 
BAZV cu ta drenta na vigor 
dia 1 di januari 2019. 

Siguientemente 
Departamento di Impuesto 
ta informa e comerciantenan 
di e cambionan aki. 

PRIJS DI PRODUCTO OF 
SERVICIO

Un comerciante – apesar 
cu e tin e deber di paga 
BBO, BAVP y BAZV na 
Departamento di Impuesto - 
no ta obliga pa ley pa cobra 
su clientenan e impuestonan 
aki. 

E por absorba e gastonan 
aki mirando cu nos ta 
papia di un sistema di 
“omzetbelasting” y no un 

“sales tax”. 
Den caso cu e comerciante 

no absorba e gastonan di 
impuesto - entrante 1 di 
januari 2019 - e ta obliga 
di inclui e impuestonan aki 
den e prijs di su producto y/
of servicio. 

Pues den e caso aki e 
comerciante ta prohibi pa 
ofrece un prijs den cual 
NO a inclui e impuestonan 
menciona. 

E suma di producto/
servicio cu e cliente (di e 
comerciante) ta mira den 
tienda t’e suma cu e cliente 
aki ta paga tambe na caha. 

No por cobra un cliente 
un suma mas halto na caha 
of ora di traha e factura. 

FACTURA OF RECIBO
Entrante 1 di januari 

2019 tur comerciante – cu 

tin e deber di paga BBO, 
BAVP y BAZV - ta prohibi pa 
menciona e suma di BBO, 
BAVP y BAZV riba e factura 
of recibo cu e ta duna su 
cliente na momento di 
efectua un benta. 

PERIODO TRANSITORIO
Teniendo na cuenta cu 

tin comerciante cu mester 
adapta nan sistema digital 
relaciona cu e cambionan 
di ley menciona, Gobierno 
a dicidi cu lo mantene un 
periodo transitorio p’asina 
duna e comerciantenan 
aki mas espacio pa haci e 
adaptacionnan necesario. 

E periodo transitorio ta 6 
luna y pues ta valido te cu 
dia 30 di juni 2019. 

Despues di 1 di juli 2019 
– e fecha cu ta premira cu 

e fase 2 di Reforma Fiscal 
lo wordo implementa – e 
comerciantenan mester 
ehecuta e ley manera indica. 

BOET

D e n  c a s o  c u  u n 
comerciante no cumpli cu e 
prohibicionnan menciona, 
Inspector di Impuesto por 
impone un boet di maximo 
Afl. 10.000.

O R A N J E S T A D .  - 
Diasabra anochi Polis a bay 
Mispelstraat pa un persona 
cu lo a bira malo.

 A wordo bisa cu e 
persona lo a haya un ataka, 
di kico no ta mucho cla.

Prome cu e persona a 
bira malo, parse cu lo tabata 
tin tiramento di piedra. Na 
yegada di Polis mirando 

cu tension tabata halto a 
pidi refuerso. Tabatin basta 
hende n’e adres, caminda cu 
n’e momento ey por a spera 
mas problema.

N a  y e g a d a  d i  e 
ambulance nan a transporta 
e persona cu a sufri e ataka 
pa hospital. N’e mesun 
momento Polisnan ta detene 
dos persona y a hiba nan 
warda.

Na un adres den Mispelstraat, un persona 
a bira malo y dos ta keda deteni

 ARUBA
Rafael Estrada: 

“Un paso gigantesco a wordo tuma 
cu firmamento di MoU pa Fast Ferry”

ORANJESTAD. - Rafael 
Estrada, co-autor di e Raport 
Vice, ta un di e personanan 
cu ta carga e proyecto di Fast 
Ferry. E tabatey presente 
durante e firmamento di 
MoU hunto cu Minister di 
Transporte, Chris Romero 
na Cosecha. El a comenta 
di ta hopi contento cu e por 
a presencia e firmamento. 
Manera cu tur e Ministernan 
envolvi a bisa, e ta un bunita 

paso p’adilanti y e ta bay trece 
hopi den e area di desaroyo 
economico, desaroyo turistico 
y desaroyo social tambe entre 
e islanan.

CORSOU DI ACUERDO
Segun Estrada, ta bezig 

cu e proyecto aki mas cu 
8 aña caba y poco poco a 
haci un paso mas dilanti y 
awor a dal un paso gigante. 
Awor aki lo bay tende kico 

t’e proximo pasonan. Segun 
Rafael Estrada, tanto Corsou 
y Aruba lo bay purba cu 
comisionnan mixto pa guia 
e proceso, cu ta un cos hopi 
bunita mes. Tin aworaki 
e sosten incondicional di 
Gobierno di Corsou como di 
Gobierno di Aruba.

FECHA TENTATIVO
Tur cos ta depende di 

varios factor prome cu duna 
un fecha. Tin cu bay defini 

kende lo bay t’e operador 
di e Fast Ferry. Despues 
mester bin un Public Service 
Obligation entre e Gobierno 
di Corsou, Gobierno di 
Aruba y e operador, p’asina 
defini kico lo mester bay 
sosode p’e proyecto aki por 
bira un realidad.  Hopi di e 
reunionnan ey a tuma lugar 
caba. Awor ta simplemente 
pa ratifica un ke otro. Por 
tin cierto cos. No sa unda e 
puerto di Corsou lo ta. Ta 
spera cu lo ta na Westpunt 
p’asina e ferry por haci mas 
buelta pa dia entre Aruba y 
Corsou. Potencial tin pa haci 
mas trip pa dia. Estudio cu a 
haci, ta indica cu tin espacio 
pa tres trip pa dia entre Aruba 
y Corsou.

 PASAHERO
Segun Rafel Estrada, 

e cantidad di pasahero ta 
depende di e fast ferry cu lo 
bin disponibel. Fast Ferrynan 
ta scars. Na Islas Canarias, 
e operador lo bay haci un 
cambio den nan flota cu lo 
bay bin tres ferry disponibel 
fin di otro aña y fin di e aña 
siguiente.  Ta spera cu un di 
e ferrynan aki por bin Aruba 
y Corsou.

 E VOLUMEN
E cantidad di pasahero, 

vehiculo etc. ta varia entre 
600, 800 y 1100 pasahero. 
Na auto por hiba 150 auto 
y 30 pa 50 truck. Tur cos ta 
depende di e tipo di fastferry, 
si ta trimaran of catamaran 
cu lo bay ta disponibel. No sa 
cua por ta disponibel. 

E TRIP
Segun Estrada, aworaki 

na Islas Canarias, cual t’e 
modelo cu a tuma, e Fast 
Ferrynan tin un turnaround 
di menos cu 20 minuut. A 

bisa aki cu lo bay haci’e den 
30 minuut. Esey ta posibel, 
si bo tuma naturalmente e 
sistemanan existente cu tin 
eynan.  Si kier bay haci un 
trip pa Corsou prome cu bo 
haya e reservacion, ta bay 
un mensahe pa Imigracion y 
Douane na Corsou pa puntra 
si un persona por drenta 
Corsou. Esey ta pasa den 
cuestion di seconde.  E mesun 
momento ta bay un mensahe 
pa Douane y Imigracion 
di Aruba, puntrando si e 
persona mag sali for di 
Aruba.  Ora cu tur cos ta OK, 
y esey ta pasa den cuestion 
di seconde, bo ta haya un OK 
pa bo cumpra bo ticket y pa 
bo biaha. E firmamento di e 
MoU ta un paso hopi grandi 
cu a haci. Aworaki e Gobierno 
di Corsou y Aruba lo bay hiba 
e proyecto dilanti. Awor ta 
keda na nan pa Vice guia e 
proyecto of tin otro hende 
mas capacita maneha esaki.

 BONAIRE
Semper a wordo papia pa 

inclui Bonaire. E proyecto 
mes ta pa islanan ABC. Ora cu 
a entrega e raport, e intension 
tabata pa tin dos frecuencia 
pa dia entre Aruba, Corsou, 
Boneiro, Corsou y Aruba.  
Den e rapport e tempo ey, 
direccion di Ports Authority a 
bisa cu nan no tin aceso n’e 
waf di San Nicolas, cu mester 
a haci tur kostberekening, 
saliendo for di Oranjestad. 
Esey a haci cu e lo tabata 
bira imposibel pa haci Aruba-
Corsou-Boneiro.  Sinembargo 
awor cu ta saliendo for di 
San Nicolas, esey lo por ta 
factibel. Aworaki Corsou y 
Aruba a dicidi cu nan kier 
sigui p’adilanti cu e proyecto. 
Ta supone cu ta hopi facil pa 
incorpora Bonaire tambe.

APA ta celebra otro aña record

A ricibi 815 mil turista 
crucero den 2018

ORANJESTAD. - Aruba  
Aruba Ports Authority tin 
motibo pa celebra cu pueblo 
di Aruba. A logra otro record 
den 2018 ricibiendo mas cu 
815 mil turista cu a pasa 
algun ora riba e isla durante 
nan biahe riba crucero.

Cifranan ta indica cu e 
cantidad di barconan cu a 
yega Aruba tabata algun 
mas cu e 352-nan cu a trece 
792.403 pasahero crucero 
den 2017. E diferencia ta 
sinta den e hecho cu e algun 
di e barconan cu Aruba a 
ricibi den 2018 tabata mas 
grandi, y transportando mas 
pasahero.

Por a constata un biaha 
mas cu den 2018 e lunanan 
cu mas barco crucero a yega 
Aruba tabata den januari, 

november y december unda 
cu tabatin 50 of mas calls 
di barco registra. E aña’ki 
Aruba APA tabatin e honor 
di a trece pa Aruba un di 
e barconan mas grandi di 
mundo, cual tabata Freedom 
Of The Seas di RCCL, y pa 
esaki APA mester a haci 
algun adaptacion di waf. E 
adaptacionnan aki ta sirbi 
pa den futuro sigui ricibi 
cruceronan grandi cu tur aña 
ta sigui crece den tamaño.

Cifranan preliminar, 
faltando e datonan di october, 
november y december, ta 
mustra cu e luna cu mas 
bishitante crucero a ricibi 
tabata na januari, cu 53 
calls, cu 108.298 bishitante 
crucero, mientras cu e mesun 
luna di 2017 tabata 89.734 

bishitante, cu ta mustra 
un aumento di casi 19 mil, 
sin conta e cantidad di 
miembronan di tripulacion.

E cifranan aki ta stimula 
APA pa sigui traha pa 
mehora e calidad di producto 
Aruba y e waf en particular 
pa ricibi bishitantenan cu ta 
gusta biaha via di crucero. 
E cifranan aki ta demostra 
cu tur e esfuerso haci den 
promocion y principalmente 
atendencia di reunion di 
companianan di barconan 
crucero ta dunando na fruta.

APA pa finalisa kier 
invita pueblo di Aruba pa 
compaña staf y personal den 
despedida di un exitoso 2018 
ora cu riba dialuna pa 11.45 
di mainta lo cende un pagara 
di un miyon tiro

MERKA, AP.- Presidente 
Donald Trump a purba 
desviá kualkier kulpa di su 
gobièrnu pa morto di dos 
mucha guatemalteko e luna 
aki miéntras nan tabata 
den kustodia di outoridat 
na frontera, segurando ku 
nan tabata “hopi malu” 
na momentu ku nan a 
yega, apesar ku outoridat 
di migrashon a indiká ku 
ámbos a pasa e eksámennan 
di salú. E mama di e mucha 
ku a fayesé riba Bispu di 
Pasku a bisa djasabra ku 
su yu tabata saludabel na 
momentu ku el a start su 
travesia rumbo pa Merka 
den kompania di su tata.

E sekretaria di Seguridat 

Nashonal Kirstjen Nielsen 
a bishitá outoridat médiko 
di Patruya na Frontera. 
Outoridat ta primintí 
tèstnan di dòkter mas 
riguroso pa e muchanan 
migrante. Trump, kende su 
gobièrnu a wòrdu kritiká 
fuertemente pa e mortonan, 
a kulpa e demókratanan 
i nan “polítikanan di 
migrashon patétiko, kual 
ta permití e migrantenan 
pa realisá un biahe largu 
pensando ku nan por drenta 
nos pais ilegalmente”.

Ademas, el a señalá 
ku ámbos mucha “tabata 
hopi malu promé ku nan a 
wòrdu entrega na Patruya 
na Frontera”. Trump a 

menasá di terminá yudansa 
pa El Salvador, Guatemala 
i Honduras. El a hasi 
atvertensianan similar den 
pasado, sin tuma medida.

E  gob iè rnu  d i  E l 
Salvador a rechasá e 
afirmashonnan di Trump, 
kaminda e mandatario 
merikano ta señalá ku e no 
ta hasi sufisiente pa para 
migrashon den Merka. E pais 
sentroamerikano  señalá di 
a realisá mehorashonnan 
ekonómiko i sosial pa 
terminá ku e fenómeno 
migratorio aki.

Den un komunikado 
publiká djasabra, e gobièrnu 
di El Salvador a informá di 
a realisá un kampaña den 

Trump ta kulpa demókratanan 
pa morto di muchanan migrante

...Presidente Donald Trump i Kristjen Nielsen...

medionan di komunikashon 
i a hasi vários yamada na 
e pueblo pa no riesga nan 

bida ni esun di nan famia, 
spesialmente si ta trata di 
mucha i adolesentenan. 

CARACAS, AP.- Seguridat 
ta investigando un supuesto 
kòmplòt pa asesiná e 
presidente di Colombia 
Ivan Duque. Esaki ta 
posiblemente relashoná ku 
e kaso di tres venezolano ku 
a wòrdu detené ku arma di 
guera, segun konfirmashon 
di e kansier kolombiano 
Carlos Holmes Trujillo 
djasabra. 

“Ku  p reokupashon 
inmenso” i rechaso “mi 
mester informá boso ku 
pa vários luna kaba tin 

investigashonnan andando 
pa resolvé e  posibel 
atentadonan kontra bida 
di e presidente”, asina e 
kansier a indiká den un 
video publiká atraves di su 
kuenta di Twitter.

“Ta trata di e kaptura di 
tres siudadano venezolano 
ku a haña poseshon di 
armanan di guera”.

Dos di e venezolanonan 
a wòrdu kapturá riba 21 
di desèmber na Velledupar, 
kapital di departamento 
Cesar, segun indikashon di 

emisora Blu Radio.
E terser persona a wòrdu 

detené na Barranquilla, 700 
kilometer na nort di e kapital 
kolombiano. E tabatin un 
arma outomátiko mini 
uzi di 9 milimeter i algun 
granada, segun indikashon 
di e emisora.

No tabatin un reakshon 
inmediato di  part i  e 
gobièrnu di Venezuela.

Holmes a pidi e pueblo 
pa kompartí  kualkier 
informashon ku ta pone 
seguridat di e mandatario 

Colombia ta investigá 
plan pa mata presidente

na riesgo. Ademas, el a 
gradisí e kooperashon di 
agensianan di inteligensia 

estranhero, no identifiká pa 
yuda protehá Duque.

...Ivan Duque...

Bolsonaro kier fasilitá 
kompra di arma di kandela

...Presidente Jair Bolsonaro na man robes...

RIO DE JANEIRO, AP.- E 
presidente elekto di Brasil, 
Jair Bolsonaro, a sigurá 
djasabra ku na momentu 
ku e asumí su kargo, e 
lo emití un dekreto pa 
garantisá e siudadanonan 
sin antesedente penal e 
posibilidat pa poseé arma 
di kandela.

Bolsonaro a hasi e 
anunsio atraves di Twitter. 
E fleksibilisashon tokante 

arma di kandela tabata un 
komponente sentral di su 
kampaña elektoral. E eks 
kapitan di ehérsito ta tuma 
poseshon di e kargo riba 
promé di yanüari.

Aktualmente, e poseshon 
di arma di kandela ta 
restringí na Brasil. E 
sivilnan mester pasa dor 
di un proseso largu di 
verifikashon i e benta di 
arma ta limitá na kalibernan 

chikitu.
Apesar di e difikultat di 

poseé un arma di kandela 
legalmente, e violensia 
ku arma di kandela ta un 
problema na Brasil. Na aña 
2017, Brasil a establesé un 
rèkert di asesinato ku algu 
mas di 63.000 persona 
morto.

Den u referèndem na 
aña 2005 el a puntra e 
brasileronan si e mester 

prohibí benta di arma di 
kandela. kasi 64% di e 

pueblo a vota kontra di e 
inisiativa.

BERLIN, AP.- Union 
Europeo a pidi Gran Bretaña 
pa disidí eksaktamente loke 
e ta deseá tokante e yegada 
di fecha pa realisá su salida 
di e bloke.

Gran Bretaña mester 
bandoná UE riba 29 di 
mart pero su parlamento 
no a aprobá e akuerdo 
di separashon di e pais 
ku e bloke, kual mayoria 
legislador ta rechasá. 
Meimei di yanüari lo tin un 

Euro ta bai 
kumpli 20 aña

FRANKFURT, AP.- Euro ta 
na punto di selebrá su di 20 
kumpleaño, pero e paisnan 
ta usa esaki pa debatí kon 
e moneda komun mester 
funshoná i kon pa korigí 
e fayonan ku a sali na lus 
despues di e krísis ku a 
afektá su segundo dékada.

Esaki a wòrdu lansá riba 
promé di yanüari 1999, 
na momentu ku 11 pais 
a fiha nan tipo di kambio 
pa Euro fundá pa Banko 
Sentral Europeo. E biyete 
i monedanan di euro a 
drenta den sirkulashon 

t res  aña despues .  E 
moneda komun a wòrdu 
mirá komo un solushon 
pa e disputanan konstante 
rondó di e tipo di kambio 
ku a marka e polítika 
na Europa despues di e 
Segundo Guera Mundial. 
Gran Bretaña a disidí pa 
no usa esaki, pero 19 di 28 
pais di EU si ta us’é. Euro a 
yuda drecha komersio entre 
miembronan di e bloke, 
pero e paisnan a pasa den 
difikultat pa ahustá debí ku 
nan a renunsiá dos valvula 
importante di eskape: su 

kapasidat pa permití su 
tipo di kambio pa desendé 
i impulsá eksportashon; e 
ahuste di su propio tasanan 
di interes pa stimulá 
aktividat empresarial.

E akuerdo original 
di Euro den Tratado di 

Maastricht na 1992 a 
spesifiká klaramente ku 
e polítikanan ekonómiko 
i  e gastu públiko ta 
u n  r e s p o n s a b i l i d a t 
estriktamente nashonal 
i a prohibí e estadonan 
miembro pa reskatá otro.

Eksploshon di bòm ta laga 4 
morto i 12 herido na Egipto
EL CAIRO, AP.- Un bòm 

a eksplotá na momentu ku 
un bùs di turista tabata 
pasa serka di piramit di 
Gaza, lagando un saldo di 
kuater morto i 12 herido. 
Esaki ta e promé atake den 
Egipto kontra bishitantenan 
den kasi dos aña, segun 
indikashon di outoridat.

E personanan ku a fayesé 
den e atentado di djabièrnè 
tabata tres vietnamita i su 
guia egipsio. 11 vietnamita 
a wòrdu herida, inkluyendo 
e shofùr egipsio, segun 
fuentenan a indiká. E bus 
tabata transportando 15 

turista vietnamita i 10 di 
e bishitantenan herido 
su kondishon tabata 
grave, segun indikashon 
di e Ministerio di Asuntu 
Eksterior di Vietnam. E 
bùs tabata desplasando 
den e zona di Marioutiyah, 
serka di e piramitnan, na 
momentu ku e artefakto 
eksplosivo skondí den un 
muraya a eksplotá, segun 
indikashon di fiskal di 
Egipto, Nabil Sadeq.

E embahador vietnamita 
na Egipto, Tran Thanh Cong, 
a bishitá e sitio kaminda 
e atentado a tuma lugá i 

tambe hospital Al Haram, 
kaminda e víktimanan 
a wòrdu atendé, segun 
indikashon di e ministerio.

Egipto ta kombatiendo 
un insurgensia islámiko 
di Sinai desde vários aña. 
Okashonalmente nan ta 
efektuá aktonan violento 
kontra kristiannan òf 
turistanan den e pais.

E atake a pasa na 
momentu ku turismo, un 
sektor vital pa Egipto, 
ta mustra señalnan di 
rekuperashon despues di 
vários aña ku e índise pa 
esaki tabata abou. 

Union Europeo a pidi 
Gran Bretaña pa tuma 

akshon den Brexit
votamentu.

Den deklarashonnan 
publ iká den edishon 
dominikal di e korant 
aleman Welt am Sonntag, 
e presidente di Komishon 
Europeo,  Jean-Claude 
Juncker, a bisa ku “ta 
totalmente irasonabel ku 
parti di e públiko britániko 
ta kere ku solamente UE 
mester proponé un solushon 
pa futuro di e problemanan 
britániko”.

BELGRADO, SERBIA, AP.- 
Míles di persona a manifestá 
djasabra na Serbia pa di 
kuater siman konsekutivo, 
debí na e ‘opreshon’ di 
l i be r ta t  demokrá t iko 
durante e gobièrnu di 
presidente Aleksandar 
Vucic. E manifestantenan a 
pasa den sentro di Belgrado 

ku bòrchinan ku ta bisa 
“Vucic ladron”, miéntras 
nan a blòkia tráfiko.

Opositornan di gobièrnu 
ta afirmá ku Vucic a imponé 
kontròlnan estrikto pa 
medionan di komunikashon 
i  a sera boka di su 
krítikonan, loke e presidente 
ta ninga.

Serbia: Míles ta 
marcha den protesta 

kontra presidente

E protesta a kuminsá 
despues ku algun persona 
a agredí un polítika di 
oposishon. Krítikonan di 
gobièrnu ta afirmá ku e 
atake tabata resultado 
di e diskurso di odio ku 
presidensia di Vucic ta 
propagá.

E manifestashonnan 
resien tabata un di e 
ekspreshonnan mas grandi 
di  malkontentu ku e 
gobièrnu Serbio aktual.

V u c i c ,  u n  e k s 
nashonalista ekstremo, a 
indiká ku e kier hinka Serbia 
den Union Europeo.

Rusia i Turkia a akordá 
pa koperá na nort di Siria

M O S C O W,  A P. -  E 
ministernan prinsipal di 
Rusia i Turkia a akordá pa 
mantené su koperashon 
na Siria, na momentu ku 
forsanan militar di Merka ta 
prepará pa bandoná e pais 
di Medio Oriente.

Entre tantu, Turkia 
ta menasa di lansa un 
operashon militar kontra 
forsanan kurdo respaldá pa 
e gobièrnu merikano, kual 
ta kontrolá kasi un terser 
parti di e teritorio di e pais.

E  m i n i s t e r n a n  d i 
Relashoná Eksterior i di 
Defensa di Rusia i Turkia a 
reuní djasabra den e kapital 
ruso pa analisá e situashon 
na nort di Siria. E minister 
di Defensa di Rusia, Sergei 
Shoigu, a indiká promé ku 
e reunion ku e temanan lo 
enfoká riba e situashon na 
Idlib i alrededor di esaki. 
E funshonarionan mester 
determiná “kiko pa hasi” 

na momentu ku Merka 
retirá for di Siria. Despues 
di e reunion, e minister di 
Asuntu Eksterior, Sergei 
Lavrov, a komentá na 
reporteronan ku gran parti 
di e enkuentro a enfoká  riba 

e retiro di trupanan den 
Merka i a agregá ku Rusia 
i Turkia a logra yega na un 
akuerdo pa koordiná nan 
akshonnan den Siria “pa 
eradiká e menasa terorista 
kompletamente”.

...Sergei Shoigu, e minister di Defensa na Rusia...

WASHINGTON,  AP. - 
Presidente Donald Trump i 
demókratanan ta kulpa otro 
pa e siere parsial di gobièrnu 
sin hasi ningun esfuerso 
pa logra un akuerdo na 
momentu ku tin un parálisis 
di servisionan federal i e falta 
di pago na empleadonan 
públiko. Trump a reiterá su 
menasa di sera frontera ku 
México pa obligá Kongreso 
pa konsedé su eksigensia 
pa destiná rekursonan 
pa konstruí e muraya na 
frontera. Demókratanan 
a komprometé na aprobá 
un inisiativa pa reanudá e 
funshonamentu di gobièrnu, 
pero esaki no ta posibel 
sin e mandatario i Senado 
kontrolá pa republikanonan.

E Agensia di Protekshon 
Ambiental di Merka, kual 
tabatin finansiamentu 
pa funshoná un siman 
mas kompará ku otro 
agensianan, a aktivá su 
plan di paralisashon. E 

Trump i demókratanan 
ta kulpa otro pa siere 

di gobièrnu
bosero di EPA, Molly Block, 
a bisa ku mayoria di a 
14.000 empleadonan di e 
agensia a haña “lisensia sin 
pago” miéntras e ekiponan 
pa enfrentá desaster i otro 
empleadonan konsiderá 
komo esensial lo sigui traha.

E  r e ku r s o n a n  d i 
Smithsonian Institution 
tambe tabata kabando, 
kende a bisa ku su museo 
i galerianan frekuentá pa 
bishitante i habitantenan 
den e kapital lo sera 
desde meimei di e siman 
aki, si e siere parsial di 
gobièrnu wòrdu prolongá. 
Sinembargo, e pólisanan 
federal di  seguro pa 
inundashon lo wòrdu emití i 
renobá, segun indikashon di 
e senador republikano Marco 
Rubio, di Florida.

No tabatin avanse den 
Trump su intentonan pa 
Kongreso haña e rekursonan 
di konstrukshon di muraya 
na frontera, un di su 
promesanan emblemátiko 
di kampaña, indikando ku 
México lo paga pa esaki. 
E lidernan legislativo 
demokrátiko ta firme 
den nan desishon pa no 
outorisá e finansiashon pa 
e proyekto. E partinan no ta 
duna ningun indikashon di 
kier baha kabes.

Ryan Hernandez, e artista i 
eksperto den obranan di palu
...Si tin algu ku falta 

un t iki  mas riba nos 
isla, anto ta di duna mas 
rekonosementu i balor na 
nos artista i artesanonan. 
Un dje personanan ku pa 
hopi tempu ta aktivo riba 
tereno di  produkshon 
di produktonan di palu 
ta nos invitado sr. Ryan 
Hernandez  d i  Ryan’s 
Wooden Art Curaçao. Den 
un entrevista ku e artista 
karpinté aki el a splika ku 
ekspreshon di su talento ta 
algu ku el a kuminsá kuné 
hopi tempu pasá kaba. 
Ryan ta kere den resiklahe 
i komo tal gran mayoria 
di e palunan ku e ta usa 
ta palunan ku otronan ta 
tira afó (e.o. palèt) pero 
ku e si ta mira uso den 
nan. Naturalmente e no 
ta usa nan den nan forma 
gròf sino ku e ta sòru pa e 
palu haña un toke fini ku 
ta agradabel pa e hende 
kumpra e produkto.

Ryan ta un persona ku 
ta perseverá, i prueba di 
esei ta ku den prinsipio 
ku el a mira ku tin uso pa 
palunan ku tabatin na su 
disposishon, e no por a 
haña hende dispuesto pa 
yud’é transportá nan pa su 
kas. E no a entregá i tiki 
tiki e mes tabata karga su 
palunan di Punda unda 
e tabata traha te Marie 
Pampun. I su promé obra 
tabata un boto.

Pe r o  ku  t e m p u  e 
trahamentu di artefakto 

i otro obranan di palu a 
para bira un kos mas serio, 
i asina Ryan a bai over 
na trahamentu di mesa, 
stulnan di diferente tipo i 
modèl, pero tambe tasnan 
di palu ku ta funshonal 
i pa uso spesial, hèmber, 
lampi. Loke ta hasi Ryan 
su produktonan spesial ta 
ku e no ke traha kosnan 
ku ta usual i ku bo ta 
mira tur kaminda, sino 
ku e ta mas kreativo, i 
ta inventivo, e ta laga su 
imaginashon lòs. I den su 
kreashon e ta inkluí uso 
di materialnan resiklabel 
manera palu,  plèst ik, 
glas etc. Segun Ryan, e 
loke e ta produsí ta arte, 
arte artístiko, artesania, 
pero tambe artefaktonan 
grandi manera mesa, stul, 
pero semper ku tin un toke 
artístiko.

Pero produkshon di 
obranan di palu ta eksigí 
pa bo tin aparatura i 
mashinnan spesial tambe, 
i atraves di tempu Ryan a 
kumpra nan. Den e fishi 
aki bo ta bai tin mester di 
loke yama un “draaibank”, 
i Ryan a sa di produsí su 
propio “draaibank”. Awe 
Ryan tin eksperensia di 
sinku aña kaba riba e 
tereno aki, i e por bisa ku 
esaki ta parti di su entrada 
pa sostené su mes i su 
pashon, ku ta produkshon 
di kosnan di palu.

Segun Ryan, hasiendo 
uso di palu resiklabel 

ta hasi posibel ku e por 
o f resé  un  pre is  mas 
kompetitivo, aunke tin 
sierto demandanan ta 
eksigí ku e tin di kumpra 
palu spesial. Por ehèmpel, 
pa trahamentu di kashinan 
di kushina si tin di kumpra 
palunan ku ta tratá kaba.

Sirkulo di Kliente
Ryan su sírkulo di 

kliente ta relativamente 
grandi. Su merkadonan di 
mas grandi ta na Kòrsou 
i  tambe Ulanda.  Tin 
posibilidat di kumpra su 
obranan na The Woods 
den Punda, pero tambe 
ku introdukshon di media 
sosial tin hopi kliente ta 
bestèl obranan serka dje 
via di Internet.

Pero e produkshon no ta 
e kos di mas fásil pasobra 
tin obranan ku ta tuma 
un tiki tempu pa produsí, 
pasobra inspirashon ta 
algu ku ta tuma un tiki 
tempu pa e yega i pa poné 
riba palu.

Kapasitashon
Pa  b o  a m p l i a  b o 

konosementu i progresá, 
ta importante pa kapasitá 
bo mes, segun Ryan, i den 
kuadro di esei el a sigui 
kursonan di UNESCO riba 
herensia. Den e parti di 
karpinteria mes Ryan a 
kapasitá su mes di tal 
nivel ku e ta outorisá pa 
duna kurso i formashon na 
grupo. Pero esaki tambe a 
bira posibel dor di a sigui 

kapasitá su mes.
Es mas, Ryan a sigui 

seshonnan di informashon 
den e proyekto di Mikro 
Fiansa, pero el a sigui e 
kurso aki pa e sa kon e 
ta regla su asuntunan 
f inansiero  tambe,  pa 
komo bon siudadano e sa 
kiko ta su kontribushon 
den kaha di gobièrnu 
etc. No e fiansa, sino 
e  ko n o s e m e n t u  ko n 
pa atendé ku finansa i 
atministrashon tabata e 
parti mas importante pe.

Aña di Speransa
T’asina ku Redakshon 

di EXTRA a pre-denominá 
aña 2019 komo e Aña di 
Speransa, i den kuadro 
di esei nos a puntra Ryan 
kiko ta loke mas e ta spera 
ku lo ta próspero pa Kòrsou 
den e aña benidero.

Nos invitado a splika 
ku e ta spera ku mas hende 
lo sali for di ignoransia, 
skucha otro mas mihó, 
ban traha huntu  i stòp di 
bringa otro, kual ta algu 

ku nos tin hopi fuerte 
den e poblashon aki. Bo 
por tin krítika riba otro, 
inklusive riba gobièrnu, 
pero sòru pa esaki ta algu 
konstruktivo pa por yega 
na solushon. Riba tereno 
di edukashon e ta spera ku 
esaki lo konosé adelanto.

Un petishon i deseo 
en partikular ta pa nos 
hende hòmbernan duna 
mas sosten na nos yunan. 
Si e famia a kibra, a lo 
ménos no bira lomba 
pe  yu .  Yunan tambe 
ku ta adulto, tampoko 
mester bira lomba pa nan 
mayornan ku ya ta grandi. 
Mester tin pasenshi ku nos 
grandinan.

N a  f i n a l  d i  n o s 
entrevista Ryan a hasi 
e n t r e g a  d i  u n  o b r a 
art íst iko ku e mes a 
produsí , antisipando riba 
nos bishita. E obra aki 
“EXTRA number-1” a haña 
un lugá spesial pa yuda 
dekorá nos redakshon.!!

...‘Komo un trahadó di 
refineria, awor mi ta papia 
riba nivel personal, ora bo 
no mira huma ta saliendo 
for di bo chimeneanan bo 
sa ku refineria ta pará. Anto 
e kos ta hasi bo hopi doló. 
Pasobra bo sa mes ku e 
refineria no ta produsiendo. 
Anto bo ke produsí. Meskos 
ta konta pa tur kompania. I 
bo sa na un dado momento 
ku e ta afektá bo sèn.’ Asina 
bosero di Refineria Isla Earl 
Balborda ta splika. EXTRA 
a papia ku Balborda tokante 
aña 2018 ku no tabata un 
aña fásil pa refineria. ‘Ora 
e refineria para no ta nifiká 
ku direktamente bo entrada 
ta stòp. Pasobra un refineria 
semper ta operá ku ‘stòk’. 

. . .Hopi  b iaha,  den 
pasionan  di Palasio 
di Hustisia, ta tende e 
rumornan ku polis ta 
skucha abogadonan ora nan 
ta papia ku nan klientenan.

EXTRA a puntra Vaders 
si e ta kere ku e ta keda 
skuchá i el a bisa ku e no ta 
duda, e ta sigur ku esei ta 
tuma lugá, pero bo no por 
proba esaki.

El a splika ku e ta tene 
debidamente kuenta ku 
esaki i p’esei e ta splika 
su klientenan pa no bèl e 
na telefòn. Esun ku tòg ke 
hasié, ta nan mes rísiko, 
pa motibu ku el a splika 
adelantá esei.

Vaders ta splika

‘Mi tin sigur ku mi 
ta keda skuchá dor 

reshèrshenan’
Pero awendia ku tur e 

métodonan di investigashon  
ku tin, nan por skucha 
unda ku ta, ounke ku nan 
no por usa e loke ku a 
keda skuchá, pero nan tin 
e informashon kaba. Awor 
aki unda ku bo ta, ta difísil 
pa papia ku bo kliente, pero 
bo mester sa kon dil ku e 
situashon, ounke ku e loke 
ku por sierto ta pasa o sea 
ta e sintimentu, no ta hustu, 
pero e no ta laga e situashon 
aki amargá su bida.

Awor aki Ministerio 
Públiko tin hopi kos na 
su fabor pa e hasi un 
investigashon i yega na 
aresto. 

...‘Den mi bufete mi ta sinti ku ekonomia ta malu, hopi kaso pa chikí ku nan ta no ta 
yega mas serka su persona. Pero e loke ku Vaders ta kere ku e úniko kos ku nos lo por 
hasi ta pa kada ken wak pa su mes i traha duru i no warda pa otro drecha bo bida, 
esei no ta pasa. Bo por pensa ku gobièrnu ta bai hasi sierto kosnan, pero mi ta spera 
ku kos lo drecha i proyektonan lo drenta i tur hende traha duru pa bai dilanti’... 

...Pa un trahadó di Refineria Isla...

‘Ora bo no mira huma sali for di 
chimeneanan bo sa ku refineria ta pará’

...‘Anto e kos ta hasi bo hopi doló’...
Ke men un refineria ta 
produsí su stòk i ta bende 
for di stòk. Esaki tin komo 
resultado ku ora refineria ta 
para awe, bo tin un periodo 
ku bo ta bende for di stòk. 
Ku ta nifiká ku bo ta generá 
entrada ainda. Pero na un 
dado momento bo a yega na 
un punto bo stock ta kaba 
tambe.’ Balborda durante 
entrevista a splika ku e tin 
tur konfiansa ku den promé 
luna di 2019 refineria por 
drai normal atrobe.

Balborda a splika ku, 
ounke situashon difísil di 
refineria durante 2018, 
‘tur hende ku a bin trabou 
tabatin trabou. Por ehèmpel 
nos tin hendenan ku ta 
traha den mantenshon. 

Ora refineria ta pará, nan 
tin e posibilidat pa nan por 
dediká un tiki mas tempu 
na mantenshon. Si nos 
ta wak na e trahadónan 
di operashon, nan no tin 
trabou pa operá e planta. 
Pero esaki no ta nifiká ku no 
tin trabou. Si bo tin shofùr 
di un outo ku no ta kore no 
ta nifiká ku e outo no ta 
sendé.’ Balborda ta splika 
ku tambe pa trahadónan 
di finansa tin trabou, pa 
motibu ku mantenshon ta 
tuma lugá i tin kuentanan 
ku tin ku wòrdu pagá. Tambe 
pa hende di atministrashon 
i rekurso humano tin 
trabou. ‘Pasobra te ainda tin 
hende ku ta bai ku penshun, 
hende nobo ku ta drenta 
den servisio. Kos asina ta 
kana normal. Ku ta nifiká 
ku nos kostonan ta keda 
mesun kos. Pero na un dado 
momento nos entradanan ta 
baha.’ 

Akshon di kompania 
merikano ConocoPhillips, 
s egun  Ba lbo rda ,  no 
tabatin influensia direkto 
r i ba  Re f ine r i a  I s l a . 
Manera ta konosí durante 
2018 pa diferente luna 
ConocoPhillips a pone 
beslag riba kuentanan di 
PDVSA p’asina e kompania 

por kumpli ku sentensia 
di hues pa paga un suma 
di 2.000 mion di dòler 
na e kompania merikano 
ku a keda perhudiká na 
momentu ku gobièrnu 
venezolano a drenta den 
e kompania. E promé 
kaminda ku ConocoPhillips 
a pone beslag tabata riba 
propiedat di PDVSA na 
BOPEC na Bonaire, i no a 
dura mashá ku nan a yega 
Kòrsou tambe.

Balborda: ‘Pa refineria 
Isla direkto e akshon di 
ConocoPhillips no tabatin 
niun impakto. Pasobra 
ConocoPhillips no a logra di 
pone beslag ni riba refineria, 
ni riba kuenta bankario 
di refineria. Pero na un 

dado momento e akshon 
di ConocoPhillips tabatin 
impakto riba moveshon 
di krudo. E konsekuensia 
tabata pa kompanianan ku 
ta duna servisio. Riba KTK 
por ehèmpel. Pero no pa 
refineria. Kòrda bon, Conoco 
a kuminsá na mei di e aña 
aki. Ora a bin e blackout na 
yüli e refineria tabata den 
operashon!’

Kómplise a keda kondená na 15 aña

Hòmber kondená na 18 aña den su ousensia 
pa asesiná komersiante chines na 2013

...E kaso di atrako ku 
morto ku a tuma lugá  dia 
9 di mei 2013 na Hua Jiant 
Minimarket riba Oude 
Caracasbaai wèg a keda 
solushoná e aña aki despues 
di 6 aña.

  Pa ku esaki Ministerio 
Públiko a akusá Shaheen 
File (25)  huntu ku Quincley 
Poppen, di  a kometé 
atrako ku morto komo 
konsekuensia.

Riba e dia en kuestion e 
hòmbernan a drenta den e 
toko tira atrako, maltratá e 
dama chines, sali ku e botin 
pa despues un di nan drenta 
bèk i tira e propietario 
chines Yinghua Wu, nasé 
na Quangdong (China)  23 
di sèptèmber 1970, mata.

Despues di e kaso 
lamentabel aki polis a 
pasa e imágennan di e 
video rònt, di kual nòmber 
di e sospechosonan ariba 
menshoná a bin dilanti.

Fiskal Bos di Ministerio 
Públiko, a duna di konosé 
ku informashonnan a 

drenta ku ta Poppen  a keda 
rekonosé komo esun ku a 
tira, miéntras File ta esun 
ku a bula tras di tonbank 
bai ku e plaka i dal e dama 
chines skòp den su pechu i 
maltrat’é.

A  r e s u l t á  k u  e 
akusadonan a bai ku un 
botin di solamente 500 
florin. File  a keda arestá na 
Ulanda na su kas despues di 
5 aña ku e kaso a tuma lugá 
bou di òrdu di Ministerio 
Públiko i wòrdu trasladá 
mes ora. Na aña 2014 el a 
keda  detené, pero a lag’é bai 
pa falta di prueba.

Durante tratamentu di e 
kaso fiskal a bolbe laga pasa 
e imágennan nan di e suseso 
di kual hues  Paulides a 
bis’é ku e sospechoso ku a 
maltratá e dama chines, tin 
hopi paresido na File.

Riba esaki e akusado  a 
ninga redondamente.

Pa loke ta trata e akusado 
Quincley Poppen   ainda ta 
riba “opsporingsverzoek”  
di kual  Ministerio Públiko 

ta hasiendo su máksimo 
esfuerso pa lokalis’é.

File ta para riba su 
inosensia i a bisa ku e no 
tin nada di aber ku e kaso.

Fiskal a duna di konos’é 
ku File despues a hui bai 
Aruba pa despues e subi pa 
Ulanda den e tempu ei.

File a bisa ku niun 
momento so e no a hui. 
Segun e akusado  e ku un 
par di amigu a bai Aruba 
bai ‘chill’ i tambe pa un 
hasimentu di aña di un 
primu ku yama Monchi.

Hues Paulides a duna 
di konosé ku a hasi 
investigashon, di kual 
polisnan a logra skucha 
Monchi. 

Monchi a splika ku e no 
ta hasi aña  den e periodo ei 
i tambe a bisa ku  no tabatin 
niun selebrashon.

Segun Monchi el a 
bai softball ku File pa 
despues nan kore keiru 
den Sanicolas.  Monchi a 
duna di konos’é mas aleu 
ku File a bis’e pa e no laga 

e sobra famianan sa ku 
e ta na Aruba. Durante 
konfrontashon di foto 
Monchi a rekonosé File 
komo un di e hòmbernan 
riba e imágennan dia di e 
suseso.

Riba esaki e akusado a 
bisa ku promé ku el a bai 
Aruba Monchi a bis’e bin pa 
nan selebrá, di kual el a kere 
ku ta aña Monchi a hasi.

El a bisa ku e tabatin sèn 
den su saku dor di benta di 
telefòn i tambe su estudio 
i p’esei a opta pa bai keiru 
Aruba.

Hues a duna di konos’é 
ku den prinsipio e akusado a 
bisa ku Poppen ta su amigu 
pero despues el a ninga 
esaki redondamente.

E akusado a bisa di no 
sa nada di Poppen paso 
nan tabatin problema pa un 
skuter i ku e no tin amistat 
mas kuné.  

Fiskal mr. Bos a duna 
di konos’é ku tin vários 
testigu  di a rekonosé 
ámbos akusado riba e 

imágennan na postura, i 
manera di kana. Mirando 
esakinan fiskal a bisa ku tin 
sufisiente prueba pa akusá 
File  i Poppen di e asesinato.

Fiskal ta di opinion ku  
ta trata aki di “samen uit, 
samen thuis”. 

Poppen  a keda pone riba 
Interpol pa su detenshon 
komo e  akusadonan 
prinsipal di e asesinato.

Pa loke ta trata File e ta 
keda akusá komo kómplise 
di asesinato i  tambe 
maltrato.

Mirando tur esakinan 
fiskal a demanda ámbos 
akusado na 18 aña  di prizòn 
i a honra petishon di 50 mil 
florin komo daño perhuisio.

Ayera den e veredikto 
hues a haña e akusashonnan 
proba tantu pa File komo pa 
Poppen.

Mirando esaki hues a 
kondená File na  15 aña 
komo kómplise i Poppen 
na 18 aña den su ousensia 
komo esun ku a lòs e tirunan 
fatal.

...Ofisina di turismo di 
Kòrsou (CTB) ta satisfecho 
ku loke tin te awor na 
konekshon aéreo  pa 
nos turismo, aunke tin 
kamindanan pa ampliashon 
i mehorashon. Pero huntu 
ku esei ta importante pa 
por konta ku sufisiente 
kamber pa esnan ku ta 
bini. I aki tambe tin un 
desaroyo positivo atrobe. 
Esei di akuerdo ku e direktor 
athunto di CTB, sr. Hugo 
Clarinda. Pa loke ta e faktor 
di konekshon aéreo (airlift), 
sr. Clarinda a deklará ku 
CTB ta satisfecho te awor, 
aunke mas konekshon bo 
tin, mas mihó. Prueba di 
esei ta ku e aña aki merkado 
di Kòrsou a konta ku hopi 
buelo adishonal. Pero dor di 
e desaroyo aki kaminda tin 
mas ‘airlift’, konsekuensia 
ta ku nos merkado ta bai tin 
mester di mas kamber.

E úniko merkado ku no ta 
satisfaktorio ainda ta esun 
merikano, esei pa motibu 
ku te ainda solamente por 
konta ku buelonan for di 
Miami i for di New York. E lo 
ke mira un kresementu mas 
grandi for di Merka i esei lo 
por ta e kaso si tin buelonan 
for di mas siudat. American 
Airlines a disidí di agregá 
un di tres buelo pa dia den 
luna di desèmber.

Pa loke ta e  otro 
merkadonan e por bisa ku 
CTB ta kontentu ku loke 
tin te awor. Avianca ta 
ehekutando kuater buelo 
èkstra for di Bogotá; Copa 
tin tres buelo èkstra; for 
di Europa tin hopi buelo 
adishonal tantu di KLM 
komo di TUI; i resientemente 
Condor a kuminsá ku su 
buelonan for di Frankfurt.

Pues merkado di Kòrsou 
por ta satisfecho pa loke ta 

Di akuerdo ku direktor athunto di CTB, sr. Hugo Clarinda

“Airlift” ta satisfaktorio, pero 
awor mester di mas kamber

‘airlift’, pero awor mester 
wak kon ta bai amplia e 
kantidat di kamber pa por 
akomodá esnan ku ta bin 
bishitá nos isla.

Pero segun Clarinda, 
asta riba e tereno aki tambe 
tin notisianan positivo. 
Ta konosí ku Corendon a 

kumpra Holiday Beach i 
lo bai konstruí i amplia e 
kantidat di kambernan ku 
tabatin. Esei ta un proyekto 
ku lo keda kla pa otro aña. 
Ta bini aserka e proyekto di 
Marriott ku ta bèk den un 
bachi nobo i ku mas tantu 
kamber den aña 2019.

O t r o  p r o y e k t o n a n 
hotelero ku ta den tapara 
ta esun di Plaza Hotel, 
tambe ta pendiente pa 
benta di hotèlnan manera 
Hotèl Otrobanda i Howard 
Johnsson. Si tur kos kana 
bon, pa otro aña lo por tin 
un kantidat di kamber bèk.

Tepnan balioso pa 
doñonan di establesimentu

Duna di konosé klaramente ku den bo establesimentu no tin nada di kue
WILLEMSTAD.- Kuerpo 

Polisial ta kontinuá na duna 
rekomendashon, pa abo mes 
komo siudadano por yuda 
minimalisá e posibilidat pa 
bira víktima di kasonan di 
atrako. 

Un atrakadó kier hui bai 
mas lihé posibel - ku mas 
tantu plaka posibel. 

Pues pèrkurá pa tin 
ménos kos di kue i ta difísil 
pa yega na e plakanan. 

D u n a  d i  k o n o s é 
klaramente ku den bo 
establesimentu no tin nada 
di kue. 

No pone sèn, karchinan 
di telefòn i bònnan di regalo 
den bista di hende.  

Pega stekernan visibel ku 
mensahenan manera ‘E yabi 
di kaha fuerte no tei’ i ‘Tin 
Kámara di Vigilansia’. Sòru 

pa e personal di bo negoshi 
ta visiblemente presente i na 
e sitionan korekto. 

Stimulá bo klientenan 
pa swipe mas tantu posibel. 
Ménos sèn kèsh tin den  
kaha, mas sigur. 

Saka sèn regularmente 
for di e kaha i warda suma 
grandi di plaka mesora. 
Laga únikamente sèn di 
kambio pero na un kantidat 
limitá. 

Konta plaka den un 
espasio será.  

No bai nunka ku benta 
di dia kas. Hasi uso di un 
kompania profeshonal di  
transporte di kosnan di 
balor. 

Si ta bo mes ta bai hiba 
plaka banko, hasié huntu ku 
dos persona riba oranan i 
dianan variá i hasi uso kada 

bes di un ruta diferente. No 
usa un saku di plèstik pa 
hiba sèn banko i sigur no 
ku e nòmber di bo negoshi 
riba dje. 

No habri ni sera e negoshi 
bo so i wak bon rònt di bo.  
Tene e entrada pa personal i 
e entrada di depósito será tur 
momentu, te na momentu 
ku tin entrega di merkansia. 
Mèldu polis mesora di 
kualkier komportashon 
sospechoso paden i pafó di 
e establesimentu.

Traha un “draaiboek” 
di kiko hasi durante di 
un atrako i sòru pa e 
personal ta na altura di 
e prosedimentu i uso di e 
fasilidatnan di seguridat.                                                                        
Komo propietario sòru pa 
den bisindario di bo negoshi 
semper ta limpi. Sushi 

kombiná ku  mata di mondi 
rondó di bo negoshi no ta 
un bon propaganda pa bo 
negoshi i ta hasi atraktivo 
pa e atrakadó.  

Sòru pa un bon porta di 
kurá si esaki ta posibel pa 
seguridat di bo tereno.

Bo negoshi ta situá 
den un kompleho ku mas 
negoshi? Purba pa huntu ku 
e otro propietarionan instalá 
un sistema di alarma. 

Insta lá  lusnan ku 
na  momentu  ku  un 
persona pasa nan ta 
sende outomátikamente. 
Kriminalnan ta gusta 
skuridat, asina nan por hasi 
nan trabou trankil sin ku 
ningun hende ta mira nan. 

Kambia ku regularidat 
e kódigo di bo sistema di 
alarma.  

Sòru ku semper tin 
sufisiente lus paden i pafó 
di bo negoshi. 

Tene kontakto ku otro 
pa medio di telefòn òf 
“WhatsApp” ora konstatá 
iregularidat den área di e 
negoshi.  

Si tòg e atrako a tuma 
lugá, hasi lo siguiente:  

Paga tinu bon kon e 
atrakadónan a bai for di e 
sitio i den kua direkshon 
nan a hui, yama mesora 911 
(ta un kaso di emergensia), 
lòk tur porta. No laga 
ningun kliente mas drenta 
paden i warda te ora polis 
yega, no mishi ku nada. 
Sòru pa ningun evidensia 
no keda kitá. Trankilisá 
klientenan i puntra nan 
pa nan koperashon komo 
testigu.

Muchanan di Kolegio 
Santa Clara a risibí regalo

WILLEMSTAD.- 
Resientemente muchanan 

di Kolegio Santa Klara a 
risibí un grato sorpresa 

ora ku e tim di Carnaval 
Casino a yega ku un pikòp 
kargá ku regalo.  Aña pasá 
Renaissance Curaçao Resort 
a djòin e tradishon anual 
di Wind Creek Hospitality, 
ku e rekoudashon di regalo 
pa mucha den e temporada 
festivo di Pasku. E aña aki 
pa di dos aña konsekutivo 
a presentá e ‘Magical 
Christmas Toy Drive’.  

T a  e  m e t a  p a 
kontinuá ku esfuersonan 
komunitario den 2019 i 
oumentá konsiensia riba 
e responsabilidat sosial 
di kada un siudadano. 

Un di e propósitonan 
empresarial di Wind Creek 
Hospitality ta di duna bèk 
na e komunidat den kual 

e ta operá. Esaki via di 
akshonnan komunitario 
manera ‘Magical Christmas 
Toy Drive’. 

Alumnonan VSBO St. 
Jozef a kòrda riba 

diferente famia
WILLEMSTAD.- Den dianan di fiesta di fin di aña 
alumnonan di VSBO St. Jozef anualmente ta traha 
paketenan di komestibel. Ku e paketenan, e alumnonan 
ta spera di bendishoná diferente famia di e propio 
alumnonan, alumnonan di otro skolnan i parokianonan 
di Santa Famia. Di e forma akí VSBO St. Jozef un biaha 
mas a yuda su próhimo pasa dushi dianan di fiesta.

TA BENDE

MASASHI

Ya estamos para un Nuevo Año. Ven 
concientete y disfruta una hora de 
un Buen Masaje de Relajación. Tel: 
667-7767.

Te mereces un descanso Fisico y 
Mental. Invierte en ti y en el Mejor 
Masaje 1 hora. Liberando la Tension, 
Cansacion. Tel: 697-4051.

Ta bende Miniatuur Pinchers (Mini 
Dobberman) Puppies. Info. 670-0765.

Ta bende Rottweiler Puppy Pura Rasa. 
Grandi nan ta Import Dogs. Tel: 670-
0765.

Grill Grandi f. 250,=, Chikí f. 125,=; Kouchi 
Makaku f. 350,=; Kouchi kachó Dòbel f. 
350,=, Enkel f. 250,=; Porta kurá Schuif f. 
500,=, 4 meter 1.80; Wasmashin f. 125,=;
Frishidèl f. 250,=; Vriezer f. 200,=; Kouchi 
para f. 150,=; Anwag f. 500,=. Tel: 699-
1083/671-2539.

Te koop 2 maal Hekwerk Wit. Dubbele 
Poort, afmetingen 3mx2,15m Naf. 300,=;
3,16mx2,15m Naf. 450,=. Tel: 667-7921.

TA BENDE KAS

Ta bende: un kas na Grote Berg, 4 kamber 
- 2½ baño, tereno propio ca. 800m2. Tel: 
562-5004.

Kas na Barber, 3 kamber, 1 baño riba 
tereno huurgrond 1000m2. Preis: f. 
59.000,=; kas na Koraal Partier, 2 
kamber, 1 baño tereno 350m2. Preis: 
f. 115.000,=; kas na Sta. Catharina, 4 
kamber, 2 baño. Preis: f. 190.000,=. 
Info. tel: 520-3002.

TA BENDE OUTO

Ta bende Chervolet Aveo Shinishi, aña 
2015. Hopi bon kondishon. Preis: f. 
15.900,=. Tel: 520-4227.

50% di Deskuento den nos Salon di 
Beyesa, Laba, Straight, Korta, Föhn, 
Wave, Manicure, Pedicure, Massage 
pa kibra vet, Massage pa baha stress, 
Massage kompletu. Tel: 671-0992.

BEYESA

OFERTA

ANGELS F.D. ROOSEVELTWEG 429. 
Yama òf Whatsapp: +5999 666-4990 òf 
888-8431. Jockey, Panty, Mea, Beha 	 s. 
1,=; Bateria Oloshi man 	 s. 2,=; T-shirts, 
T.v. Antenna, Kolonia fls. 5,=; Jeans, 
Laken, paki Boxer, Sèrbètè 	 s. 10,=; WiFi 
Tablet Grandi pa 	 s. 99,=; Android T.v. Box 
pa 	 s. 129,=; Mashin Pela 	 s. 45,=; Fan 
riba pia Grandi pa 	 s. 29,95.

>>Pa un Fiansa Rápido denter di 8 ora, 
Whatsapp: +5999 662-1010 òf yama:
+5999 846-0301. Fiansa te Ang. 2.500 ku 
un máksimo di 24 luna pa paga bèk>>.

TA HÜR OUTO

Ta hür outo for di 50 	 . pa dia, ta pidi 
un borg di f. 300,=. Nos ta buskabo te 
kaminda bo ta pa hür 2 dia bai ariba 23+ 
reibeweis bálido, nos tin Towing Service 
i diferente outo na benta. Yama tel:
4611383 / Whatsapp +5999688-6703/ 
698-5599.

Haitiano ku truck Grandi ta buska trabou 
di limpia kurá ku chapi òf mashin, kap, 
zaag palu grandi i chikí, mantenshon di 
kurá, kòrta mata nèchi nèchi, tira tur sorto 
di sushi afó na Land� ll. Tur esei Barata 
Barata! Tel: 666-4953 por app tambe.

Sra. Yu di Kòrsou riba 50 aña, 
Responsabel, ku transporte propio, ta 
ofresé Servisio di limpia kas, djaluna pa 
djabièrnè di 8’or-14’or. Tel: 686-9206.

Elèktrishèn Profeshonal. Pa tur 
trabounan di koriente grandi i chikitu.
Kambia kashi pa automaat, pone 220V 
stòpc., èrko, tambe Storing. Yama: 
Norman tel: 511-3557/864-2682/462-
8145.

GILLESpa tur trabou di limpia kurá, chapi, 
mashin, tira tur sorto sushi afó, kap, zaag 
palu grandi i mantenshon di kurá i santu, 
piedra, diabaas, tur ta Barata! Whatsapp 
tambe: 540-0952/663-2184/695-9236.

DAVE Transport, Limpiesa i Fèrf kas. 
Pa transportá tur tipo di material: 
santu, greis, diabaas, semènt, blòki, palu, 
heru, tera pa mata i tur otro tipo material 
di konstrukshon. Mudansa, limpia kurá, 
kòrta mata, fèrf kas, tira sushi afó.....
Yama òf app: 670-5660/665-6839.

Bo ta haña ku preis limpia kurá a bira 
demasiado haltu? Yama Haitiano 
Responsabel i Serio pa un bon preis. 
Ta limpia kurá nèchi, kòrta palu grandi, 
drecha i planta mata, tira sushi na 
Land� ll. Yama/app: 661-0641.

Mr. Garden. Transformá bo kurá di 
kas den un Paraiso. Nos ta fèrf kas, 
tratamentu pa yerba, mantené e hardin, 
planta mata, kòrta tur tipo di mata/palu. Tel: 
668-8828/520-0978.

BAAS TRANSPORT. Tel: (+5999) 563-
5125/682-1026 App. Santu, diabaas, 
piedra number 3/4/5, koba beerput i 
fundeshi, limpia saka sushi tira ‘fó. Nos 
tin Lòli. Nos tin Bobcat tambe ku su 
basora ku bor pa bora buraku.

Haiti Services ta limpia bo kurá Limpi, 
sea ku mashin òf chapi, kòrta i planta 
mata i yerba, kòrta palu, mentenshon di 
kurá, bai ku tur sushi na Bon preis! Tel: 
669-7826.

SERVISIO

TA HÜR KAS

Vandine Beheer ta hür. Beurs f. 550,=;
Buena Vista f. 850,=; Penstraat f. 950,=;
Sun Valley f. 1000,=; Buena Vista f.
1500,=; Cas Grandi f. 1600,=; Sun 
Valley f. 1900,=. Www.8415555.com; 
Whatsapp: 5270500. Tel: 560-0621.

Te huur huis per direct 1 jan. 1 mnd. borg, 
1 mnd. huur. Buurt Sta. Maria. Prijs: f. 
1000,=. Info.: 698-1585. Huis twee 
slaapkamers.

Te huur 1 slaapkamer apartement. 1 
slaapkamer appartement. (Prijs: Nafl. 
550,= = 1 mnd. borg Na	 . 550,=). (Totaal 
Na	 . 1100,=). Electra: Pagatinu. Water: 
A base kontrakt. Internet optie: Flow/Uts. 
Parkeerplaats: dilanti appartment. Kontakt 
pers.: Dhr. E. Sophia. Cellular: +5999 
525-4903.

Huis te huur in nette buurt Janwe per 
1 januari 2019. Ongemeubileerd, 2 
slaapkamer, hekwerk beveiligd. Excl. 
water, electriciteit, gas, afvalstofbelasting, 1
maand borg, 1 maand vooruitbetaling. 
Prijs: Nafl. 1.100,= per maand. 
Informatie: 682-3663.

TA HÜR

Te huur op de F.D. Rooseveltweg voor 
vakantiegangers, volledig gemeubileerd 
1+2 kamer apartement, goed beveiligs 
en veel privacy. Huur per dag v.a.: 
$55,=. Tel: 661-6969/889-0250, e-mail: 
sandyapartmentsincuracao@gmail.
com, www.sandy-apartments.com

Te huur met vakantie gangers gem. 2 slpk. 
appartement te Santa Maria. 2 pers. Naf. 
100,= per dag, 4 pers. Naf. 135,= per 
dag. Rustig gelegen. Voor meer inf. tel: 
660-8448.

Te huur: centraal gelegen, goed 
onderhouden gemeubileerde één 
persoons studio. Inclusief tv, internet, 
water en electriciteit airco aanwezig. Prijs: 
f. 800,= + f. 800,= borg. Tel: 462-4938. 
Cel: 514-2173.

Ta hür un flèt di 1 kamber ku èrko + 
stoof kompletamente na hèkwèrk na 
Daphneweg 51 Sta. Rosa. Preis: 	 s. 650,= 
+ 1 luna bòrg. tel: 561-9833 òf 687-4425.

Ta hür un � èt di 1 kamber ku èrko + stoof 
kompletamente na hèkwèrk na Kaya Seru 
Kosta 32 Sun Valley. Preis: 	 s. 700,= + 1 
luna bòrg. tel: 561-9833 òf 687-4425.

KLASIFIKADO  TA SUPERRRRR
KUMBINIENTE

i  EKONOMIKO!!!!!!!!!!!!!

Pasa un Feliz Aña Nobo!!!!!!! aviso@extra.cw

CEO di Digicel (47 aña) a muri 
inesperadamente durante fakansi na Alemania

WILLEMSTAD.- E hefe 
ehekutivo (CEO) di e kompania 
di telekomunikashon Digicel 
a muri den forma inesperá 
djaweps último, miéntras 
ku e tabata ku fakansi ku su 
famia na Alemania, kaminda 
el a nase. Diferente medio 
di komunikashon di Caribe 
a konfirmá morto di Alex 
Matuschka von Greiffenclau 
di 47 aña di edat i tata di tres 
yu. No a duna kousa di su 
morto.

Di parti di Digicel tambe 
a bin  konfirmashon ku e 
CEO a muri. Na febrüari e 

pa tuma nota di morto di 
Alex i e gratitut ku tur ku a 
traha ku n’e tin p’e”, asina e 
presidente di e grupo Denis 
O’Brien a bisa. Segun O’Brien, 
Digicel a pèrdè un ehekutivo 
dediká, bon trahadó i hende 
eksepshonal. “Esnan di 
nos ku tabatin e privilegio 
di konosé di serka a pèrdè 
tambe un bon amigu”, asina 

O’Brien a sigui bisa.
O’Brien a tuma rienda 

komo CEO interino di e 
kompania ku ta ópera den 
31 merkado di Caribe, 
inkluyendo Kòrsou,  Sentro-
Amérika i Asia Pasífiko. 
O’Brien a anunsiá ku e lo 
biaha pa sede prinsipal di 
Digicel na Jamaica dia 2 di 
yanüari awor.

ehekutivo a tuma rienda di 
e kompania pa remplasá 

Colm Delves. “No tin palabra 
adekuá pa ekspresá e tristesa 

Segun sekretario general di CTO

Turismo di Caribe mester prepará 
pa aña formidabel den 2019

WILLEMSTAD.- Caribe 
mester prepará pa un aña 
formidabel den 2019. Tur 
indikashon tei ku 2019 ta bai 
ta un aña ekstraordinario, 
asina sekretario general 
di e organisashon di 
turismo di Caribe (CTO), 
Hugh Riley ta bisa. “Nos 
ta sperando yegada di 
2019 ku un sentido di 
optimismo, eksitashon i 
hopi speransa, asina el a 
indiká. “Pa tur destinashon 
e perspektivanan ta mustra 
masha alentador. Mi ta 
optimista ku lo kontrarestá 
e sla ku nos a haña di Mama 
Naturalesa den e periodo 
2017 bai kue parti di 2018”.

Mayoria destinashon a 
raportá avansenan grandi 
e aña aki riba tereno di 
turismo, inkluyendo Kòrsou 
ku a pone te ku novèmber 
último sifranan bunita riba 
mesa. Turismo di Kòrsou lo 
generá pa promé bes den 
hopi aña mas ku 1 bion 
florin.

Riley a bisa ku e ta 
eksitá pa e prospekto di 
un bon 2019 ku a konosé 
un buèlta enorme kompará 
ku aña pasá. Hasta e 
destinashonnan ku a sufri 
un impakto enorme a bòns 
bèk, asina e ta bisa. El a 
atmití ku e sla ku algun di e 
destinashonnan aki a haña 
a pone ku e komunidatnan a 
hisa nan manga di kamisa i 
traha mas duru ainda riba 
un  produkto di kalidat i 
sostenibel. Den e kuadro aki 
ta rekonstruyendo diferente 
akomodashon turístiko, 
aeropuertonan ta funshoná 

a t robe  ku  bue lonan 
kresiente i tin tambe 
aktividatnan di turismo 
krusero ku ta kresiendo 
mas i mas. Kombiná ku 
bon promoshon di e sektor 
di turismo, awor aki por 
konstatá ku tin kresementu 
atrobe pa loke ta trata e 
destinashonnan afektá.

“ E  d e m a n d a  p a 
destinashonnan den Caribe 
ta oumentando dia pa dia 
mas tantu. Hasta den Caribe 
mes tin mas moveshon 
turístiko ku mas hende 
bishitando destinashonnan 
den nan mes region”, asina 
el a bisa.

Pa loke ta trata sektor 
di turismo krusero, Riley 
a bisa ku diferente haf ya 
ta remodelá i básikamente 
bishitanan di barku a krese 
bèk na e nivel di promé 
ku e daño di naturalesa. 
“Bishitanan di barkunan di 
turista a krese for di mei ku 
13.7 porshento durante e 

periodo di mei pa sèptèmber 
i un 17.1 porshento den e 
último tres lunanan di e aña 
aki. Caribe a lansa tambe un 
programa speshal ku e tema  
‘The Rhythm Never Stops’ 
pa koinsidí ku e temporada 
di wenter di 2018/2019. E 
mensahe ta indiká ku Caribe 
tin e determinashon pa ta 
eksitoso i sigui move den e 
direkshon korekto”.

Un di e kosnan ku CTO 
ta kontentu kuné ta ku a 
deklará 2019 komo Aña di 
Festivalnan. Festivalnan 
a bira un parti fasinante 
di e programa integral di 
turismo den region di Caribe. 
Mas i mas destinashon ta 
moviendo den e direkshon 
aki, entre otro Kòrsou ku un 
serie di festival. No opstante 
e optimismo pa 2019, Riley 
a konfirmá ku e sifranan 
final averahe di turismo 
di estadia lo registrá un 
bahada pa henter e region 
miéntras ku turismo krusero 
si lo tin un oumentu. Den 
práktika esei ta nifiká ku e 
sifranan di esnan ku tabatin 
éksito sigur pa loke ta trata 
e promé parti di 2018 lo ta 
impaktá pa esnan ku mester 
a kuminsá di nobo. Di tur 
manera region di Caribe ta 
den un posishon mas fuerte 
ku e tabata un aña pasá. El 
atvertí si ku Caribe mester 
presentá ku un kara den 
mundu global. Miembronan 
ku bai riba nan mes tin poko 
chèns di sobrebibí, asina el 
a remarká. Éksito di nos 
region ta ora nos papia ku 
un bos fuerte, asina el a bisa 
finalmente.

tar i fa  di  kor iente: 
Introdusí un tarifa sosial di 
koriente pa uso doméstiko 
pa e promé 350 kwh pa uso 
di koriente doméstiko na 
mesun tarifa ku Aqualectra 
ta kobrando awor aki pa 
e promé 150 kwh di uso 
doméstiko.

E desishon aki  ta 
unu ku mester tuma na 
nivel di Gobièrnu dor ku 
Gobièrnu tin komo tarea 
pa produsí awa di bebe 
limpi i transportá esaki pa 
kasnan di famianan i tambe 
Gobièrnu tin e tarea di 
produsí koriente konfiabel i 
transmití esaki pa kasnan di 
famianan. 

Pa un desishon asina 
aki tin efektividat riba 
nos situashon sosial i 
ekonómiko, Gobièrnu su 
desishon mester ta pa 
mínimo un aña largu. 
Gobièrnu i Aqualectra 
por apsorbé e gastunan 
adishonal ku e bahada 
di preis di bari di krudo, 
hasi Aqualectra funshonal 
práktiko mas efisiente i 
efektivo, kaminda mester 
registrá un bahada anual 
den su gastunan figo.

 Ta m b e  G o b i è r n u 
mester baha e pronóstiko 
di ganashi anual for e 
kompania Aqualectra.

D a v e l a a r  t a  h a s i 
menshon di introdukshon 
di un tarifa sosial pa 
transporte públiko sostené 
i apoyá pa Gobièrnu, 
Asosiashon di Empresa 
i Sentral di Sindikato. 
Introdusí un tarifa sosial 
ku ta konta pa trahadónan 
d i  s u è l d u  m í n i m o , 
penshonado, kobradó di 
ònderstant i mucha/ hóben 
ku ta bai skol. 

E tarifa sosial aki 
mester ta di 6 or di 
mainta pa 7 or di anochi. 
Ta importante pa Gobièrnu 
i sektor priva i sindikato ta 
di akuerdo kon pa finansiá 
i manehá e tarifa sosial 
pa transporte públiko aki 
Finalmente e polítiko ta 
sugerí pa reservá 2 sèn 
riba ganashi di benta di 
diesel i gasolin di Curoil. 
E maneho di e fondo por 
bai kai bou di un instansia 
eksistente ku ser prepará 
pa hasi e tarea aki. Segun 
Davelaar el a hasi tur e 
sugerensianan aki ku tur 
bon intenshon.

Kontinuashon di pagina 5
En bes di hisa sueldo

moderá pa un subida den 
fiansa pa konsumo (3,5%).

Di akuerdo ku kálkulonan 
di Banko Sentral, e défisit 
riba kuenta koriente di 
balansa di pago a oumentá 
na 2018 kompará ku 2017, 

Kontinuashon di pagina 3
Banko Sentral a a konsekuensia di un kaida 

den eksportashon neto di 
produkto & servisio i un 
deterioro di e balansa di 
entrada. 

En kambio, e balansa 
di transferensia koriente 
a mehorá. E kaida den 
eksportashon neto ta 

M M Tuebleria yriam rading
Bo adrès pa fura muebles.
Tambe nos tin un surtido

di tela pa fura stoel
i tela pa kortina.

Winston Churchillweg 116
Tel.: 888-6690.

...Aunke no ta CHATA 
su kompetensia, pero den 
futuro na momentu di duna 
un pèrmit pa por konstruí 
òf ofresé kambernan di 
hotèl òf otro fasilidatnan 
pa un turista por hospedá 

aki na Kòrsou, mester mara 
esaki na sierto kondishon  
standartnan di kalidat. 
Mester ofresé kambernan 
di kalidat, sino e merkado 
mes lo saka bo afó i bo no 
por kompetí mas. Esei di 

akuerdo ku e direktor di 
CHATA, sr. Miles Mercera.

Na opinion di sr. Mercera 
i di CHATA, lo mester 
stipulá kondishonnan si 
pa kambernan di kalidat. I 
e ta kere ku lo por hasié di 

Segun Miles Mercera, pa evitá ku merkado mes lo saka bo afó

Ta momentu pa pone 
standart pa kambernan di kalidat

Ainda pago di OB riba kamber no ta manera debe ser

resultado di un bahada 
den eksportashon kombiná 
ku mas importashon. E 
prestashon desepshonante 
di eksportashon ta reflehá, 
entre otro, un bahada den 
entrada di divisa for di 
aktividatnan di turismo 

di estadia i krusero na 
Sint Maarten despues ku 
orkan Irma a asotá e pais. 
Ademas, entrada di divisa 
for di aktividatnan ku ta 
proveé servisio na e sektor 
di turismo di Sint Maarten 
a kai.

tal forma ku, na momentu 
ku un desaroyadó ta bai 
haña un pèrmit pa ofresé 
akomodashon na turista, 
ku e ta kumpli sierto 

Sigui lesa pagina 44

number di forma ilegal i 
tambe yenamentu di Wiski 

Kontinuashon di pagina 4
Establesimentu

lokual ámbos ta ilegal.
Tambe brantwer  a 

konstatá situashonnan 
hopi insigur i peligroso den 
e mesun tienda aki.

E doñonan tin kantidat 
di bòternan di gas i stof 
den e tienda lokual ta 
duna indikashon ku tin 
bendementu di kuminda 

tambe tumando lugá 
mirando ku tabatin un 
bòrchi tambe na entrada 
indikando esaki, pero no 
tin pèrmit pa bende niun 
kuminda òf kosnan di kome 
ku mester drecha na e sitio.

Mirando tur esakinan 
a sera e establesimentu te 
próksimo aviso.

A  a t v e r t í  f o r  d i 
algun siman atras ku 
lo no bai tolerá mas 
ningun komersiante ku 

konsientemente ta opta pa 
funshoná hasiendo kosnan 
ilegal  òf funshoná sin 
kumpli ku lei.



Djaluna 31 Desèmber 2018 43

pa e kliente, segun e 
minister ta bisa.

Pa loke ta trata e lei 
di OZB riba kua tin hopi 
reklamo, minister Gijsbertha 
a bisa ku lo mester paga e 
kobransanan di 2014 i 2018 
awor aki mesora. Esnan 
di 2015, 2016 i 2017 lo 
keda pendiente pa kobra 
próksimamente. Un di e 
kosnan ku lo bai hasi ta 
pa duna mas informashon 
riba e tema aki. “Komo 
minister tambe mi ta 
interesá kon e proseso a bai. 
Mi sa ku Inspectie a buska 
agensianan di taksashon 
pa yuda den e proseso. Mi 
tin hopi gana di sa kon e  
proseso ei a tuma lugá den 
práktika”.

Finalmente e minister 
a bisa ku mester fortifiká 
henter  e  s is tema di 
belast ing,  entre  otro 
buskando mas rekurso 
humano. “Mi ta spera ku 
tur hende ta komprondé ku 
e situashon ta difísil pero 
tin bon perspektiva pa e 
próksimo añanan”, asina 
minister Gijsbertha a sigurá.

Kontinuashon di pagina 2
No por akumulá

bai evaluá un ke otro, i e 
por bisa ku en prinsipio e ta 
kontentu ku e mandatario a 
lo ménos ta konsiderando i 
tin atenshon pa e tópiko aki. 
Pero e evaluashon mester 
duna resultado si kaminda 
ta kambia e manera di 
implementá e lei. 

Ta konosí ku hopi di nos 
grandinan a traha nan kas 
algun dékada pasá i ku 

Kontinuashon di pagina 3
Belasting riba bienes

tempu huntu ku famia a 
amplia esaki.

 Es mas, tin hopi hende 
riba edat di penshun ku tin 
i ta biba den nan propio kas 
ku nan a yega na dje atraves 
di nan karera.

Mes te r  komprondé 
ku hopi di nan no tin un 
entrada fiho mas ku no ta 
e penshun di behes (AOV).

 E kasnan ei tin un 
balor en bèrdat, pero tin 
faktornan ku mester pone 
den konsiderashon pa evitá 
ku ta pone peso muchu pisá 

riba e grupo ei. Pues lo tin di 
stipulá diferente kategoria 
den e lei aki. 

Di otro banda, si tin 
hende ku tin mas ku un 
kas, ta nifiká ku e tin mas 
entrada i komo tal e ta paga 
shen porshento. Bèrdat ta  
ku un kas tin un balor, pero 
tin di kobra belasting a base 
di su balor n’e momentu ei.

 Si e persona ta bai 
bende su kas, anto e ora 
ei ta wak kiko ta e balor 
riba merkado i ta rekargá 
e belasting. Un kas ku a 
ser trahá hopi aña pasá ku 
ayudo di famia no tin preis 
di trabounan inkalkulá.  
Segun Cleopa, gobernashon 
ta kontinuashon i e no ta 
kere ta nada malu si evaluá 
e lei aki pa asina e sirbi ku 
un kara mas hustu. 

El a bai di akuerdo ku 
e lei na momentu di su 
introdukshon, pero e no por 
tapa kara i sinta ketu mira 
kon den su ehekushon tin 
situashonnan inhustu ta 
tuma lugá, loke e ta duda 
ku lo tabata espíritu dje lei.

Finalmente sr. Cleopa 
a deseá henter pueblo di 
Kòrsou un felis kambio di 
aña deseando alabes ku 
2019 lo ta un aña próspero 
den tur sentido di palabra.

di nos e ta 

Kontinuashon di pagina 41
Ta momentu pa pone

kriterionan si. Lo mester 
wak tambe si e tipo di 
kambernan ei ta kuadra 
ku e vishon i e direkshon 
ku Kòrsou ke bai ku su 
turismo. E ta un liña fini, 
ya ku no por bai mete den 
e operashon dje kompania, 
pero loke si ta hasi ta di 
konsientisá i informá e 
miembro di CHATA riba e 
loke e konsumidó i usuario 
ta buskando. No mester 
lubidá ku ta e konsumidó lo 
disidí finalmente si bo por 
sigui operá ku e kalidat di 
kamber ku bo tin di ofresé. 
Ehèmpel di esei tabata un 
Plaza Hotel. Pa hopi dékada 
Kòrsou a konosé e hotèl aki 
komo un hotèl luhoso ku 
tabata ofresé kambernan di 
kalidat. Pero ku tempu esaki 
a bin deteriorá te ku el a 
sera. Pero esei ta pa motibu 
ku no a keda mantené e 
kalidat di kamber ku tabatin 
di ofresé. I esei ta loke a 
konta pa otro hotèlnan ku 
a haña nan ta sera nan 

portanan. Na momentu ku 
bo no por mantené e kalidat 
di bo produkto, den e kaso 
aki e kamber, e merkado 
lo dikta e sentensia pa bo 
i konsekuentemente lo bo 
tin di bai invertí hopi plaka 
pa drecha e kambernan ei, 
òf simplemente bo no ta 
kompetensia mas.

Pero segun Mercera, 
komo pais nos mester 
wak tòg hopi bon pa na 
momentu ku ta duna pèrmit 
pa un fasilidat hotelero i 
hospitalidat, i pone esaki 
den e konteksto di loke nos 
ke den turismo, anto e tipo 
di kamber mester kuadra si 
ku e vishon ku nos tin. Dje 
manera ei por akomodá e 
turista.

Apartamentunan komo 
miembro di CHATA:

Loke CHATA a bin ta 
hasi e último añanan ta 
di habri su portanan pa 
asina apartamentunan 
tambe por bira miembro 
dje organisashon. Esei pa 
motibu ku tantu hotèlnan, 
apartamentu i villanan 
ta sirbi e mesun interes, 

pues nan ta bon biní den 
CHATA. Aki tambe por nota 
ku tabatin kresementu, 
pasobra e tabata un bon 
paso tambe, pa evitá ku e 
merkado ta sigui fragmentá. 
Segun Mercera, e tin di 
rekonosé si ku ainda tur ku 
ta miembro mester ta mas 
konsiente ku ta importante 
tambe pa kontribuí ku nan 
parti i kumpli ku lei. Den 
esaki el a referí na e OB ku 
tin di paga riba kambernan 
di hotèl òf apartamento. 
Presisamente pasobra 
CHATA ta boga pa tin mas 
kamber, ta importante 
tambe pa kumpli ku bo 
responsabilidat pasobra e 
plakanan ei ta bai bèk den 
e mesun sektor pa promové 
e merkado di Kòrsou. A 
keda demostrá kaba a base 
di sifranan ku mas di 50 
porshento di turistanan ku 
ta bini Kòrsou ta skohe pa un 
akomodashon alternativo, 
pues apartamento òf villa 
en bes di kamber di hotèl. 
Pues lo tin hopi sèn riba 
kaya via dje kambernan ku 
tin disponibel na Kòrsou.

‘No tin niun refineria na mundu ku 
tur hende den e komunidat ta stima’

...segun bosero Earl Balborda di Refineria Isla...
WILLEMSTAD, - ‘Den 

aña 2019 nos lo yega na un 
krusada ku nos tabata sa for 
basta tempu ku e krusada 
lo tei. Einan tin ku bini un 
desishon kiko ta bai pasa.’ 
Asina bosero di Refineria 
Isla Earl Balborda ta splika. 
Fin di aña 2019 e kontrakt 
di hur di refinera lo kaduká. 
‘Mi no por bisa nada di deseo 
di refineria Isla. Pero mi ta 
kere ku despues di 2019 lo 
tin un refineria operando na 
Kòrsou.’ EXTRA a puntra 
Balborda tokante akusashon 
di organisashon ku ta 
“claim” ku hende ku ta biba 

serka refineria ku a fayesé 
pa motibu di polushon. 
Balborda a splika ku e no 
por bisa hopi di esaki. ‘Pa 
motibu ku tin diferente kaso 
den korte tokante esaki’.  
Tokante kritika riba refineria 
den general Balborda ta 
splika: ‘Bo por wak na hopi 
kaminda na mundu na 
unda tin un refineria, den 
komunidat tin hende ku ta 
pro refineria i hende ku no 
ta pro. No tin niun refineria 
na mundu ku tur hende den 
e komunidat ta stima. I bo 
ta mira ku hopi refineria na 
mundu ta hasi hopi esfuerso 

pa ta un bon bisiña. I nos 
komo refineria Isla tambe 
ta hasi hopi esfuerso pa 
nos ta un bon miembro di 
komunidat. Isla durantee 
último añanan a duna 
kontribushon na komunidat 
den proyektonan sosial, di 
kultura, di arte, kasnan di 
ansiano, skol, iglesia. Esaki 
ta parti di  un esfuerso hopi 
konsiente pa mustra ku nos 
ta un bon bisiña.’  EXTRA a 
pidi Balborda, den kuadro pa 
e edishon spesial di Pasku, 
pa wak bèk riba aña 2018. 
Segun Balborda aperar di e 
situashon difísil ku Venezuela 
ta den na e momento aki ‘E 
refineria a drai prome mitar 
di 2018 i lo kuminsa drai 
bèk den yanüari 2019. Bo ta 

tende hopi kos, pero si bo ta 
pone tur e echonan riba un 
rei, bo ta mira ku aña 2018 
no tabata optimal. Pero 
no ta asina ku e refineria 
tabata paralisá durante 
di henter e aña.’  Tambe a 
puntra Balborda kiko ta su 
reakshon riba kritiká ku 
refineria ta bieu i sushi. El 
a splika: ‘Un refineria no 
ta un hotèl. Refinashon di 
petroli ta un industria hopi 
pisa trahando ku petroli 
i kímiko na temperatura 
haltu den instalashonnan 
di heru grandi. Pa un hende 
para di pafó un instalashon 
industrial fásilmente por 
parse bieu of sushi. Pará di 
paden sinemargo e enfoke 
ta primordialmente riba 

salu di e instalashonnan. Na 
momentu ku tin sufisiente 
utilidat i petroli, Isla su 
instalashonnan normalmente 
ta kore hopi bon. Echo ta 
tambe ku mundu a kambia i 
hende a bira mas konsiente 
i eksigente. Espesialmente 
e industria petrolero mester 
kambia. Shell por ehèmpel 
awor ta mara kompensashon 
di su ehekutivonan na 
emishon. Refineria Isla ta un 
di refinerianan di mas edat 
na mundu; e refineria tin mas 
di 100 aña den operashon 
kontinuo sin nunka a sera. 

Nos tur ta konsiente 
ku e momento a yega pa 
modernisá i upgrade e 
refineria.

Agenda
SOKUDI>Morgenster 1F 
(na Kolebra Berde banda 
di BOB carwash), telefòn 
888-8844.

FUNDASHON FAMIA 
PLANEA
Kortijn 5, tel. 461-1323.

Klínika Cas Chikitu 
kaminda ta pisa yu. 
Enfermera i dòkter 
djaweps atardi di 1’or pa 
4’or. Fundashon Lechi 
di Mama tel. 767-2289, 
737-5023, 767-9255 

Stichting Slachtofferhulp 
telefòn 461-7575 òf 465-
7575.

W I J K V E R P L E G I N G 
BANDA ABOU Siberie 
kavel 10-11, Tera Kòrá 
Plasa. Zùster na warda 
for di 5’or di atardi tel. 
560-1760. Tur djárason 
konsultorio pa diabétiko 
di 9’or pa 11’or di mainta.

KRAAMKLINIEK  RIO 
CANARIO
Schottegatweg Noord 43, 
tel. 869-2510/869-1838.

STICHTING NEUTRALE 
W I J K V E R P L E G I N G , 
Bokaweg Kavel G24-
26 tel. 869-7103; faks. 
869-2771 enfermera na 
warda 568-7525 page 
550-0941.

STICHTING V/H WIT 
GELE KRUIS VOOR 
THUISZORG
“PRINSES MARGRIET”
Sta. Maria 17, P.O. Box 
4886 Tel. 868-2344/868-
2947/868-2412/868-
2574
Fax 868-1000, e-mail
thuiszorg@witgelekruis.
Com 
Zorgcentrale: tel 888-
8889
Fax 869-1966 na 
kantooruren en in het 
weekend tel 510-3661
Ouder- en Kinder zorg
C o n s u l t a t i e b u r e a u 
Brievengat tel 737-
3584/737-1316

DIERENASIEL PARERA
Tel. 465-4300 

SELIKOR
Despues di ora di trabou 
telefòn 566-1635/465-
6474

TELEFON IMPORTANTE
POLIS I BRANTWER 911 
AMBULANS 912
WARDAKOSTA 913
Hospital 910
Atvènt 737-0611
Taams 736-5466

GGD 432-5800
TDS 461-2666
Taksi 510-8294/520-8294
Telefòn pa mucha i hóben 
918

BOTIKA NA WARDA:
Djaluna 31 des. 2018
PUNDA
Botika: Sta. Rosa
Tel. 736-5650.

OTRABANDA
Botika: Palu Blanku
Tel. 869-7577.

Djamars 01 jan. 2018
PUNDA
Botika: Mampuritu
Tel. 767-4750.

OTRABANDA
Botika: Brion
Tel. 462-7027.

Djárason  02 jan.  2018
PUNDA 
Botika: Zuikertuintje
Tel. 736-5977.

OTRABANDA
Botika: Union
Tel. 462-3575

Despues esaki a bira lei 
ku awor aki e ta keda usá 
hopi pa medio di e mama 
pa hasi “claim” kontra di e 
tata i den kaso tambe si e 
tata ta defuntu.  T’asina ku 
awor aki e sistema ku na 
momentu ku e tata no koperá 
e ta bai korte, einan e mama 
ta alegá a base di kiko e ta 
haña i pensa ku tal hende ta 
tata di e yu i e ora ei Kranshi 
ta manda yama e tata i si e 

Kontinuashon di pagina 10
Alegashonnan na

tata a fayesé ta manda yama 
e herederonan di e tata i a 
base di e ponensianan, hues 
ta disidí ku ta hasi tèst di 
DNA. Si e tata a muri e 
hues ta bai wak si tabatin 
relashon entre e tata i e yu 
den pasado. Si no prueba di 
e relashon entre di e tata i 
e yu, e ora ei mester bin un 
tèst di DNA. Den e mundu 
moderno aki un tata no por 
skonde mas pa un yu. Pa 
motibu ku for di na Kranshi 
e mama por hasi menshon ta 
ken ta e tata.

Ocans Spotlight:  
Tishelle Daniel

  ...Tin mas ku 150.000 
hende ta biba na Ulanda 
ku tin nan rais na Kòrsou, 
Aruba,  Bonaire ,  Sint 
Maarten, St. Eustatius òf 
Saba. Míles di nan riba 
nan mes ta biba un bida di 
manera eksitoso. Durante 
2018 Fundashon Ocan 
lo pone un lus positivo 
riba algun di nan. EXTRA 
lo publiká kolumnanan 
durante aña bou di e 
nòmber ‘Ocan’s Spotlight’. 
Komo último persona den 
e seri den 2018 nos tin 
atenshon pa Tishelle Daniel 
for di St. Maarten, ku ta 
médiko básiko i trahando 
riba su spesialisashon 
d e n  o f t a l m o l o g í a 
(“oogheelkunde”).

‘K o m o  m u c h a  m i 
tabatin e deseo pa bira 
médiko kaba. Mi tin asma 
(“astma”) i komo mucha 
mi mester a keda algun bia 
den hospital.  Un bia mi 
tabatin un pulmonia. Esaki 
tabata un eksperensia hopi 
impreshonante pa mi. E 
médiko ku a yuda mi, pero 
tabata e eksperensia komo 
mucha pa bira malu. Mi por 
a studia medisina na “Vrije 
Universiteit Amsterdam” 
via un “ministersplaats”. E 
promé tres aña mi tabatin 
hopi lès, e último tres aña 
tabatin pa mi “coschappen”. 
Ana pasá mi a haña mi 
diploma komo médiko 
básiko. Durante mi estudio 
mi a siña ku mi tin hopi 
interes pa oftalmología. Mi 
ta gusta traha ku aparato 
médiko. Mi ta gusta operá 
hende, manera korekshon 
di un párpado (“ooglid”) 
. Pa kolmo mi ta sinti ku 
realmente mi ta yuda hende 
ku esaki. Pasobra pa tur 
hende ta importante pa 
mira bon. Na Sint Maarten 
tin hopi nesesidat na dòkter 
di wowo. Na e momentu aki 
mi ta traha pa un dia pa 
siman riba e departamento 
di oftalmología na “Haags 
Medisch Centrum” i kuater 
dia pa siman mi ta traha 
den kuido pa hende grandi. 
Otro aña mi lo traha fulltime 
komo médiko básiko den un 
klínika pa oftalmología den 
e siudat Utrecht i mi lo traha 

pa mi spesialisashon. Esaki 
ta mi meta.’

Opstákulonan
‘Mi ta hopi kritiko riba 

mi mes. Durante e estudio 
mi a reflekshoná hopi riba 
mi mes. Na Sint Maarten 
mi tabata un di e mihó 
studiantenan den mi klas. 
Na Ulanda mi a drenta 
den un klas di 300 hóben, 
ku tur tabata esun mas 
inteligente den nan klas 
riba skol sekundario. Pa mi 
esaki no tabata fásil. Tambe 
na e mesun momentu mi a 
kuminsá biba riba mi mes 
den un pais nobo den un otro 
kultura ku un otro lenga. 
Hopi di e studiantenan 

na Ulanda tin mayornan 
ku tambe ta médiko. 
Mi a yega Ulanda komo 
perfekshonista. Pero na un 
dado momentu mi a realisá 
ku si mi a keda purba di 
traha komo perfekshonista 
mi lo no a haña mi diploma.’

Gradisí
‘Mi tin un perseveransia 

hopi grandi, meskos ku mi 
mama. Mi tin e mesun foko 
ku mi tata. Danki na nan mi 
por a bai studia i semper nan 
a sostené mi. Nan a duna 
mi konfiansa. I tambe nan 
a sòru ku kada aña mi por a 
bin bèk Sint Maarten. Tambe 
mi ke gradisí mi frei. Ocho 
aña pasá nos a bai Ulanda 

huntu. Awor e ta mi novio e 
nos ta biba huntu. Semper e 
ta sostené mi. Mi ta gradisié 
pa su aktitut positivo.’

Yuda
‘Despues di orkan Irma 

mi a sinti mi mes hopi 
kulpabel. Mi tabata na 
Ulanda i mi no por a yuda 
mi pais. Nan no tabatin 
nesesidat pa médikonan 
básiko. I komo boluntario 
mi lo no por a yuda hopi. 
P’esei mi a disidí pa yuda 
for di Ulanda. Durante e 
akshon “Make St. Maarten 
Great Again” hende por a 
manda mi produktonan ku 
na e momentu ei tabata 
nesesario pa e hende na 

Sint Maarten. Nos a manda 
e produktonan na Sint 
Maarten. Den un tempu 
kòrtiku nos por a logra hopi. 
Esaki tabata importante pa 
mi. Awor mi konvensí ku 
siguiente bia ku algu grave 
ta pasa na Sint Maarten mi 
mester ta den mi pais.’

Inspirashon
‘Esun ku ta haña hopi, 

tin ku duna hopi. Mi a haña 
chèns pa sigui un estudio 
i biba pafó Sint Maarten. 
Esaki ta nifiká ku mi tin ku 
yuda hende ku a haña ménos 
oportunidat. Den futuro mi 
ke duna lès riba skolnan, 
no solamente tokante 
kuido di wowo, pero den 
general tokante salubridat 
i prevenshon. Mi sa pa 100 
porshento ku mi lo bai bèk 
Sint Maarten. Mi ta sinti 
falta di e bibá aya i e kultura 
di Sint Maarten. Mi sa ku no 
tur kos ta bayendo bon na 
Sint Maarten. Pero esaki ta 
duna nos forsa. Na Ulanda 
pa hopi hende trabou ta e 
kos mas importante i tambe 
tur e plannan ku hende 
tin pa otro luna i otro aña. 
Na Ulanda mi profundisá 
den “mindfulness”. Pero 
esaki ta mas fásil ora mi ta 
na Sint Maarten. Na Sint 
Maarten tin mas atenshon 
pa e dia di awe i pa famia. 
Na otro banda, na Sint 
Maarten hende den general 
no ta gusta kambio. Pero 
na Ulanda kambio ta algu 
positivo. Mi ta spera ora mi 
ta bai bèk Sint Maarten, mi 
por siña hende ku kambio 
no ta algu negativo.’

Konseho
“Growth doesn’t happen 

in a straight line”. Esaki ta 
mi lema inspirativo. Tambe 
esaki ta mi konseho na otro 
hende. Semper bo por haña 
kontratempu. E úniko kos 
ku bo por hasi ta pa no pèrdè 
speransa. I pa perseverá.’

Fundashon Ocan ta 
sostené e ulandes karibense 
pa logra nan ambishon 
i metanan individual i 
kolektivo.

www.ocan.nl.
Sigui nos riba Facebook 

i Twitter

 Tishelle Daniel

